
Útdráttur 

Úti við eyjarnar í Kollafirði í nágrenni Reykjavíkur hefur möl og sandur verið unnin af 

hafsbotni í meira en 40 ár. Jarðefnin hafa verið tekin úr fjölmörgum námum víðsvegar um 

fjörðinn. Orkustofnun fer með leyfisveitingavaldið fyrir efnistöku af hafsbotni og átti 

Orkustofnun frumkvæðið að þessari rannsókn og fjármagnaði hana. Markmið verkefnisins 

er að meta hvort munur sé á gæðum einstakra svæða og hvað það sé í ásýnd og eiginleikum 

efnanna sem skýrir þann mun sé hann til staðar. Þau efnistöku-svæði sem skoðuð voru í 

rannsókninni eru Viðeyjarflak, Engey, Þerney, Lundey, Saltvík, Álfsnes og Leiruvogur. 

Möl og sandur hafa verið tekin á mun fleiri stöðum á Kollafjarðasvæðinu, en þau svæði 

voru ekki skoðuð þar sem vinnslu frá þeim hefur verið hætt eða ekki verið veitt leyfi til 

efnistöku þar.  

Farið var með dæluskipi á ofangreind efnistökusvæði og nokkur sýni tekin úr þeim með 

dælubúnaði skipsins. Unnið var úr sýnunum á rannsóknarstofu Nýsköpunarmiðsstöðvar 

Íslands og Steypustöðvarinnar. Sýnin voru öll meðhöndluð á sama hátt og prófuð á 

mismunandi vegu samkvæmt viðurkenndum prófunaraðferðum og Evrópustöðlum til að 

meta efniseiginleika þeirra sem best og á sem fjölbreyttastan hátt. Þær prófunar- og 

mæliaðferðir sem framkvæmdar voru á sýnunum voru kornadreifing, berggreining, 

frostþolspróf, Los Angeles próf, punktálag, bergsamsetning malar, kornarúmþyngd og 

mettivatn malarsýna. Einnig voru sýni tekin uppi á fasta landinu til samanburðar við sýnin 

af hafsbotni Kollafjarðar og voru þau tekin í fjörunni við Saltvík á Kjalarnesi og úr 

setlögum í Leirvogstungumel.  

Helstu niðurstöður eru þær að efnið á botni Kollafjarðar virðist ekki vera komið langt að, 

heldur er sennilegt að uppruni efnisins sé nokkuð staðbundinn og að það hafi myndast að 

mjög stórum hluta við rof úr nærliggjandi eyjum og hraunlögum. Upprunabergið er mjög 

sennilega bólstra- og bólstrabrotaberg ásamt nærliggjandi hraunlögum.  

 

 

 

 

 

 





 

Abstract 

Outside the islands of Kollafjörður area near Reykjavík, gravel and sand have been 

extracted from the ocean floor for more than 40 years. Earth materials have been collected 

from numerous quarries across the fjord. The National Energy Authority (NEA) has the 

licensing authority for the extraction of sand and gravel from the seabed around Iceland 

and NEA has initiated this study and funded it. In this thesis there will be a discussion 

about the physical properties of the quarries that have production license from the NEA, 

along with several other areas. The main goal of this M.Sc. thesis is to assess whether there 

are differences in the materiel quality of the areas and which properties and appearance of 

materials explain the differences. The quarries that were studied in this project are 

Viðeyjarflak, Engey, Þerney, Lundey, Saltvík, Álfsnes and Leiruvogur. Gravel and sand 

have been extracted from more places in the Kollafjarðar region, but those areas were not 

examined in this study since they are at present not in use. 

A number of samples where taken from the quarries with a vessel with a large dredging 

equipment. All the work on the sampels was carried out in the laboratory of The 

Innovation Center Iceland and in the laboratory of the concrete producer Steypustodin. All 

the samples were handled in the same manner and tested in many different ways according 

to well known test methods and according to European standards to evaluate the material 

properties in diverse ways. The test methods that were carried out on the samples were 

grain size distribution, petrographical analysis, frost resistance, Los Angeles test, point-

load test, petrographical composition of the gravel, particle density and water absorbtion 

value of the gravel part. Samples were also taken from areas on land to compare to the 

samples from the ocean floor of Kollafjörður, one was taken from the coast close to Saltvík 

in Kjalarnes and the other one from Leirvogstungumelur. 

The main results are that the orgin of material from the bottom Kollafjörður do not seem to 

come far away. It is likely that the source material is local and large part of it is formed by 

erosion of surrounding islands and lava layers. The origins of rock is probably pillow lava 

and pillow lava fragments along with rock layers that are located close by. 

Þakkir 

Fyrst af öllu vil ég þakka Orkustofnun fyrir að fjármagna þetta verkefni og gera mér kleift 

að taka þátt í þessari umfangsmiklu rannsókn og þá sérstaklega Bryndísi G. Róbertsdóttur. 

Nýsköpunarmiðstöð Íslands fær mínar bestu þakkir fyrir aðkomu sína að hinum fjölmörgu 

prófunum sem gerðar voru og þá sérstaklega þeim Margréti I. Kjartansdóttur, Erlu Maríu 

Hauksdóttur og Hafsteini Hilmarssyni fyrir ómetanlega leiðsögn og hjálpsemi við 

úrvinnslu og rannsóknir á sýnum. Einnig vil ég þakka leiðbeinenda mínum Hreggviði 

Norðdahl hjá Háskóla Íslands fyrir góða leiðsögn, hjálpsemi og yfirlestur. Pétri Péturssyni 

hjá PP ráðgjöf fyrir aðstoð við skrif skýrslna til Orkustofnunar og faglega ráðgjöf, 

umræður við úrvinnslu rannsókna og yfirlestur. Verkfræðistofunni Mannviti vil ég þakka 

fyrir lán á pressu til að mæla punktálagsgildi. Forsvarsmönnum Steypustöðvarinnar þakka 

ég kærlega fyrir að gera mér kleift að stunda námið með vinnu undanfarin ár. Síðast en 

ekki síst vil ég þakka eiginkonu minni Petru Steinunni Sveinsdóttur fyrir stuðninginn og 

hvatninguna undanfarin ár. Einnig vil ég þakka öllum öðrum sem á einn eða annan hátt 

komu að verkefninu.  

1 Rannsóknarverkefnið 

1.1 Almennt 

Öll efnistaka af hafsbotni utan netlaga er leyfisskyld samkvæmt lögum frá 1990 um 

eignarrétt íslenska ríkisins að auðlindum hafsbotnsins. Leyfi fyrir efnistöku voru gefin út af 

iðnaðarráðherra frá 1990-2008 og voru a.m.k 14 leyfi gefin út á því tímabili. Frá ágúst 

2008 hefur Orkustofnun farið með leyfisveitingavaldið og veitti 10 leyfi árið 2009 til 10 

ára fyrir áframhaldandi efnistöku innan Kollafjarðar og má þar nefna svæðin Saltvík, 

Viðeyjarflak, Engey, Lundey, Þerney, Álfsnes og Leiruvog (Mynd 1) (Bryndís G. 

Róbertsdóttir o.fl., 2010). 

 

Mynd 1. Efnistökusvæði Kollafjarðar (Bryndís G. Róbertsdóttir, 2010). 

Í kjölfar útgáfu leyfanna hófst vinna við að kortleggja og meta efnisgæði einstakra 

efnistökusvæða á Kollafjarðarsvæðinu. Orkustofnun sem leyfisveitandi hafði frumkvæði 

að þeirri vinnu og er þessi ritgerð hluti af þeirri rannsóknarvinnu. Markmið 

rannsóknarinnar var að kortleggja og meta efnisgæði helstu efnistökusvæða Kollafjarðar 

sem og að bera þau saman með tilliti til ýmissa efniseiginleika sem nánar verður fjallað um 

þessari ritgerð. Orkustofnun setti á laggirnar fagráð um efnistöku á hafsbotni og í því ráði 

voru Bryndís G. Róbertsdóttir frá Orkustofnun, Pétur Pétursson frá PP ráðgjöf, Gunnar 

Bjarnason frá Vegagerðinni og Hreggviður Norðdahl frá Háskóla Íslands. Þrjár sýnatöku-

ferðir voru farnar út á Kollafjörð með dæluskipum Björgunar til að ná sýnum af þeim 

efnistökusvæðum sem hafa vinnsluleyfi. Þrjár áfangaskýrslur hafa verið skrifaðar (Pétur 

Pétursson, 2009, Kristinn Lind Guðmundsson o.fl., 2012 og Erla María Hauksdóttir o.fl., 

2013) um framvindu verkefnisins, sem og yfirlit yfir mælingar á sýnum efnistöku-

svæðanna. Til stendur að gefa út lokaskýrslu til Orkustofnunar þar sem allar rannsóknar-

niðurstöðurnar verða teknar saman. Höfundur þessarar ritgerðar fór með í fyrstu 

sýnatökuferðina og vann allar rannsóknirnar á þeim sýnum sem tekin voru í þeirri ferð. 

Rannsóknir á sýnum sem tekin voru síðar framkvæmdu starfsmenn Nýsköpunarmiðstöðvar 

Íslands. Að auki eru greiningar sem Verkfræðistofan Mannvit gerði fyrir Björgun árið 

2009 teknar með í samanburð á kornadreifingu og berggreiningu milli efnistökusvæða 

(Gunnlaugur Kristjánsson o.fl, 2009). 

1.2 Markmið verkefnisins 

Í þessari M.S. ritgerð er megin markmiðið að svara því hvort munur sé á gæðum efna á 

einstökum efnistökusvæðum Kollafjarðar og svara því hvað það er í eiginleikum 

steinefnanna sem veldur mun, reynist hann vera til staðar. Til að svara þessum 

rannsóknarspurningum voru fjölmörg sýni tekin, þau mæld og prófuð á mismunandi vegu 

til að meta ólíka eiginleika efnanna. Þær rannsóknaraðferðir sem notaðar voru eru 

eftirfarandi:  

 Bergfræðileg samsetning og breytileiki í henni milli svæða var metinn með 

berggreiningu á sýnum í kornastærðum, frá 4-11,2 mm. Í grófari hluta efnisins, 32-64 

mm, var ásýnd bergsins metin í handsýni í fersku brotsári. 

 Til að meta gæðaflokkunina og breytileikan í henni, bæði fyrir notkun í steinsteypu og 

bundið slitlag, var notast við gæðaflokkunarkerfi sem byggir á flokkun bergbrigða og 

ásýnd þeirra í gæðaflokka á grundvelli berggreiningar á steinefnunum. 

 Kornadreifing var mæld með hefðbundinni sigtun og breytileikinn í henni var metinn 

með samanburði kornadreifingar efnistökusvæðanna. 

 Til að meta frostþol steinefnanna og breytileikann í þeim eiginleika voru sýni sett í 

frostþolspróf og niðurstöðurnar úr því prófi bornar saman. Til að meta hvaða 

efniseiginleikar ráða mestu um breytilegt frostþol voru niðurstöður úr því prófi bornar 

saman við berggreiningu hvers sýnis. 

 Styrkleiki steinefnanna sem og breytileiki hans var metinn með Los Angeles prófi í 

kornastærð 10-14 mm og til að mæla styrkinn í grófari kornastærðum var punkt-

álagsgildi mælt fyrir nokkur sýni og gildin borin saman.  

 Til að meta þéttleika steinefna efnistökusvæðanna var kornarúmþyngd sýnanna mæld 

sem og mettivatn þeirra. Einnig var þéttleikinn metinn í berggreiningu og með skoðun 

handsýna í grófari kornastærðum. 

 Til að svara því hver sé hugsanlegur uppruni efnisins, voru tekin sýni til samanburðar 

á landi, eitt í fjörunni við Saltvík og annað lengra inn í landi, í Leirvogstungumelum í 

Mosfellsbæ. Efniseiginleikar og ásýnd þeirra sýna eru bornir saman við eiginleika og 

ásýnd sýna af hafsbotni.  

 

Efni af hafsbotni Kollafjarðar hafa verið notuð í nokkra áratugi til mannvirkjagerðar og því 

eru efniseiginleikar efnanna að einhverju leyti þekktir og þá aðallega á efnum sem búið er 

að vinna (brjóta og harpa) og blanda í landi. Eiginleikar stakra efnistökusvæða eru því 

minna þekktir. 

2 Fyrri rannsóknir 

2.1 Rannsóknir á steinefnum 

Steinefni hafa verið tekin af hafsbotni Kollafjarðar allt frá árinu 1970 en þá hófst efnistaka 

í Saltvík. Síðar færðist efnistakan á önnur svæði í Kollafirði og hefur hún farið fram á 

nokkuð mörgum svæðum. Enn þann dag í dag er efni tekið af botni Kollafjarðar á nokkuð 

mörgum stöðum. Mikið er til af rannsóknarniðurstöðum úr framleiðslueftirliti á steinefni 

sem búið er að vinna, blanda saman og meðhöndla í landi. Þær rannsóknir sem gerðar eru á 

efnunum við framleiðslueftirlit eru að stórum hluta þær sömu og gerðar voru á sýnum 

þessarar rannsóknar og má þar nefna kornadreifingu, kornarúmþyngd, magn fínefna, 

mælingar á kornalögun, LA gildi, skeljainnihald, mettivatn og frostþol. Í framleiðslueftirliti 

er einnig mæld alkalívirkni sem og efnafræðilegir eiginleikar eins og magn vatnsleysanlegs 

klóriðs, sýruleysanlegs súlfats og heildar brennisteins og eru þetta allt eiginleikar sem ekki 

voru hluti af þessari rannsókn. Niðurstöður úr framleiðslueftirliti er að finna hjá Björgun 

og hjá Nýsköpunarmiðstöð Íslands (áður Rannsóknastofnun byggingariðnaðarins). 

Lítið er til af aðgengilegum niðurstöðum rannsókna á steinefnum sem tekin hafa verið 

beint af efnistökusvæðunum og prófanir gerðar án þess að blanda þeim saman við efni frá 

öðrum svæðum. Að bera saman niðurstöður þessarar rannsóknar og niðurstöður 

framleiðslueftirlits undanfarinna ára er ekki vænlegt til árangurs og gefur ekki rétta mynd 

af eiginleikum efnistökusvæðanna. Ástæðan er sú að eiginleikar steinefna geta breyst eftir 

að búið er að meðhöndla efnið í landi og jafnvel að blanda því saman frá hinum og þessum 

efnistökusvæðum. Að vísu gefa niðurstöður úr framleiðslueftirliti ákveðna hugmynd um 

hvaðan efni er upprunnið af Kollafjarðarsvæðinu, en án staðfestingar. Vegna þess að 

skortur er á rannsóknarniðurstöðum á efni beint úr námunum, verður ekki vitnað í fyrri 

rannsóknir nema í kafla 3 um jarðfræði Kollafjarðar.  

Rannsóknum á botngerð Kollafjarðar, eiginleikum sem og uppbyggingu setlaga hafa verið 

gerð góð skil í rannsóknum Kjartans Thors og verður nánar fjallað um þær rannsóknir i 

kafla 3. 

2.2 Jökulhörfun og afstæðar 

sjávarstöðubreytingar  

Hámark síðasta jökulskeiðs varð fyrir um 25.000 árum og var landið þá nánast allt hulið 

jökli sem náði út á brún landgrunnsins umhverfis landið (Hreggviður Norðdahl o.fl. 2012). 

Það tímabil þegar jöklar hopuðu af landinu og skildu eftir sig hin ýmsu landform og laus 

jarðlög er oft nefnt ísaldarlok. Nær það tímabil yfir síðjökultíma og byrjun nútíma og 

spannar  um 5.400 ára tímabil, frá 15.600 til 10.200 ára BP. Vitað er að þessi hörfun var 

ekki einn samfeldur atburður heldur gengu jöklar fram tímabundið í nokkur skipti uns þeir 

hurfu alveg og urðu svipaðir að stærð og þeir eru í dag (Hreggviður Norðdahl o.fl. 2012). 

Upplýsingar úr setkjörnum frá Norðurlandi gefa til kynna að áhrifa frá Golfstraumnum hafi 

verið farið að gæta hér við land fyrir rúmlega 16.700 árum. Efstu fjörumörk er víða um 

land að finna í 60-110 m hæð, en er þó breytilegt eftir landsvæðum. Til dæmis eru efstu 

fjörumörk á Reykjanesskaga í um 70 m hæð (Hreggviður Norðdahl o.fl. 2012) og eru þau 

norður af Rauðamel (Hreggviður Norðdahl & Halldór G. Pétursson 2005). Þessi háu 

fjörumörk víða um land benda eindregið til þess að á Böllingskeiði hafi jöklar landsins 

hörfað víðast hvar inn fyrir núverandi strendur landsins og að hörfunin hafi verið 

gríðarlega hröð og margt bendir til þess að jökulskjöldurinn yfir landinu hafi hreinlega 

hrunið (Hreggviður Norðdahl o.fl. 2012). Gera má ráð fyrir því að Faxaflóasvæðið hafi 

orðið íslaust á um 400 árum (Hreggviður Norðdahl & Halldór G. Pétursson 2005).  

Elstu aldursgreindu skeljasýnin sem hafa fundist við strendur landsins koma frá Grjóteyri á 

Vesturlandi (12,800 ± 200 
14

C ára) og Hvalvík á Melrakkasléttu (13,020 ± 90 
14

C ára). 

Aldur sýnisins frá Grjóteyri hefur ekki verið leiðréttur en aftur á móti hefur sýnið frá 

Hvalvík verið leiðrétt og er aldur þess 12.655 ár. Þetta eru elstu heimildir um að sjór hafi 

gengið á land á núverandi láglendissvæðum við strendur landsins. Einnig segir þetta okkur 

að landgrunnið við SV land og víðar um land hafi verið orðið íslaust (Hreggviður Norðdahl 

& Halldór G. Pétursson 2005). Einnig hafa aldursgreiningar sýna frá svipuðum tíma 

(Bölling) fundist í mjög háum fjörumörkum á Vesturlandi og má þar nefna að hvalbein 

fannst í um 80 m hæð yfir sjó við Stóru-Fellsöxl þar sem greina má fjörumörk í um 105 m 

(Brynhildur Magnúsdóttir & Hreggviður Norðdahl, 2000).   

Eftir hörfun jökla á SV-landi hefur verið til staðar víðáttumikið sjávarumhverfi á 

Reykjavíkursvæðinu, allt frá þeim tíma sem hæstu fjörumörk voru að myndast og til þess 

tíma sem Fossvogslögin höfðu myndast á um 2000 ára tímabili (Bölling-Alleröd). Að auki 

eru til aldursgreiningar á skeljum frá Ósmel og Kjalarnesi sunnan Hvalfjarðar frá Bölling 

tíma sem eru í lítilli hæð yfir sjó (Árný Erla Sveinbjörnsdóttir & Sigfús J. Johnsen, 1990). 

Tilvist þessara skelja staðfestir að suðurströnd Hvalfjarðar hafi verið orðin íslaus á Bölling 

tíma, að sjór hafi verið yfir svæðinu og að jökull hafi ekki aftur gengið yfir svæðið. 

(Hreggviður Norðdahl & Halldór G. Pétursson 2005). Setlög frá Alleröd tíma hafa fundist 

víða á SV landi á svipuðum stöðum og eldri setlög frá Bölling tíma. Á nokkrum stöðum í 

Reykjavík og nágrenni, í Viðey, Kópavogi og á Háskólasvæðinu hafa fundist setlög frá 

Alleröd tíma sem liggja ofan á jökulbergi og þar undir má finna jökulrákað berg (Ólafur 

Ingólfsson o.fl., 1995).     

Setlög af Yngra Dryas og Preboreal aldri er víða að finna neðan við meðal afstæða stöðu 

sjávar þess tíma sem er allt frá 32 m í Hafnarfirði og til 60 m neðan við Mosfell (Ólafur 

Ingólfsson o.fl., 1995). Þessi hækkandi sjávarstaða frá Hafnarfirði að Mosfelli gefur 

sterklega til kynna að óseyri hafi verið á þessum stað og aldurgreiningar setlega frá Yngra 

Dryas aldri staðfesta að á þessu svæði hafi óseyrin verið staðsett fyrir framan jökul í mynni 

Mosfellsdals (Mynd 2) (Hreggviður Norðdahl & Halldór G. Pétursson 2005). 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Mynd 2. Yfirlitsmynd um afstöðu jökuls og fjörumarka á Yngra Dryas og Preboreal 
tíma í Reykjavík og nágrenni. Skýringar við mynd: 1. fjörumörk frá Yngra Dryas, 2. 
Fjörumörk frá Preboreal, 3. Staðsetning aldursgreininga, 4. Jökulrákir, 5. Stefna 
ísflæðis, 6. Staða jökuls á Yngra Dryas og 7. Jökulgarðar frá Yngra Dryas 
(Hreggviður Norðdahl & Halldór G. Pétursson 2005). 

Önnur og lægri fjörumörk frá Preboreal tíma hafa verið kortlögð í 20 m hæð í Hafnarfirði, 

25-30 m hæð í Kópavogi og Garðabæ, 20-25 m hæð við Austurströnd í Reykjavík og í 40 

m hæð við Helgafellsmela og í Álfsnesi, NA af Reykjavík og aldur þeirra er um 9,800 ár. 

Fyrir rúmum 9,000 árum féll afstæð staða sjávar um 2,5 m niður fyrir núverandi stöðu og 

fyrir tæpum  9,000 árum féll afstæð staða sjávar einn meira eða um allt 17-30 m neðan við 

núverandi sjávarborð (Mynd 3) (Ólafur Ingólfsson o.fl., 1995). 

  

 

 

 

 

 

 

 

 

 

 

 

 

 

 

 

 

 

 

 

 

 

Mynd 3. Afstæð staða sjávar í lok ísaldar og upphafi nútíma á SV landi (rauð lína) og 

meðalstaða heimshafana (bláar línur) Fairbanks (1989) & Tushingham & Peltier (1991) 
(Hreggviður Norðdahl & Halldór G. Pétursson 2005). 

3 Jarðfræði rannsóknarsvæðisins 

3.1 Kollafjarðarsvæðið 

Kollafjarðarsvæðið nær yfir hafsvæðið frá Reykjavík í vestri og að Kjalarnesi í austri. 

Kollafjörður er frekar grunnur og er mesta sjávardýpið um 35 m. Töluverður breytileiki er í 

berggrunni svæðisins, en hann er byggður upp af  hraun-, móbergs- og setlögum frá fyrri 

hluta kvarter með jarðlagahalla til suðausturs. Mislægt ofan á þessum aldna berggrunni 

liggur Reykjavíkurgrágrýtið ásamt setlögum sem finna má á nokkrum stöðum (Kjartan 

Thors, 1983 a). Elsta berg Höfuðborgarsvæðisins hefur verið nefnt Viðeyjarberg og 

tilheyrir fornri megineldstöð (Mynd 4), Viðeyjareldstöð (Haukur Jóhannesson, 1985), sem 

var virk fyrir um 2 milljónum ára (Árni Hjartarson, 2005). Viðeyjareldstöðin hefur einnig 

verið nefnd Kjalarneseldstöð (Ingvar Birgir Friðleifsson, 1985) og nyrsti hluti hennar sést á 

Kjalarnesi, miðja hennar hefur sennilega verið fyrir mynni Kollafjarðar (Árni Hjartarson, 

2006). 

 
Mynd 4. Útlínur Viðeyjaröskjunnar     
(Haukur Jóhannesson, 1985) 

Viðeyjarbergið má finna í Viðey, Geldingarnesi, Gufunesi og á svæðum við Sundahöfn. 

Samsetning bergsins er nokkuð fjölbreytt og þar má m.a. finna basalt, líparít og andesít 

með mismunandi ásýnd (Árni Hjartarson, 2005). Elliðavogslögin má greina á nokkrum 

stöðum ofan á leifum eldstöðvarinnar við Viðeyjarsund og undir Reykjavíkurgrágrýtinu og 

þau má finna nokkuð víða. Aldur þeirra er sennilega  200-400 þúsund ár. Eftir myndun 

setlaganna er talið að mikil eldvirkni hafa byrjað á Reykjavíkursvæðinu og næsta nágreni. 

Ekki er alveg ljóst hvar upptakasvæðin hafa verið staðsett en eru oft nefnd á eða við svæði 

í næsta nágrenni við Mosfellsheiði. Þá mynduðust mikil hraun á hlýskeiðum að talið er, 

sem þekja stór landsvæði frá sjó og upp fyrir borgarmörkin að Hengli og Hafnafirði. Ljóst 

er að þetta eru nokkuð mörg hraun af misjöfnum aldri og sennilega ekki frá einni og sömu 

eldstöðinni. Reykjavíkurgrágrýtið myndar berggrunn undir stórum hluta Höfuðborgar-

svæðisins, allt frá eyjum Kollafjarðar og suður á Álftanes. Þykkt bergsins er um 50 m þar 

sem hún er mest. Neðsti hluti bergsins einkennist víða á því að það hafi kólnað mjög 

snögglega vegna þess að á mörgum stöðum má finna bólstraberg og bólstrabrotaberg. 

(Árni Hjartarson, 2005). Neðri hluta grágrýtisins er einnig lýst sem kubbabergs- og 

bólstrabergslögum (Árni Hjartarson, 2006). Þannig er til að mynda ásýnd bergsins undir 

miðbæ Reykjavíkur og algengt er að slíkt bólstraberg sé greinanlegt undir grágrýtinu eins 

og t.d. í Saltvík á Kjalarnesi (Birgir Jónsson, 1988).  

Flestar eyjar á Kollafjarðarsvæðinu virðast vera úr Reykjavíkurgrágrýtinu en þykkt þess 

þar er sennilega ekki mikil (Kartan Thors, 1983a). Út frá lögun hafsbotnsins má draga þá 

ályktun að jökull hafi átt sinn þátt í að búa til það landslag sem er neðan sjávarborðs. Á 

sjókortum má greina grunna dali sem ganga út frá Kollafirði, Engeyjarsundi, Viðeyjarsundi 

og Eiðisvík. Segja má að dalurinn sem gengur út frá Kollafirði sé megin dalurinn og aðrir 

séu þá hliðardalir hans eða þverdalir. Í raun og veru eru dalir þessir setfylltar lægðir í 

berggrunni hafsbotnsins svo á milli lægðanna eru aflangar grynningar sem eyjarnar virðast 

standa á (mynd 5) (Kartan Thors,1983a). 

 
Mynd 5. Mynd af Kollafirði sem sýnir þau þversnið sem sýnd eru 
á myndum 6 og 7 (Kjartan Thors og Guðrún Helgadóttir, 1991) 

Landslag hafsbotnsins er nokkuð margþætt á að líta og þeir dalir sem minnst var á hér að 

framan eru raðir af dældum með grynnra landslagi á milli þeirra, (Mynd 6). Dalirnir hafa 

svo með tíð og tíma fyllst af seti og yfirborð hafsbotnsins jafnast út við það. Svæðin sem 

skilja að lægðir í hafsbotninum virðast víða vera heil en á öðrum stöðum virðist mjóir 

farvegir liggi þar á milli. Þessar dældir eru misjafnlega djúpar en þær dýpstu ná um 80 m 

niður. Misjafnlega djúpt er niður á svæðin sem staðsett eru milli lægðanna, en algengast er 

að þau séu á um 20-40 m dýpi (Kartan Thors, 1983a). 

 
Mynd 6. Þversnið þvert yfir Kollafjörð, frá Lundey og að Brimnesi. Sýnir mislægi/ 
rofflöt á um 30 m dýpi og þar ofan á liggja setlög frá nútíma (Kjartan Thors og 
Guðrún Helgadóttir, 1991). 

Þykkt setlaganna á svæðinu virðist vera breytileg og endurspeglar landslag undirliggjandi 

berggrunn sæmilega. Víða þar sem grynningar eru og þá oft við eyjar má á nokkrum 

stöðum finna klappir sem eru að mestu lausar við set en annað mál er með dalina því víða 

má greina nokkuð þykkar setfyllur sem mælst hafa þykkastar um 65 m. Þessar setfyllur 

hafa sennilega myndast með hléum á mjög löngum tíma. Megnið af setlögum dalanna eru 

frá ísöld og eru þau aðskilin með roffleti frá yngri setlögum. Setlögin sem eru ofan við 

rofflötinn eru sennilega mynduð á nútíma og gróft séð þá má skipta þeim upp í tvær 

myndanir. Annars vegar þar sem þau mynda kraga eða hjalla utan í grynningum og hins 

vegar fleygmyndaðar breiður sem eru milli grynninga og þykkna þær í áttina að landi. 

Vestast á svæðinu eru þær þynnstar og er þykktin talin vera um 50 cm og næst landi getur 

þykktin verið nokkrir metra, (Mynd 7). Það set sem hylur botn dalanna er að öllum 

líkindum fínkorna en grófara efni er sennilega að finna í áðurnefndum krögum eða 

hjöllum, enda bendir skálögun í efninu eindregið til þess (Mynd 6) (Kartan Thors, 1983a). 

Út frá útreikningum frá 1983 á magni grófra setlaga á Kollafjarðarsvæðinu má gróflega 

áætla að heildarmagn þeirra sé um 15 milljón m
3
. Vinnanlegt magn er sennilega eitthvað 

minna, það veltur á því hvort tæknilega sé hagkvæmt að ná upp efninu, en það veltur m.a. á 

eiginleikum efnanna og hversu föst setlögin eru í sér (Kartan Thors, 1983b). 

Mynd 7. Tvö þversnið um forna jökulsorfna dali á Kollafjarðarsvæðinu, þar sem rofflöturinn hallar lítið 
eitt  frá landi. Ofan við rofflötinn liggja yngri setlög sem þynnast út til vesturs (Kjartan Thors og 
Guðrún Helgadóttir, 1991). 

Afstæð staða sjávar á Kollafjarðarsvæðinu og víðar á suðvestur hluta landsins hefur verið 

breytileg gegnum jarðsöguna, bæði hærri og lægri en nú er. Út úr gögnum frá 

endurvarpsmælingum á hafsbotninum á Kollafjarðarsvæðinu má greina rofflöt á 30-35 m 

dýpi og mislægi í botnsetlögum sem og fornar strandmyndanir. Rofflöturinn er heldur 

flatur að sjá og hallar lítið eitt út frá landi og vestast á Kollafjarðarsvæðinu fellur 

rofflöturinn niður fyrir 30 m dýpi og markar 35 m dýptarlínan að vissu leyti enda 

Kollafjarðar-rásarinnar (Kjartan Thors og Guðrún Helgadóttir, 1991). Ætla má að afstæð 

staða sjávar hafi fallið 30-35 m niður fyrir núverandi stöðu og hefur mesti hluti 

Kollafjarðarsvæðisins verið á þurru landi. Í sumum þversniðum fyrir Kollajarðarsvæðið 

sem unnin eru úr endurvarpsmælingum má greina grunna farvegi í roffletinum og út frá því 

má leiða að því líkum að ár og fallvötn hafi runnið um yfirborð svæðisins við þessa lágu 

sjávarstöðu. Þversniðin eru ekki nægilega góð til að hægt sé að rekja slóð árfarveganna og 

hugsanlegt er að farvegurinn á 35 m dýpi marki það svæði sem ár runnu til sjávar (Kjartan 

Thors og Guðrún Helgadóttir, 1991).  

Út frá aldursgreiningum á skeljum og mó, ásamt rannsóknum á landi, má halda því fram að 

þessi lága afstæða sjávarstaða hafi náðst eftir tiltölulega skjótt afflæði sjávar í upphafi 

nútíma. Eitt af því sem skýrt getur þessa óvenjulega lágu sjávarstöðu og hraða afflæði er 

hversu ört jarðskorpan undir Íslandi reis eftir að jökla á svæðinu tók að leysa. Það sem 

skýrir þetta hraða ris jarðskorpunnar er að lítil seigja er til staðar í jarðskorpunni og efri 

möttli undir Íslandi (Kjartan Thors og Guðrún Helgadóttir, 1991). 

Mikið af jarðhitaholum hafa verið boraðar á Reykjavíkursvæðinu í gegnum tíðina. Nokkrar 

þeirra eru staðsettar í nágrenni við rannsóknarsvæði ritgerðarinnar. Hér á eftir koma stuttar 

lýsingar á efstu lögum hverrar holu. Um er að ræða holur HS-25, HS-28, HS-30 og HS-33, 

(Mynd 8).  

Hola HS-25 er staðsett í Geldingarnesi og er lýst þannig (í styttu máli): Í efstu 32 m er um 

að ræða meðal- til grófkristallað basalt (ólivínþóleiítbasalt) með kargalögum og nefnt að 

þarna sé um glerjað basalt að ræða að einhverju leyti. Móberg er til staðar á 32-60 m dýpi 

með sams konar basaltbrotkornum og eru í efri basaltlögum. Efstu 60 m í holunni eru 

flokkaðir sem hluti af grágrýtismynduninni og neðsti hlutinn er bólstrabrotaberg sem 

sennilega hefur myndast þegar hraun hefur runnið út í sjó eða yfir votlendi. Nær engin 

ummyndun sést í grágrýtismynduninni nema að glerið í kargalögum virðist vera vatnað og 

blöðrur eru með leirskán. Í bólstrabrotabergs hlutanum er nær allt síderómelan gler ferskt 

(Jens Tómasson o.fl., 1994). 

 
Mynd 8. Yfirlitsmynd yfir staðsetningar á borholum í grennd við 
rannsóknarsvæðið (Jens Tómasson o.fl., 1994). 

Holu HS-28 á Álfsnesi er lýst þannig (í styttu máli): Í efstu 30 m er um ferskt meðal- til 

grófkristallað basalt (grágrýti) að ræða. Tvö jarðlög virðast vera til staðar sem aðskilin eru 

með þunnu kargalagi. Á 30-68 m dýpi er ferskt túff, en í miðju laginu er grágrýti með 

glerjað basalt á báða vegu. Þessi myndun er sennilega mynduð þannig að grágrýtið hefur 

runnið út í sjó og myndað bólstrabergslög. Glerið í túffinu er nær alveg ferskt síderómelan 

(Jens Tómasson o.fl., 1994). 

Holu HS-30 á Álfsnesi er þannig lýst (í styttu máli): Í efstu 82 m er grágrýtismyndun sem 

samanstendur af þremur lögum. Efst eru tvö grágrýtislög með kargalagi á milli. Karginn 

sem er glerjað basalt, er rauðbrúnn á lit og talsvert blöðróttur. Undir þessum lögum er 

grágrýtislag sem hefur myndað hefur bólstrabergs- og bólstrabrotabergslög við hraða 

kælingu, líkt og lýst er í nærliggjandi holum (Jens Tómasson o.fl., 1994). 

Holu HS-33 á Geldinganesi er lýst þannig (í styttu máli): Efstu 52 m eru hluti af 

grágrýtismynduninni. Úr efstu 6 m vantar borsvarf og eftir það tekur svo við ferskt grágrýti 

og undir því má greina bólstrabrotaberg sem virðist vera misjafnlega glerríkt. Þetta er 

grágrýti sem runnið hefur út í sjó og myndað bólstra. Ummyndun bergsins er mjög lítil í 

grágrýtismynduninni og þar finnst mikið af fersku gleri (Jens Tómasson o.fl., 1994). 

Séu þessar lýsingar teknar saman má sjá að þær eru allar nokkuð svipaðar þar sem í efstu 

32-82 m er um að ræða grágrýti eða hluta af grágrýtismynduninni, með kargalögum inn á 

milli og sennilega misblöðrótt, en aðeins á einum stað er nefnt að karginn sé blöðróttur. 

Nefnt er að glerjað basalt sé þar að finna og þá oft í og við kargalögin og á nokkrum 

stöðum eru greinileg ummerki um að grágrýtishraunin hafi runnið út í sjó eða yfir votlendi 

og myndað bólstra- og bólstrabrotaberg við það. Einnig er áhugavert að skoða stig 

ummyndunar í efstu jarðlögum en lýsingar á henni eru allar á sama veg, að ummyndunin er 

mjög lítil í grágrýtishraununum og basaltglerið er oftast nær ferskt að sjá og nefnt á einum 

stað að glerið sé vatnað og blöðrur í því með leirskán. Á vissan hátt eiga þessar lýsingar vel 

við berggreiningar á steinefnum af botni Kollafjarðar í tengslum við þetta verkefni. 

Algengt er að basaltgler sé stærsti hlutinn af efninu í kornastærðum minni en 11,2 mm. 

Efnið er misjafnlega blöðrótt og almennt séð ekki mikið ummyndað, sem er í takt við 

lýsingar úr nálægum borholum.   

3.2 Jarðfræðileg ásýnd við strendur Kollafjarðar 

Í vettvangsferð í mars og apríl 2014 voru kannaðar jarðfræðilegar aðstæður við strendur 

rannsóknarsvæðisins. Farið var á þrjá staði, í fjöruna við Saltvík á Kjalarnesi, í fjöruna á 

Álfsnesi og við innanvert Gunnunes. Tilgangur þessarar ferðar var m.a. að leita svara við 

því hvers vegna svo mikið basaltgler er í fínni kornastærðum og nánast ekkert í grófari 

hluta steinefna frá botni Kollafjarðar og svara leitað við uppruna og myndun efnanna á 

hafsbotni. Margt áhugavert bar fyrir augu og verður stiklað á stóru í þeim efnum hér á eftir. 

Ströndin yst við Saltvík einkennist af stóru, grófu og vel núnu fjörugrjóti og hnullungum, 

(Mynd 9). Innarlega og næst landi er ásýnd fjörunnar önnur, en þar er fínna efni ásamt 

stærri hnullungum.  

 

 

Út með ströndinni við Saltvík má finna nokkuð háa og bratta kletta. Efst í þessum klettum 

má sjá hraunlög sem eru misjafnlega þykk og blöðrótt. Þau eru þykkust um 3-4 m og mjög 

þétt að sjá í miðju hvers lags, en að mestu blöðrótt í jöðrum hvers hraunlags. Neðar verður 

ásýnd bergsins meira stuðluð og þá nokkuð stór stuðlað. Neðan við stuðlaða bergið er 

bólstraberg og bólstrabrotaberg mjög áberandi. Bólstrarnir eru yfirleitt nokkuð smágerðir, 

eða um 20-30 cm í þvermál, en þó má greina stærri bólstra sem eru yfir 100 cm í þvermál, 

(Mynd 10). Jaðrar bólstranna eru allir glerjaðir og á stöku stað má sjá bylgjótta eða 

röndótta glerjun þar sem ásýnd bergsins er ýmist þétt eða glerjuð á mjög afmörkuðum 

svæðum.  

Mynd 9. Ásýnd fjörunnar utarlega við Saltvík á Kjalarnesi 

Stefán Arnórsson skrifaði greinagóða lýsingu á bólstrabergi sem birtist í Náttúru-

fræðingnum árið 1992: „ Þegar hraun rennur út í vatn, hvort sem um er að ræða gos í sjó, 

vötnum eða undir jökli kólnar kvikan snögglega á yfirborðinu vegna snertingar við vatnið 

og hefur um leið tilhneigingu til að mynda kúlur eða bólstra. Sé landið hallandi geta 

bólstrar oltið undan hallanum, en hafa tilhneigingu til að fletjast út undan eigin þunga þar 

sem þeir staðnemast og hlaðast upp í lög sem geta verið mörg hundruð metrar á þykkt. 

Snögg kæling á yfirborði bólstranna gerir bergið glerkennt en hægir á kælingu frá yfirborði 

inn að miðju sem leiðir til myndunar stuðla sem snúa þvert á yfirborðið. Í basalt 

bólstrabergi eru bólstrarnir gjarnan hálfur til einn metri í þvermál og svört glerskán á ytra 

borðinu nokkrir mm á þykkt “ (Stefán Arnórsson, 1992).    

Á milli bólstranna er að finna mikið glerjað bólstrabrotaberg. Ásýnd þess er ekki mjög þétt 

og á sumum stöðum í því má greina lagskipting. Bólstrana má greina niður að flæðarmáli á 

háfjöru og því er þykkt bólstrabergslagsins allnokkur, sennilega 3-4 m í það minnsta. 

Einnig er áhugavert að sjá að sjórinn hefur allsstaðar rofið bólstrabergslagið þannig að 

ofanáliggjandi berg slútir víða fram og algengt er að sjá hnullunga og stóra stuðlablokkir 

sem fallið hafa úr berginu (Mynd 11).  

Mynd 10. Bólstraberg og bólstrabrotaberg í fjörunni við Saltvík á Kjalarnesi. Á mynd a má sjá smágerða 
bólstra sem eru um 20-30 cm í þvermál. Á mynd b má sjá stóran bólstra sem er vel yfir 100 cm í þvermál. 

Mynd 11. Stuðlablokkir í fjörunni við Saltvík sem fallið hafa úr jarðlögum vegna rofs sjávar.  

 

Fjaran við Álfsnes var einnig skoðuð en ekki eins vel og Saltvíkurfjaran sökum þess að 

aðgengi að henni var ekki eins gott. Þar var ásýnd fjörunnar nokkuð svipuð og í Saltvík en 

þó voru útlínur bólstra ekki eins áberandi og hraunlögin ofan við bólstrabergið ekki jafn 

þykk. Þó einkennist ásýnd fjörunnar af núnum hnullungum en efnið þar virðist vera 

nokkuð fínna (smærri hnullungar) en það er í Saltvík, (Mynd 12). 

 

 

 

 

 

 

 

 

 

 

 

 
 

 
 

 
 

 

 
 

 
 

 
 

 
 

 

 
 

 
 

 

 
 

 
 

 
 

 

 
 

 
 

 

 
 

 
 

 

Mynd 12. Ásýnd fjörunnar við Álfsnes og Saltvík má sjá í bakgrunni. 

4 Aðferðir 

Mörgum aðferðum var beitt í þessari rannsókn bæði við öflun sýna og til að kanna og meta 

efniseiginleika steinefna frá botni Kollafjarðar sem og sýna sem tekin voru á landi til 

samanburðar. Megnið af prófunaraðferðunum eru staðlaðar aðferðir sem mikið hafa verið 

notaðar hér á landi. Þess vegna eru þær niðurstöður sem fást út úr þessu rannsóknar-

verkefni vel samanburðarhæfar við niðurstöður prófana á öðrum steinefnum. 

4.1 Sýnatökuaðferðir 
 

4.1.1  Sýnataka 

Þau sýni af hafsbotni, sem fjallað er um í ritgerð þessari, voru tekin í þremur 

sýnatökuferðum og var notast við dæluskip til að ná þeim upp af hafsbotni. 

Samanburðarsýnin af landi voru tekin í einu og sömu sýnatökuferðinni. Við sýnatökuna 

var staðallinn ÍST EN 932-2 hafður til hliðsjónar til að hafa sýnatökuna eins á milli 

einstakra sýnatökustaða.  

 

Sýnatöku á sjó var þannig háttað að steinefnum var dælt upp í lest skipsins, (Mynd 13) og 

eftir hverja dælingu var sjó hleypt úr lest skipsins svo að hægt væri að fara ofan í hana til 

að taka sýnin. Á næsta sýnatökustað var aftur dælt og lagðist nýja efnið ofan á það sem 

fyrir var í lestinni.  

 

 

 

 

 

 

 

 

 

  

 

 

 

 

 

 

 

 

Mynd 13. Sýnataka af hafsbotni með dæluskipi 

Á hverjum sýnatökustað var efninu mokað upp í 6 til 8 stóra plastpoka og voru um 25 kg í 

hverjum poka fyrir sig og heildarþyngd hvers sýnis því um 200 kg, (Mynd 14). Þess var 

gætt að ekki væri farið niður úr laginu sem sýni var tekið úr. 

 

 
Mynd 14. Sýni tekið úr lest dæluskipsins Perlu. Mikið af hnullungum kom oft 
í lestina við dælingu og voru þeir teknir með eins og hægt var en þeir 
stærstu skildir eftir. 

 

Sýnatakan á landi var á annan veg. Setopnan í Leirvogstungumel var um 3-4 m á hæð og 

um 10-20 m breið og einkenndist af skálaga seti, allt frá mjög fínkorna sandi upp í stóra 

hnullunga. Byrjað var á því að hreinsa opnuna vel áður en sýnið var tekið, (Mynd 15).  

Efni á um 2 m háu og 0,5 m breiðu bili var losað, safnað saman og sett í 8 poka sem hver 

um sig var um 25 kg.   

 

  
Mynd 15. Setopna í Leirvogstungumel, greina má skálögun í setinu 
þar sem kornastærðin er frá mjög fínu efni upp í stóra hnullunga. 

Í fjörunni við Saltvík var sýnatakan á annan veg vegna þess að aðstæður leyfðu ekki annað. 

Ákveðið var að taka sýni allt frá fjöruborði og upp á fjörukamb í sniði sem er u.þ.b. 20 m 

langt, (Mynd 16). Bil á milli sýnatökustaðanna var um 1-2 m. Áður en efninu var mokað í 

pokana var um 20-30 cm af efsta lagi efnisins mokað í burtu. Fjöldi sýna í fjörunni við 

Saltvík var 9 og um 20 kg í hverjum poka. 

 

 
Mynd 16. Sýnataka í fjörunni við Saltvík á Kjalarnesi 

 

Áður en rannsóknir á sýnunum hófust var efninu úr öllum sýnapokunum frá hverjum 

sýnatökustað blandað saman og skipt niður samkvæmt  staðli ÍST EN 932-2. Í stuttu máli 

var skiptingin gerð þannig að hverjum poka var skipt niður í 8 hluta með riffluboxi og svo 

koll af kolli þar til að búið var að skipta upp öllum pokunum frá hverjum sýnatökustað í 

átta hluta. Þannig var eitt marktækt sýni til rannsókna myndað úr öllum upprunalegu 

hlutasýnunum sem að vísu var geymt í 8 pokum. Þeim hluta sýna sem var grófari en 

rifflurnar var skipt handvirkt á milli hlutasýna. Að skiptingu lokinni var hafist handa við 

rannsóknir og efni sigtað eftir þörfum til að geta framkvæmt öll þau próf sem gerð voru á 

hverju sýni. 

4.1.2  Sýni 

Fyrsta sýnatökuferðin á sjó var farin með dæluskipinu Sóley í lok október 2011 og voru 14 

sýni tekin í þeirri ferð, sýni 1, 2 og 3 frá Lundey, sýni 1, 2 og 3 frá Engey, sýni 1, 2 og 3 

frá Viðeyjarflaki, sýni 1, 2 og 3 frá Saltvík og sýni 1 og 2 frá Þerney, sjá mynd 2. Önnur 

sýnatökuferð var farin með dæluskipinu Perlu í lok október 2012 og voru þá tekin sýni 4 

við Engey, sýni 1 og 2 frá Álfsnesi, sýni 2 og 3 frá Leiruvogi, sýni 4 og 5 frá Lundey og 

sýni 3 og 4 frá Þerney. Þriðja sýnatökuferðin var svo farin um miðjan nóvember 2012 aftur 

með skipinu Sóley og voru sýni 4, 5 og 6 frá Viðeyjarflaki tekin í þeirri ferð. Sýni sem bera 

bókstaf í heiti sínu eru sýni sem Verkfræðistofan Mannvit gerði rannsóknir á fyrir nokkrum 

árum síðan, en Björgun sá um þá sýnatöku. 

 

Aðeins liggja fyrir upplýsingar um sjávardýpi á þeim sýnum sem tekin voru í fyrstu 

sýnatökuferðinni, (Tafla 1). 

 
Tafla 1. Sýnatökustaðir og sjávardýpi 

Efnistökusvæði 
Sjávardýpi 

+/- 3 m 

Viðeyjarflak 1 24 

Viðeyjarflak 2 16 

Viðeyjarflak 3 25 

Saltvík 1 22 

Saltvík 2 21 

Saltvík 3 20 

Engey 1 20 

Engey 2 17 

Engey 3 28 

Lundey 1 ? 

Lundey 2 19 

Lundey 3 20 

Þerney 1 17 

Þerney 2 17 

 

Auk sýnatöku af hafsbotni voru tvö sýni tekin til samanburðar á landi, annað í setopnu í 

nágrenni við Leirvogstungumela norðan við Leirvogsá og austan við Vesturlandsveg og 

hitt í fjörunni við Saltvík á Kjalarnesi. Staðsetningu allra sýnatökustaðanna má sjá á Mynd 

17. Á þeim stöðum sem sýni voru tekin á landi var mjög gott aðgengi að efnunum og 

sýnatökustaðirnir valdir með það í huga. 

Samkvæmt dýptarkortum, (Mynd 1, Mynd 17), er meirihluti efnistökusvæðanna á um 10-

20 m dýpi og á það við um svæðin Viðeyjarflak, Engey, Lundey, Þerney og Saltvík. 

Efnistökusvæðin Álfsnes og Leiruvogur eru á minna dýpi eða á innan við 10 m dýpi. Eins 

og komið var inn á í byrjun þá hefur efnistaka af botni Kollafjarðar verið við líði allar 

götur síðan 1970. Eftir vinnslu jarðefna í svo langan tíma hafa myndast djúpar gryfjur sem 

eru nokkrir metrar á dýpt. Þess vegna er raunverulegt dýpi sýnatökustaðanna nokkuð meira 

en kemur fram á dýptarkorti. Upplýsingar um dýpi á sýnatökustöðunum eru ekki til yfir 

alla þá staði þar sem sýni voru tekin í þessari rannsókn. Aðeins eru til upplýsingar um dýpi 

á þeim stöðum sem sýni voru tekin í fyrstu sýnatökuferð þessarar rannsóknar og dýpi gefið 

upp með  ± 3 m skekkju. Á þeim stöðum sem sýnatökudýpið er þekkt var það 16-28 m. 

Dýpstu sýnin voru tekin við Engey (28 m) og á Viðeyjarflaki (25 m). Þó var algengara að 

sýnataka væri á um 20 m dýpi, en minnst var dýpið við Þerney, eða 17 m. Út frá þeim 

gögnum sem til eru yfir sýnatökudýpi er erfitt að sjá hvort gæði og ásýnd efnanna sé 

mismunandi eftir því á hvaða dýpi þau voru tekin.  

4.2 Rannsóknaraðferðir 

Við rannsóknir á steinefnasýnum verkefnisins var fjölmörgum rannsóknaraðferðum beitt 

og hér á eftir eru lýsingar á þeim aðferðum sem notaðar voru til að meta efniseiginleika 

sýnanna. 

4.2.1 Berggreining og gæðaflokkun 

Í berggreiningu felst flokkun steinefna eftir 

berggerð og öðrum einkennum og er það fyrsta 

skref í mati á gæðum steinefna til notkunar í 

mannvirkjagerð. Berggreint er samkvæmt berg-

greiningarkerfi RB (Þorgeir S. Helgason og 

Guðmundur H. Guðfinnsson, 1989). Einnig var 

staðall ÍST EN 932-3 hafður til hliðsjónar. Oftast 

er kornastærðin frá 5,6-11,2 mm greind og oft enn 

þrengra bil, t.d. 6,3-8,0 mm. Oftast er miðað við 

að um 200 bergmolar séu greindir í fersku brotsári 

í víðsjá, (Mynd 18). Gerð, þéttleiki, ummyndun og 

aðrir eiginleikar, eins og ávali og áferð, hvers 

mola eru greindir og flokkaðir í mismunandi hópa 

og fjöldi í hverjum hóp talinn. Hér á landi hefur 

tíðkast að gæðaflokka steinefnin með tilliti til 

notkunar, annars vegar í steinsteypu og hins vegar 

í bundin slitlög. Gæðaflokkunin byggir á reynslu 

af efnum með mismunandi eiginleika og í 

megindráttum er það ummyndunarstig og þéttleiki 

sýnanna, auk berggerðar, sem ræður flokkuninni.  

Steinefni geta því flokkast á mismunandi veg eftir því í hvað viðkomandi efni á að nota. 

Flokkað er í 3 gæðaflokka, þar sem steinefni með mestu gæðin falla í 1. flokk og steinefnin 

með lökustu gæðin falla í 3.flokk (Þorgeir S. Helgason og Guðmundur H. Guðfinnsson, 

1989). 

 

Mynd 18. Tækjakostur til berggreiningar, 

víðsjá og léttur hamar 

4.2.2 Bergsamsetning grófra malarsýna 

Bergsamsetning grófra malarsýna var greind í kornastærðinni 32-64 mm. Notast var við 

sömu flokkunaraðferð og notuð var í berggreiningu hvers sýnis í minni kornastærðum 

nema að í staðinn fyrir að skoða og meta u.þ.b. 200 korn í víðsjá var stakur moli greindur í 

fersku brotsári í handsýni. Gerð, þéttleiki og ummyndun hvers steins var metin eftir að 

hver steinn hafði verið brotinn í punktálagsprófi og steinarnir flokkaðir eftir því, (Mynd 

19). Kornarúmþyngd og mettivatn var einnig mælt á þeim steinum sem bergsamsetning var 

metin á. 

 
Mynd 19. Dæmi um sýni sem búið er að meta bergsamsetningu á 

 

4.2.3 Kornarúmþyngd og mettivatn 

Þegar mæla á kornarúmþyngd og mettivatn steinefna skal farið eftir staðlinum ÍST EN 

1097-6. Almenn venja er að framkvæma þá mælingu á 1-2 kg af steinefnum í ákveðinni 

kornastærð en ekki stökum stórum steinum eins og gert var í þessu verkefni. Í viðauka B 

þessa sama staðals er lýst aðferð til að mæla kornarúmþyngd og mettivatn á stökum 

steinum og var þeirri aðferð fylgt. Um 50 steinar voru valdir af handahófi úr sýnum 

rannsóknarinnar sem áður höfðu verið sigtuð í kornastærðina 32-64 mm. Steinarnir voru 

látnir liggja í vatni í um 24 tíma og að þeim tíma liðnum var hver steinn vigtaður í vatni, 

látinn þorna og vigtaður aftur þegar hann var orðinn yfirborðsþurr en þó vatnsmettaður. 

Næst var hver steinn þurrkaður í ofni í um 24 tíma við 110°C og þyngd hans að þeim tíma 

liðnum skráð niður (kornarúmþyngd ssd, e: saturated surface dried). Rúmþyngd og 

mettivatn hvers steins fyrir sig var svo reiknuð út eftir jöfnunum hér að neðan. Í jöfnunni 

fyrir kornarúmþyngd er margfaldað með gildinu 0,9986, en það er eðlismassi vatns við 

18°C. Gildi fyrir mismunandi eðlismassa vatns er að finna í viðauka D í staðlinum ÍST EN 

1097-6. Jöfnur sem notaðar eru til útreikninga á kornarúmþyngd og mettivatni eru 

eftirfarandi: 
                                    

 ettivatn =                

4.2.4 Kornadreifing 

Við greiningu á kornadreifingu var farið eftir staðlinum ÍST EN 933-1. Þegar kornastærð 

malarsýna með mikið magn af stórum steinum er mæld er nauðsynlegt að skipta sýninu 

niður í hæfilega stór hlutasýni fyrir grófsigtun. Oft eru um 15-20 kg sýni sett í 

grófsigtunina en í þessu verkefni voru um 40 kg grófsigtuð fyrir hvert sýni. Það efni sem 

situr á 16 mm sigtinu er svo aftur skipt niður í enn minni hlutsýni. Venjan er að hlutsýnið 

sé um 1,5 – 2,0 kg. Hlutsýni er svo sett á bakka með þekktri þyngd og vigtað og sett í 

þurrkofn við 110°C í um 24 tíma. Að þeim tíma liðnum er sýnið tekið út og það vigtað, en 

þannig fæst rakastig sýnisins. Næst er sýnið þvegið til að skola burt fínefnum sem eru 

minni en 0,063 mm. Getur þessi þvottur tekið sinn tíma ef sýnin eru mjög fínefnarík. Að 

þvotti loknum er sýnið aftur þurrkað í 24 tíma. Að því loknu er sýnið vigtað og sú þyngd 

skráð. Því næst er sýnið fært í sigtasúlu og hún sett í hristara í um 15 mínútur. Vegið er það 

magn efnis sem situr á hverju sigti fyrir sig og kornakúrfan dregin upp. Þess má geta að allt 

það efni sem fer í minni sigtasúluna er tekið til hliðar og notað í berggreiningu 

(Leiðbeiningar Vegagerðarinnar., 2013). Sigtaröðin er þannig upp sett að möskvastærð 

sigtis er tvisvar sinnum stærri en næsta sigtis fyrir neðan, D = 2 x d. Oft er auka sigtum 

bætt inn í röðina og hafa þau yfirleitt möskvastærðina 1,4 x d. Eftirfarandi sigtaröð í mm, 

var notuð í þessu verkefni, (Tafla 2). 

 
Tafla 2. Sigtastærðir í mm sem notaðar voru í rannsóknum á kornadreifingu 

0,063 0,125 0,25 0,5 1,0 2,0 4,0 8,0 11,2 16,0 22,4 31,5 63 90 

 

4.2.5 Frostþol 

Prófið er gert til að meta hversu frostþolið viðkomandi steinefni er og ákvarða niðurbrots 

gildi eftir frost/þíðu áraun. Farið var eftir staðli ÍST EN 1367-6 við framkvæmd þessa 

prófs. Undirbúningur að prófinu felst í því að sigta og þvo efnið á kornastærðarbilinu frá 8-

16 mm  og þurrka það í 24 tíma við 110°C. Að því loknu eru nákvæmlega 2000 g sett í 

þrjár dósir og 1% saltlausn þar á eftir og lausnin látin fljóta vel yfir steinefnin og efnið látið 

liggja í saltbaði í 24 tíma, (Mynd 20).  

 

 
 Mynd 20. Frostþolspróf, lýsing á prófunaraðferð 

Sýnadósirnar eru færðar í frost/þíðu skáp þar sem hvert sýni verður fyrir áhrifum frosts og 

þíðu, einni sveiflu á sólahring í 10 daga samfellt þar sem hitastigið sveiflast frá +20,0°C 

niður í –17,5 °C. Eftir þann tíma er efnið skolað og sigtað á 4,0 mm sigti og það svo 

þurrkað. Því næst er niðurbrot efnisins reiknað út, þ.e.a.s. hversu stórt hlutfall af 

upphafsþyngdinni brotnaði niður og fór í gegnum 4,0 mm sigti. Þetta hlutfall er svo sett 

fram sem frostþolgildi viðkomandi steinefnasýnis (Leiðbeiningar Vegagerðarinnar, 2013). 

4.2.6 Los Angeles gildi 

Prófunaraðferðin er notuð til að meta styrk steinefna og er kornastærðin 10-14 mm notuð í 

prófinu skv. staðli ÍST EN 1097-2. Ákveðið hlutfall sýnisins á að vera á kornastærðarbilinu 

10,0-12,5 mm (3,0-3,5 kg) sem og á milli 12,5-14,0 mm (1,5-2,0 kg) til að uppfylla kröfur 

staðalsins. Þegar búið er að safna efni í þessum kornastærðum er það þvegið og þurrkað í 

24 tíma við 110°C. Eftir þurrkun eru um 5000 g af efninu vigtað nákvæmlega og færð á 

bakka. Næst er efninu komið fyrir í tromlu ásamt 11 stálkúlum. Tromlan fer alls 500 hringi 

með 32-33 snúningum á mínútu. Inni í tromlunni er stálbrík sem lyftir upp efninu og 

stálkúlunum. Þegar sýnið og kúlur falla af bríkinni á sér stað högg- og núnings áraun sem 

veldur niðurbroti steinefnasýnisins, (Mynd 21).  

 
 

Að prófi loknu er efnið fært úr tromlunni og sigtað á 1,6 mm sigti. Sá hluti sem verður eftir 

á sigtinu er vigtaður og mismunur hans og upphafsþyngdar er notaður til að reikna 

niðurbrot steinefnanna og LA gildi sýnisins ákvarðað (Leiðbeiningar Vegagerðarinnar, 

2013). 

 

 

Mynd 21. Los Angeles próf, lýsing á prófunaraðferð. 

4.2.7 Punktálag  

Mæliaðferðin var framkvæmd samkvæmt staðlinum ASTM D5731-08. Aðferðin felst í því 

að mæla punktálagsstyrk stakra steina í brotpressu, (Mynd 22). Þessi aðferð er einföld og 

fljótleg í framkvæmd og metur styrkleika steinefna. Algengara er að punktálag sé mælt á 

sívölum sýnum borkjarna en hér var notast við steina af misjafnri stærð og lögun. Áður en 

hver steinn var brotinn í pressu, (Mynd 22), var hæð (D), breidd  (W) og lengd (L) hans 

mæld og skráð niður. Þessar stærðir sem og hlutföll milli þeirra þurfa að vera innan 

ákveðinna marka svo að mæling á styrk steinanna sé gild, (Tafla 3). Þeir steinar sem ekki 

uppfylla þessi stærðarhlutföll eru ekki teknir með í reiknuðum heildarniðurstöðum fyrir 

hvert stakt sýni.  

 
Tafla 3. Stærðarhlutföll sem sýni þurfa að uppfylla fyrir mælingu á punktálagi 

1. 
      

 
    

Þar sem steinar eru óreglulegir að lögun þarf að finna út meðalbreidd hvers 

steins (W) 

2.         Hæð hvers steins þarf að vera innan ákveðinna marka (D) 

3.           
Lengd frá álagspunkti að brún steins (L) 

 

Fyrir brot voru steinarnir þurrkaðir við 110°C í um 24 tíma til þess að hafa samanburð milli 

sýna sem nákvæmastan þar sem rakastig getur haft áhrif á mældan styrk. Í 

prófunaraðferðinni er tekið fram að prófa skuli 20 steina fyrir hvert sýni sem er með 

óreglulega kornalögun. Í þessari rannsókn var gert betur en það og um 50 steinar brotnir úr 

hverju sýni. Steinarnir voru valdir af handahófi til að fá marktækar niðurstöður um styrk 

hvers sýnis enda er ásýnd malarsýna mismunandi. Eftir að hver steinn hafði verið brotinn 

var brotálagið skráð niður, einnig var brotsár hvers steins skoðað í handsýni og hann 

flokkaður eftir sömu flokkun og notuð er í berggreiningu fyrir minni kornastærð.  

 

 
Mynd 22. Brotpressa til að mæla punktálagsgildi stakra steina 

Til að reikna út punktálagsgildi hvers steins þarf að nota jöfnur 4-6 í töflunni hér að neðan. 

Byrja þarf á því að reikna út óleiðrétt punktálag hvers sýnis samkvæmt jöfnu 4. Þar sem 

sýnin eru mismunandi að stærð þarf að finna út leiðréttingarstuðul hvers sýnis sem 

miðaður er við 50 mm sýni og er það gert samkvæmt jöfnu 5. Eftir að leiðréttingarstuðull 

hvers sýnis hefur verið reiknaður út er leiðrétt punktálag fundið út með jöfnu 6,(Tafla 4). 

 
Tafla 4. Jöfnur og útreikningar við mælingar á punktálagsgildi steinefnasýna að óreglulegri stærð. 

4.    
 

  
  , (MPa)   : punktálagsgildi,   : brotálag,    

                       

5.             
     F: leiðréttingarstuðull m.v. 50 mm sýni 

6.               
                                                

 

Út frá punktálagsgildi stakra sýna er hægt að áætla einása brotstyrk þeirra með því að 

margfalda það gildi með ákveðnum margföldunar- eða fylgnistuðli. Nokkuð misjafnt er 

hvaða stuðull er notaður en í þessari ritgerð var notast við nokkra stuðla, allt eftir því 

hversu hátt PLI gildið fyrir hvern stein var, hærri stuðull fyrir hærri punktálagsgildi, (Tafla 

5) (Matthías Loftsson og Benedikt Óskar Steingrímsson, 2010). 
 

Tafla 5. Fylgnistuðlar milli punktálags og 
einása brotstyrks. 

Punktálag Fylgnistuðull 

1-2 12 

2-4 14 

4-6 16 

6-10 18 

> 10 18 

5 Rannsóknarniðurstöður 

Mikið af niðurstöðum fengust úr öllum rannsóknarþáttum þessa verkefnis,  (Tafla 6) og er 

ítarlega fjallað um þær í áfangaskýrslum (Pétur Pétursson, 2009, Kristinn Lind 

Guðmundsson o.fl., 2012 og Erla María Hauksdóttir o.fl., 2013) sem skilað hefur verið til 

Orkustofnunar. 

Tafla 6. Yfirlit yfir hvað rannsóknir voru gerðar á hvaða sýnum 

Engey 1 ● ● ● ● ● ● ● ● ● 

Engey 2 ● ● ● ● ● ● ● ● ● 

Engey 3 ● ● ● ● ● ● ● ● ● 

Engey 4 ● ● ● ● ●         

Engey A ● ● ●             

Engey B ● ● ●             

Viðeyjarflak 1 ● ● ● ● ● ● ● ● ● 

Viðeyjarflak 2 ● ● ● ● ● ● ● ● ● 

Viðeyjarflak 3 ● ● ● ● ● ● ● ● ● 

Viðeyjarflak 4 ● ● ● ● ●         

Viðeyjarflak 5 ● ● ● ● ●         

Viðeyjarflak 6 ● ● ● ● ●         

Viðeyjarflak A ● ● ●             

Lundey 1 ● ● ● ● ● ● ● ● ● 

Lundey 2 ● ● ● ● ● ● ● ● ● 

Lundey 3 ● ● ● ●   ● ● ● ● 

Lundey 4 ● ● ● ● ●         

Lundey 5 ● ● ● ● ●         
Lundey A ● ● ●             

Lundey B ● ● ●             

Álfsnes 1 ● ● ● ● ●         

Álfsnes 2 ● ● ● ● ●         

Álfsnes A ● ● ●             

Álfsnes B ● ● ●             

Álfsnes C ● ● ●             

Þerney 1 ● ● ● ● ● ● ● ● ● 

Þerney 2 ● ● ● ●   ● ● ● ● 

Þerney 3 ● ● ● ● ●         

Þerney 4 ● ● ● ● ●         

Þerney A ● ● ●             

Þerney B ● ● ●             

Leirvogur 2 ● ● ● ● ●         

Leirvogur 3 ● ● ● ● ●         

Leirvogur A  ● ● ●             

Saltvík 1 ● ● ● ● ● ● ● ● ● 

Saltvík 2 ● ● ● ● ● ● ● ● ● 

Saltvík 3 ● ● ● ● ● ● ● ● ● 

Saltvík A ● ● ●             

Saltvík Strönd ● ● ● ● ● ● ● ● ● 

Leirvogstunga ● ● ● ● ● ● ● ● ● 

Lokaskýrsla þar sem allar niðurstöður rannsóknarinnar verða teknar saman er í vinnslu og 

verður væntanlega gefin út síðar á árinu. Hér verður farið stuttlega yfir þær niðurstöður 

sem fjallað var um í þessum skýrslum og leitast við að svara þeim rannsóknarspurningum 

sem settar eru fram í byrjun ritgerðarinnar. Í umfjölluninni hér á eftir verður áherslan lögð 

á mun milli efnistökusvæða frekar en breytileikann innan hvers svæðis. Í ritgerðinni er 

prófunum lýst sem gerðar voru til viðbótar á þeim sýnum sem tekin voru í fyrsta áfanga 

rannsóknarverkefnisins. Má þar nefna mælingar á punktálagi á grófari hluta sýnanna sem 

og útreikningar á áætluðum einása styrk. Einnig var kornarúmþyngd og mettivatn sýnanna 

mæld sem og bergsamsetning á grófari hluta þeirra. Hér verður því megin áherslan lögð á 

niðurstöður úr þeim mælingum. Einnig verður fjallað ítarlega um landsýni sem tekin voru 

til samanburðar við sýnin af hafsbotni Kollafjarðar.   

 

Hér á eftir er fjallað um sýni sem voru tekin af hafsbotni á efnistökusvæðum við Engey, 

Viðeyjarflak, Lundey, Álfsnes, Þerney, Leiruvog og Saltvík. Samhliða þeirri umfjöllun er 

fjallað um samanburðarsýnin sem tekin voru á landi og leitast við að svara því hvort 

einhver tengsl séu við sýnin af hafsbotni. 

5.1 Berggreining og gæðaflokkun 

Vissulega er nokkur fjölbreytni til staðar í bergsamsetningu innan Kollafjarðar séu allar 

stakar greiningar bornar saman. Meðaltalsgildi hvers efnistökusvæðis eru sett fram, (Tafla 

7) og við samanburð á þeim kemur ýmislegt áhugavert í ljós. Meðaltöl berggreininganna 

virðast vera mjög áþekk milli efnistökusvæða og ásýnd bergsins sennilega líka að miklu 

leyti. Flokkarnir í berggreiningu raðast líka nánast eins upp þó með sínum undantekningum 

og þess vegna verður að teljast líklegt að efnin hafi sama uppruna. Það fyrsta sem er 

eftirtektarvert er hversu basaltgler er stór þáttur af hverri námu eða 37-56% að meðaltali í 

fínni kornastærðum og eiga öll efnistökusvæðin það sameiginlegt. Mest greinist af 

basaltgleri í Saltvík og minnst við Álfsnes. Sé samsetning basaltsglersins skoðuð betur má 

sjá að alltaf er þétt basaltgler meira heldur en það blöðrótta og getur oft munað töluverðu, 

þétta basaltglerið er 30-48% að meðaltali meðan að það blöðrótta er 2-19%. Mest af þéttu 

basaltgleri er að fínna í Saltvík og minnst við Þerney. Mest greinist af blöðróttu basaltgleri 

við Lundey og minnst við Leiruvogsnámu. Sé óglerjaði hluti sýnanna skoðaður og borinn 

saman má sjá að samsetningin er áþekk basaltglerinu. Þétt, ferskt basalt er 11-26% og er 

alltaf meira heldur en það blöðrótta sem er 5-13%, þó stundum muni ekki miklu. Mest af 

þéttu fersku basalti er að finna í Saltvík og minnst við Engey. Mest af fersku blöðróttu 

basalti er að finna við Lundey og minnst í Saltvík og Álfsnesi. 

Tafla 7. Niðurstöður berggreininga sýna Kollafjarðar og samanburðarsýna í kornstærðum 4,0 -
11,2 mm – meðaltalsgildi efnistökusvæða (%).  

Engey 11 3 8 1 2 42 11 22 0 1 1 1 

Viðeyjarflak 14 4 8 1 1 33 12 20 1 5 0 1 

Lundey 15 3 13 3 2 37 19 7 1 0 0 0 

Álfsnes 15 16 5 2 6 34 3 12 0 1 0 5 

Þerney 15 11 11 2 5 30 10 13 1 0 0 2 

Leiruvogur 21 13 7 2 1 37 2 10 0 1 1 5 

Saltvík  26 2 5 0 2 48 8 4 0 0 1 4 

Saltvík Strönd 26 2 20 3 1 31 6 8 1 1 0 1 

Leirvogstunga 15 27 22 2 21 2 1 0 4 5 1 1 

 

Umfang ummyndunar innan efnistökusvæðanna er meiri í þétta hlutanum heldur en þeim 

blöðrótta, enda er sá þétti mun stærri hluti af efninu heldur en sá blöðrótti. Ummyndað þétt 

basalt er 2-16%, mest við Álfsnes en minnst við Saltvík. Ummyndað blöðrótt basalt er ekki 

stór hluti af hverri námu og er mjög svipað milli allra efnistökusvæðanna eða 0-3%, þó er 

hægt að segja að mest greinist við Lundey og minnst við Saltvík. Mikið ummyndað basalt 

er ekki fyrirferðamikið innan svæðanna en greinist þó í einhverjum mæli eða um 1-6% og 

mest af því er að finna við Álfsnes og minnst á Viðeyjarflaki og Leiruvogi. Sama er að 

segja um mikið blöðrótt basalt en hlutur þess er að jafnaði um 1% af efninu og greinist 

varla í sumum efnistökusvæðum.  

 

Magn skeljabrota er mjög mismunandi milli svæða og því getur verið varhugavert að taka 

meðaltöl efnistökusvæða sem heilögum sannleik vegna þess að stök gildi sýna frá 

hafsbotni Kollafjarðar eru 1-67%. Algengt er að sjá mæld gildi á skeljamagni neðan við 

20%. Út frá meðaltalsgildunum á mældu skeljamagni má sjá að umfang þeirra er 4-22% af 

heildinni og því nokkur breytileiki í skeljamagni efnistökusvæðanna. Slæðingur er af 

líparíti innan nær allra efnistökusvæðanna en þó alls ekki í miklu magni og nær alltaf innan 

við 1% og ekkert svæði sker sig úr hvað það varðar. Önnur korn, (Tafla 7) eru m.a. 

bergtegundir eins dólerít, granófyr og gabbró en þau afbrigði af bergi greindust aðeins í 

Saltvík. Tilvist þessara bergtegunda bendir til þess að efnið í Saltvík sé að einhverju leyti 

eldra en annað efni á Kollafjarðasvæðinu. Sýnin gætu að einhverju leyti hafa verið  tekin úr 

eldri setlögum sem finna má undir ferskum setlögum frá nútíma. Það verður að teljast 

líklegt að í Saltvík sé um eldra set að ræða vegna þess að efni hefur verið tekið úr námunni 

síðan 1970 og því talsverðar líkur á því að búið sé að fara í gegnum nútímasetið. Efni sem 

líka var flokkað sem önnur korn var t.d. mikið ummyndað basaltgler og var það bara 



30 

greinanlegt í Álfsness- og Leiruvogsnámum og tilvist þess getur verið ein ástæða þess að 

efnið úr þessum námum stenst illa áraun frosts, fjallað verður nánar um niðurstöður úr 

frostþolsprófi í kafla 5.5.      

Berggreining samanburðarsýnis úr fjörunni við Saltvík minnir um margt á aðrar greiningar 

á efni frá efnistökusvæðum Kollafjarðar. Basaltglerið, bæði það þétta og blöðrótta er þó 

ekki eins áberandi, aðeins um 37% af heildinni meðan að einkennandi gildi fyrir önnur 

svæði er um og yfir 50%. Allt virðist því benda til þess að glerjaði hluti efnisins sé nokkuð 

minni heldur en í efninu á hafsbotni utar í firðinum. Hlutur þétts basalts í fjörunni við 

Saltvík, bæði ferskt og ummyndað, er svipaður því sem vænta má af Kollafjarðarsvæðinu 

og jafn við það sem greindist í Saltvíkurnámunni sjálfri. Hluti blöðrótts basalts er nokkuð 

hærri í efninu í fjörunni en  í sýnum frá hafsbotni og um 20% meira en það sem var að 

greinast í Saltvíkurnámunni. Stig ummyndunar, magn skeljabrota, hlutur mikið blöðrótts 

basalts sem og setbergs er nánast það sama og var að greinast í Saltvíkurnámunni, þó muni 

nokkrum prósentum í sumum tilvikum. Áhugavert er að bera saman berggreiningar úr 

fjörunni við það sem greindist í Saltvík á hafsbotni aðeins utar í firðinum. Í stórum dráttum 

er ásýnd efnisins út frá berggreiningu svipuð nema hvað að meira er af blöðróttu basalti í 

efninu á landi. Einnig er ekkert að greinast af óvenjulegum bergtegundum eins og þeim 

sem slæddust með í mjög litlu magn í sýnum sem tekin voru á hafsbotni.     

 

Sýnið sem tekið var úr Leirvogstungumel til samanburðar við sýni frá hafsbotni er mjög 

frábrugðið sýnum frá hafsbotni Kollafjarðar. Það er töluvert blöðróttara, mun meira 

ummyndað og sem dæmi má nefna er 21% af efninu mikið ummyndað basalt meðan að 1-

6% eru einkennandi gildi fyrir sjávarsýnin. Einnig er magn basaltglers í lágmarki meðan að 

um og yfir 50% af hverju sýni frá hafsbotni Kollafjarðar er basaltgler í fínni kornastærðum. 

Einnig er setberg nokkuð meira en gengur og gerist í hinum sýnum rannsóknarinnar eða 

um 5%. Að vísu er Viðeyjarflak með 5% setberg og er það nokkuð áhugavert að sjá vegna 

þess að mjög langt er á milli sýnatökustaðanna. Leirvogstungumelar nokkuð upp í landi og 

Viðeyjarflakið lengst frá landi af öllum efnistökusvæðunum. Hvort þetta sé tilviljun er ekki 

gott að segja en mjög áhugaverð staðreynd engu að síður.    

 

Þar sem nokkur dreifing er til staðar innan hvers svæðis í stökum gildum er áhugavert að 

skoða dreifingu þeirra, (Tafla 8). Eins og áður segir þá er basaltglerið lang stærsti hluti 

hvers sýnis og dreifing gilda nær yfir nokkuð stórt bil. Dreifing gilda fyrir þétt basaltgler er 

frá 2-57%, mest greinist við við Engey og minnst við Þerney. Breytileikinn er mestur í 

þéttu basaltgleri við Þerney og Engey, en þar getur munurinn verið mestur um 50% milli 

sýna hvers svæðis fyrir sig. Minnsti breytileikinn í þéttu basaltgleri er í Álfsnes-, 

Leiruvogs- og Saltvíkurnámu og þar er munur milli sýna innan hverrar námu um 15%. 

Mun minna er um blöðrótta basaltglerið eins og áður segir eða frá 0-36%, mest við Lundey 

og minnst við Leiruvog, Þerney og Álfsnes. Mesti breytileikinn í blöðróttu basaltgleri er 

við Lundey, Þerney og Viðeyjarflak eða um 20-30% milli sýna hverrar námu. Minnsti 

breytileikinn er við Álfsnes, Leiruvog og Saltvík og er hann innan við 10% innan hvers 

svæðis fyrir sig. Út frá þessari samantekt á basaltgleri efnistökusvæðanna er það ljóst að 

magn basaltglers er mismunandi milli svæða og að breytileikinn innan svæðanna getur 

verið mikill. Er það nokkuð ljóst að breytileikinn er meiri við eyjar Kollafjarðar og minni 

við landið. Þennan mun má ef til vill skýra út með meiri breytileika í jarðlögum utarlega á 

Kollafirði. Einnig er ekki hægt að útiloka breytilega ásýnd bólstra- og bólstrabrotabergsins 

sem lausu jarðlögin á hafsbotni eru mjög líklega mynduð úr. Meiri breytileika í stærð 

bólstra sem og umfangi bólstrabrotabergsins má sjá fyrir sér. Ekki er útilokað að þar sem 

mikið greinist af basaltgleri er væntanlega meira um minni bólstra heldur en stærri vegna 

þessa að minni bólstrar hafa meira yfirborðsflatarmál heldur en stórir og skilar það sér því 

væntanlega í meira basaltgleri í smærri kornastærðum.    

Þétt ferskt basalt er sæmilega stór hluti af flestum sýnum eða 4-31%, mest við Saltvík og 

minnst við Engey. Ekki er mikill munur í breytileikanum milli efnistökusvæða en þó er 

hann mestur við Álfsnes og Engey eða um 17% milli sýna hvers svæðis og minnstur er 

munurinn á svæðum við Lundey, Þerney og Viðeyjarflaki eða minni en 10%. Út frá 

þessum niðurstöðum má draga þá ályktun að efnið sé þéttara nær landi. Einnig má halda 

því fram að jarðlög nær landi, sem efnið er sennilega myndað úr séu þykkari nær landi og 

þynnist nokkuð er komið er lengra út á Kollafjörðinn. 

Ferska blöðrótta basaltið er minna áberandi en það þétta og greinist frá 0-20% af efni 

hverrar námu, mest við Þerney og minnst við Leiruvog, Þerney og Álfsnes. Mestur er 

breytileikinn við Þerney, Álfsnes og Lundey eða um 15-20% milli sýna og minnstur er 

hann við Saltvík og Viðeyjarflak eða um 3-6%. Blöðrur í bergi virðast vera að mestu 

bundnar við efra og neðra borð hraunlaga og þar sem meira er um blöðrótt efni má sjá það 

fyrir sér að jarðlögin þar séu þynnri og þykkari þar sem minna er af blöðróttu efni. Út frá 

þessu má ef til vill segja eins og í umfjölluninni um þétta basaltið að þykkt jarðlaga verði 

meiri nær landi. Sé raunin sú að þykkt óglerjaðra hraunlaga verði meiri nær landi passar 

það vel við þá staðreynd að upptakasvæði hraunana sem runnið hafa út í Kollafjörð hafi 

verið í nágrenni við Mosfellsdal og þar í kring.  

 
Tafla 8. Niðurstöður berggreininga sýna Kollafjarðar og samanburðasýna í kornstærðum 4,0-11,2 
mm – dreifing gilda (%) 

Engey  4 - 21 1 - 5 0 - 12 0 - 2 0 - 6 7 - 57 4 - 18 4 - 67 0 - 2  0 - 2 

Viðeyjarflak  9 - 18 1 - 9 6 - 12 0 - 4 0 - 3  15 - 46 1 - 22 3 - 43 0 - 2 1 - 17 

Lundey 12 - 17 0 - 8 5 - 22 2 - 5 0 - 6 23 - 53 6 - 36 1 - 23 0 - 3 0 

Álfsnes 8 - 24 5 - 28 0 - 16 0 - 5 2 - 11 26 - 41 0 - 7 0 - 40 0 - 1  0 - 2 

Þerney 12 - 21 1 - 31 0 - 20 0 - 6 0 - 21 2 - 50 0 - 22 2 - 33 0 - 2 0 - 2 

Leiruvogur 15 - 25 4 - 18 0 - 11 0 - 3 1 - 2 29 - 44 0 - 4 2 - 15 0 - 1 0 - 1 

Saltvík  20 - 31 1 - 2 3 - 6 0 - 1 1 - 3 40 - 55 5 - 13 2 - 8 0 - 1 0 - 2 

Saltvík Strönd 26 2 20 3 1 31 6 8 1 1 

Leirvogstunga 15 27 22 2 21 2 1 0 4 5 

Nokkuð ber á ummyndun í efninu og ummyndað þétt basalt er 0-31%, mest við Þerney og 

minnst við Lundey. Breytileikinn í ummyndun þétta basaltsins er mestur við Þerney, 

Álfsnes og Leiruvog eða 14-30% innan hverrar námu og er hann áberandi mestur við 

Þerney eða 30%. Minnstur er breytileikinn innan Saltvíkurnámunnar eða 1%. Ummyndað 

blöðrótt basalt er 0-6%, mest við Þerney og greinist ekki í sumum sýnum frá öllum 

efnistökusvæðum nema Álfsnesi, Leiruvogi og Saltvík. Mesti breytileikinn í ummynduðu 

blöðróttu basalti er við Þerney og Álfsnes eða 5-6% og minnstur er hann við Saltvík eða 

1%. Mikið ummyndað basalt er frá 0-21%, mest greinist  við Þerney og minnst við Engey, 

Viðeyjarflak, Lundey og Þerney. Breytileikinn er því mestur við Þerney eða 21% og 

minnstur er við Leiruvog og Saltvík eða 1-2%. Sé umfjöllunin um ummyndun dregin 

saman er ljóst að ummyndunin er mest við Þerney og á svæðum þar í kring næst landi og 

minnst við Lundey og Engey. Hvort það séu áhrif frá jarðhita eða framburður á 

ummynduðu efni til sjávar frá landi sem skýrir þessa ummyndun við Þerneyjarsvæðið er 

erfitt að fullyrða um. Einnig er það mögulegt að sýnin hafi verið tekin úr eldri setlögum 

sem eru undir ferskum nútíma setlögum. 

Skeljabrot eru stór hluti af efninu af hafsbotni Kollafjarðar og er dreifing gilda frá 0-67%, 

mest við Engey og minnst við Álfsnes, þó svo að mikill breytileiki sé til staðar þar. 

Breytileikinn í magni skeljabrota er mestur við Engey, Viðeyjarflak og Álfsnes eða 40-

63% og minnstur við Saltvík eða 6%. Hvað veldur þessum breytileika er ekki gott að segja 

en þar sem skeljar eru eðlisléttari en berg er það mögulegt að skeljar og skeljabrot geti 

safnast fyrir í dældum í hafsbotninum og myndað þannig staðbundin svæði þar sem mikið 

er af skeljum. Mikið blöðrótt efni er ekki til staðar í miklum mæli eða 0-3% og enginn 

áberandi munur í breytileika er á milli efnistökusvæða. Þar sem mikið blöðrótt efni er 

veikara en annað efni sem er þéttara er sennilegt að við myndun setlaganna sé mikið 

blöðrótta efnið búið að brotna niður vegna sjávarrofs. Setberg greinist nær alltaf á hverju 

efnistökusvæði og þá nær alltaf í mjög litlu magni 0-2%, en að vísu greinist um 17% 

setberg í einu sýni frá Viðeyjarflaki og er það hæsta gildi rannsóknarinnar. Verður það að 

teljast mjög sennilegt að þarna sé um eldra set að ræða sem hefur komið með í einu sýni frá 

Viðeyjarflaki. Það er ekki ósennilegt vegna þess að þykkt nútímasetsins utarlega í 

Kollafirði virðist vera minnst þar og  nær landi verður hún meiri. 

Eins og í berggreiningunum má segja að steinefni Kollafjarðar komi mjög svipað út úr 

gæðaflokkuninni. Sé miðað við notkun í steinsteypu er mest um 2. flokks efni eða 65-78%. 

1. flokks efni er svo næst í röðinni með 18-31% og minnst er um 3. flokks efni eða 3-8%. 

Þetta er nokkuð einsleit dreifing þegar búið er að taka saman meðaltalsgildi allra efnistöku-

svæðanna, (Tafla 9). Þessi einsleita dreifing í gæðaflokkun fyrir steypuefni og munur á 

gæðaflokkun sýnisins úr Leirvogstungumel styður vel við þá kenningu að efni á hafsbotni 

og við strendur Kollafjarðar sé af sama uppruna og að efnið í Leirvogstungu-melum ofar í 

landinu sé af öðrum uppruna. 

Tafla 9. Samantekt yfir gæðaflokkun efnistökusvæða Kollafjarðar og 
samanburðarsýna - meðaltalsgildi efnistökusvæða (%) 

Efnistökusvæði Gæðaflokkar         
(steinsteypa) 

Gæðaflokkar               
(bundið slitlag) 

 
1. fl 2. fl 3.fl 1. fl 2. fl 3.fl 

Engey 18 78 3 11 34 56 

Viðeyjarflak 22 70 8 14 34 53 

Lundey 28 70 3 15 28 58 

Álfsnes 20 72 8 15 35 49 

Þerney 26 68 6 15 36 49 

Leiruvogur 28 69 3 21 31 48 

Saltvík 31 65 3 27 13 60 

Saltvík Strönd 46 50 4 26 33 41 

Leirvogstungum. 37 32 31 15 52 33 

 

Sé flokkunin sem miðast við notkun í bundið slitlag skoðuð raðast efni svæðanna nánast 

alltaf eins upp milli efnistökusvæða þar sem 3. flokkur er stærstur með 49-60%, 2. flokks 

efni kemur svo með 13-36% og lestina rekur 1. flokks efnið með 11-27% í þeim flokki. 

Eins og nefnt var þá raðast efnin nánast eins upp milli efnistökusvæðanna og er það aðeins 

Saltvíkurnáman sem brýtur upp þetta einsleita mynstur sem sjá má í umfjöllun um 

gæðaflokkun enda er efnið úr Saltvíkurnámunni það þéttasta sem fyrir finnst á öllu 

Kollafjarðarsvæðinu, (Tafla 9). Efnið í Saltvíkurnámunni virðist þrátt fyrir að það skeri sig 

töluvert frá öðrum efnum vera að mestu leyti af sama uppruna og annað efni af hafsbotni 

Kollafjarðar. Eitthvað í ásýnd og eðli nærliggjandi jarðlaga og umhverfis virðist stuðla að 

meiri þéttleika og gæðum í efnum Saltvíkur. Ekki er útilokað að meiri orka sé í umhverfi 

svæðisins heldur en annarra sem stuðli að meiri gæðum og þéttleika. Niðurbrot efnis af 

völdum sjávar er líklega öflugra við Saltvík og skilar það sér í meiri þéttleika. Blöðrótt efni 

brotnar líklega hraðar niður en það þétta og gerir þannig þétta bergið meira áberandi á 

svæðinu.  

Gæðaflokkun sýnanna frá landi fyrir steinsteypu er nokkuð breytileg. Flokkun sýnisins úr 

fjörunni við Saltvík minnir óneitanlega mikið á flokkun sjávarsýnanna og bendir það til 

sama uppruna og að hann sé mjög staðbundinn. Sýnið frá Leirvogstungumelum flokkast 

mjög á annan veg miðað við sjávarsýnin og bendir það eindregið til annars uppruna og að 

efni frá hafsbotni Kollafjarðar sé ekki ættað frá svæðum ofar í landinu, nema þá að mjög 

litlu leyti og þá á svæðum næst landi við Leirvogstungumela. Miðað við sjávarsýnin þá 

inniheldur efnið úr fjörunni við Saltvík mjög svipað magn af 3. flokks efni og aðeins meira 

af 1. flokks efni á kostnað 2. flokks efnis. Ástæðan fyrir því er sú að minna greinist af 

basaltgleri í fjörunni. Efnið frá Leirvogstungumelum virðist vera mun meira frábrugðið 

sjávarsýnunum á þá leið að 3. flokks efnið er yfir 30% sé miðað við steypuefni og er það 

mjög hátt og lélegt gildi fyrir steinefni til mannvirkjagerðar. Að vísu flokkast efnið frá 

Leirvogstungumelum með lægsta hlutfallið í 3. flokki sé miðað við bundin slitlög og er 

megin ástæðan fyrir því að basaltgler flokkast sem 3. flokks efni fyrir bundin slitlög 

5.2 Bergsamsetning grófra malarsýna 

Við framkvæmd á mælingum á punktálagi var berggerð hvers steins metin í handsýni eftir 

brot sem og þéttleiki, ummyndun og tilvist basaltsglers. Voru u.þ.b. 50 steinar greindir í 

hverju sýni í kornastærðinni 32-64 mm. 

5.2.1  Engey 

Nokkur breytileiki virðist vera til staðar í þéttleika efnisins í kornastærðinni 32-64 mm og 

er þétt basalt 43-64% og blöðrótt basalt reyndist vera 34-57%. Breytilegt er hvaða 

bergásýnd er í meirihluta hverju sinni. Í sýni 1 er blöðrótt basalt í meirihluta, í sýni 2 er 

þétt basalt í meirihluta og í sýni 3 er blöðrótta efnið í meirihluta. Á heildina litið virðast 

hlutföll milli þétts og blöðrótts basalts vera nokkuð jöfn eða rétt um 50% í hvorum hluta 

fyrir sig, (Tafla 10). Athygli vekur að ekkert basaltgler er greinanlegt í kornastærðinni 32-

64 mm meðan að yfir 60% af efninu var basaltgler í kornastærðum minni en 11,2 mm. 

Nefna má að sýni A frá Engey sem greint var í kornastærðinni 16-32 mm og ekki tekið 

með í samanburð milli svæða, greindist einungis með 6% af basaltgleri. Út frá þessu má 

halda því fram að hlutfall basaltgers fari hratt minnkandi er komið er í grófari kornastærðir 

eða að það vaxi eftir því sem kornastærðin er minni. Þetta er merki um niðurbrot á 

basaltglers ríkum jarðlögum og þá mjög sennilega bólstra- eða  bólstrabrotabergslögum. 

Tafla 10. Bergsamsetning og ásýnd malar við 
Engey (%).  

Engey 1 43 57 0 
 

10 4 

Engey 2 64 36 0 
 

14 4 

Engey 3 47 53 0 
 

16 4 

Meðaltal 51 49 0 
 

13 4 

 

Í 10-16% af efninu í kornastærðinni 32-64 mm, má greina steina sem eru að einhverju leyti 

glerjaðir og þá eingöngu í jöðrum hvers steins. Enginn steinn greinist glerjaður í gegn eins 

og er mjög algengt í minni kornastærðum. Vott af ummyndum má finna í 4% af efninu að 

jafnaði og er þessi litla ummyndun mjög jöfn milli sýnanna.  

 

Sú staðreynd að basaltglerið sé nánast horfið í grófari hluta efnisins styður við þá hugmynd 

að uppruna bergið sé bólstra- og bólstrabrotaberg sem myndast við það að hraun hefur 

runnið út í sjó og myndað bólstra. Út frá mati á ummyndum má draga þá ályktun að 

upprunabergið sé einnig mjög ferskt á að líta. 

5.2.2  Viðeyjarflak 

Þétt basalt er 44-46% af efninu og blöðrótt basalt reynist vera 52-56% af efninu, þannig að 

blöðrótta efni hefur ávalt vinninginn fram yfir það þétta. Basaltgler greinist aðeins í einu 

sýni af þrem og í litlu magni eða 2% af efninu, (Tafla 11). Ásýnd efnisins á Viðeyjarflaki 

er því nokkuð lík því sem sjá má í efninu frá Engey, nema hvað Viðeyjarflakið virðist vera 

ögn blöðróttara. 

Tafla 11. Bergsamsetning og ásýnd malar á 
Viðeyjarflaki (%) 

Viðeyjarfl. 1 46 52 2 
 

24 4 

Viðeyjarfl. 2 44 56 0 
 

23 8 

Viðeyjarfl. 3 45 55 0 
 

18 14 

Meðaltal 45 55 1 
 

22 9 

 

Í 18-24% af efninu má greina steina sem eru að einhverju leyti glerjaðir og þá að hluta til 

og aðeins í jöðrum hvers steins. Er þetta nokkuð hærra en greindist í efninu við Engey. 

Vott af ummyndum má greina í 4-14% af efninu og þá í mjög litlu mæli, er uppruna bergið 

því sennilega mjög ferskt á að líta. Í kornastærðinni 6,3-8,0 mm er um 9-18% af þéttu 

fersku basalti og 6-12% af blöðróttu, fersku basalti. Það er því ljóst að magn þétts og 

blöðrótts basalts fer vaxandi í grófari kornastæðum og hvor hluti myndar um 45-55% af 

efninu. Aukninguna í þéttu og blöðróttu basalti má skýra með því að basaltgler hverfur 

nánast alveg í grófari kornastærðum. Þessar breytingar í hlutföllum bergásýnda virðast 

passa vel við þá hugmynd að efni Kollafjarðar sé myndað við niðurbrot á jarðlaga 

einingum sem hafa að geyma mikið magn af basaltgleri. 

5.2.3  Lundey 

Önnur mynd kemur fram af efninu við Lundey í kornastærðinni 32-64 mm sé miðað við 

fínni kornastærðir enda mjög algengt að gæðin aukist eftir því sem efnið verður grófara. Í 2 

af 3 sýnum hefur þétt basalt vinninginn fram yfir það blöðrótta og þar af leiðandi greinist 

meira af blöðróttu basalti í einu sýni. Þétta basaltið myndar 29-71% af efninu og það 

blöðrótta 29-71%, (Tafla 12). Basaltgler er alveg horfið í þessari kornastærð eins og svo oft 

áður fyrir efni frá botni Kollafjarðar.  

Tafla 12. Bergsamsetning og ásýnd malar við 
Lundey (%). 

Lundey. 1 29 71 0 
 

16 37 

Lundey. 2 63 37 0 
 

22 15 

Lundey. 3 71 29 0 
 

12 22 

Meðaltal 54 46 0 
 

17 25 

 

Steinar sem flokkast sem lítið ummyndaðir eru 15-37% og er þá ummyndunin ekki farin að 

hafa mikil áhrif á gæði efnisins. Hafa ber í huga að þó svo efni flokkist sem lítið 

ummyndað er það samt sem áður 1. flokks efni og í raun mjög gott og endingargott efni. 

Þó svo að basaltgler sé ekki greinanlegt í grófasta hluta efnisins er eitthvað um steina sem 

eru að hluta til glerjaðir og þá ætíð í jöðrum hvers steins sem glerið er að finna. Sé þetta 

tekið saman er 12-22% af efninu að hluta glerjað og minnir um margt á efni frá öðrum 

svæðum Kollafjarðar.     

5.2.4  Þerney 

Aðeins voru gerðar tvær mælingar á bergsamsetningu sýnanna í grófari kornastærðum. 

Athygli vekur að mun meira er að finna af blöðróttu basalti, 59-63% heldur en því þétta, 

37-41%, (Tafla 13) og var það sama upp á teningnum í berggreiningunni í kornastærðinni 

6,3-8,0 mm. Hlutföllin virðast því halda sér nokkuð vel frá fínu efni yfir í gróft. 

 
Tafla 13. Bergsamsetning malar við Þerney (%) 

Þerney. 1 37 63 0 
 

24 20 

Þerney. 2 41 59 0 
 

12 29 

Meðaltal 39 61 0 
 

18 25 

 

Ekkert greinist af steinum sem flokka mætti sem ummyndaðir eða mikið ummyndaðir. 

Nokkuð er þó um steina sem eru lítið ummyndaðir og eru þeir um 20-29% og eru þessi 

hlutföll mjög svipuð og efnið við Lundey. Ekkert er að finna af basaltgleri í grófa hluta 

efnisins en nokkuð er um steina sem flokkast sem að hluta til glerjaðir og er glerjunin ekki 

stór hluti af hverjum stein heldur er hún að mestu leyti í jöðrum hvers steins og er hún 12-

24% af sýnunum. Heilt yfir þá er glerjunin helmingi meiri í sýni 1 heldur en sýni 2. Sú 

staðreynd að ekkert basaltgler sé til staðar í grófari hlutanum virðist enn og aftur styðja við 

þá kenningu að efni Kollafjarðar sé myndað við rof á nærliggjandi bergi. 

5.2.5  Saltvík 

Bergsamsetning námunnar er mjög þétt í kornastærðinni frá 32-64 mm, þar sem þétt ferskt 

basalt er um 74-86% af efninu. Er þetta lang þéttasta efnið á öllu Kollafjarðarsvæðinu. 

Margt bendir til þess að allt efni Kollafjarðar sé af sama uppruna og þess vegna verður það 

að teljast líklegt að það sé meiri orku í niðurbroti sjávar við Saltvíkur og skilar það sér í 

meiri þéttleika en á öðrum svæðum rannsóknarinnar. Blöðrótta ferska basaltið er að finna í 

mun minna magni eða um 20% að jafnaði, þar sem stök sýni greindust með um 14-26% 

sem blöðrótt basalt, (Tafla 14).  

 
Tafla 14. Bergsamsetning og ásýnd malar í 
Saltvík (%) 

Saltvík. 1 76 24 0 
 

33 6 

Saltvík. 2 86 14 0 
 

22 6 

Saltvík. 3 74 26 0 
 

10 2 

Meðaltal 79 21 0 
 

22 5 

 

Basaltgler er ekki greinanlegt á þessu grófa kornastærðarbili en þó er eitthvað að finna af 

steinum sem eru að hluta glerjaðir og er það hlutfall breytilegt eða frá 10-33%. Enn og 

aftur er það svo að basaltglerið virðist fara hratt minnkandi eftir því sem efnið verður 

grófara. Mjög lítið er að finna af steinum sem eru lítið ummyndaðri eða 2-6%. 

Bergsamsetning Saltvíkurnámunnar er mun þéttari en hinna svæðanna sem oftar en ekki 

eru staðsett eru við eyjur Kollafjarðar. Þéttleikinn virðist vera meiri nær landi heldur en við 

eyjar Kollafjarðar. Hvort það sé meir þéttleiki eða þykkt nærliggjandi hraunlaga sem skýrir 

þetta er erfitt að fullyrða um. Eins getur það verið sennilegt að niðurbrot sjávar við Saltvík 

sé á einhvern hátt öflugra en á öðrum svæðum og skili það sér í þéttara bergi í grófari 

kornastærðum.   

5.2.6 Landsýni 

Bergsameining efnisins úr fjörunni við Saltvík ofan við 32 mm er nokkuð á annan veg sé 

miðað við allt Kollafjarðarsvæðið en þó í megin dráttum minnir hún á sýnin frá hafsbotni. 

Megin munurinn er sá að hluti blöðrótts basalts sem er 57%, (Tafla 15) er nokkuð hærri 

miðað við önnur sýni Kollafjarðar þó svo að oft sé hlutur blöðrótts basalts svipaður því 

sem sýnið úr fjörunni greinist með. Í raun þarf það ekki að koma á óvart að efnið í fjörunni 

sé blöðróttara en efni sem velkst hefur um á sjávarbotni um langt skeið. Á vissan hátt 

virðist efnið í fjörunni vera mjög svipað og blöðróttustu sýni rannsóknarinnar eins og t.d. 

efnið við Þerney. Í sýninu úr fjörunni er einungis 8% af efninu sem flokkast sem efni sem 

er að hluta til glerjað og er það nokkuð minna sé miðað við sjávarsýnin. Fellur það vel að 

þeirri kenningu að magn basaltsglers fari minnkandi þegar komið ofan sjávarborðs. 

 
Tafla 15. Bergsamsetning og ásýnd malarhlut 
landsýna (%) 

Saltvík strönd 43 57 0 
 

8 6 

Leirvogstungum. 45 47 8 
 

4 34 

 

Samsetning bergsins frá Leirvogstungumelum í kornastærðinni frá 32-64 mm minnir um 

margt á sýni Kollafjarðar nema að setberg er nokkuð stór hluti af sýninu eða um 8%, (Tafla 

15). Sú staðreynd að svo mikið set greinist í efninu virðist útiloka þann möguleika að efnið 

í Leirvogstungumelum sé tengt efninu á hafsbotni. Einnig er áhugavert að sjá að sýnið er 

laust við þessa ummynduðu og mikið ummynduðu steina sem voru mjög áberandi í 

kornastærðinni frá 6,3-8,0 mm í sama sýni. Þess í stað er um 1/3 af sýninu flokkað sem 

lítið ummyndað basalt og er það töluvert hærra en greindist í efnum Kollafjarðar. Hlutfallið 

milli þétts og blöðrótts basalt er nokkuð jafnt eða um og yfir 45% en alla jafnan er hlutfall 

þessara bergbrigða aðeins hærra í sýnum sem tekin voru af botni Kollafjarðar. Einnig eru 

steinar sem eru að hluta til glerjaðir nokkuð færri en í sýnum af hafsbotni og út frá því má 

draga þá ályktun að umfang basaltglers sé mun minna á landi heldur en í efnunum frá botni 

Kollafjarðar.  

5.2.7  Samanburður á bergsamsetningu malar 

Bergsamsetningin fyrir grófari hluta sýnanna er mjög frábrugðin því sem greint var í 

kornastærðum frá 4-11,2 mm. Það fyrsta sem vekur athygli er að basaltgler bæði þétt og 

blöðrótt er vart greinanlegt og einungis finnst einn steinn sem er glerjaður í gegn og var 

hann að finna í námunni á Viðeyjarflaki. Að vísu má greina í 13-22% tilvika mjög þunna 

basaltglersskán á jöðrum steina, (Tafla 16) og er þessi skán alls ekki þykk og sennilega 

ekki þykkari en nokkrir mm.  

 
Tafla 16. Bergsamsetning malar sýna, meðaltalsgildi 
efnistökusvæða og landsýna (%). 

Engey 51 49 0  13 4 

Viðeyjarflak 45 55 1  22 9 

Lundey 54 46 0  17 25 

Þerney 39 61 0  18 25 

Saltvík 79 21 0  22 5 

Saltvik strönd 43 57 0  8 6 

Leirvogstungum. 45 47 (8)  4 34 

 

Ummyndun í grófari hluta sýnanna er mjög lítil og einungis steinar flokkaðir sem lítið 

ummyndaðir og er hlutfall þeirra frá 4-25%, (Tafla 16) og bendir það til þess að lausu 

jarðlögin á hafsbotni séu mynduð úr mjög fersku bergi eins og t.d. því bergi sem lýst er í 

borholugreiningum. Ferskt basalt bæði þétt og blöðrótt eru umfangmestu flokkarnir og er 

skiptingin nokkuð jöfn milli efnistökusvæða nema fyrir utan Saltvíkurnámunna sem 

greinist með um 79% sem þétt basalt. Sé Saltvíkurnámunni haldið utan við samantektina 

þá er þétta ferska basaltið frá 39-54% og það blöðrótta er frá 42-54%. Svæðin sem hafa 

mest af blöðróttu efni eru Þerney og Viðeyjarflak með yfir 50% af heildinni. Önnur svæði 

hafa meira af þéttu efni og er Saltvík þar fremst í flokki með lang hæsta hlutfallið. Í minni 

kornastærðum var ætíð meira um þétt efni á kostnað þess blöðrótta en í grófari hluta 

sýnanna fer að verða vart við önnur hlutföll þar sem oftar en ekki eru hlutföllin milli þétts 

og blöðrótts bergs nokkuð svipuð og eru dæmi þess að blöðrótta efnið sé í meirihluta. Þó 

ber að nefna það enn og aftur að aðeins voru um 50 steinar greindir í  mælingum á 

bergsamsetning grófari hlutans og getur það vissulega haft áhrif. 

Landsýnin sem tekin voru til samanburðar skera sig misjafnlega mikið frá sjávarsýnunum 

og þá sérstaklega sýnið sem tekið var úr Leirvogstungumel. Hlutfall þétts og blöðrótts efnis 

er alveg í takt við önnur sýni rannsóknarinnar en það sem aðgreinir sýnið frá sjávar-

sýnunum er hátt magns setbergs sem og hátt hlutfall af lítið ummynduðu basalti. Sýnið úr 

fjörunni í Saltvík minnir mun meira á sjávarsýnin en Leirvogstungusýnið þar sem hlutur 

þétts og blöðrótts efnis passar vel við sjávarsýnin og er mjög áþekkt efninu frá Þerney þar 

sem blöðrótti hlutinn er nálægt 60% og sá þétti við 40%. Einnig er hlutfall steina sem eru 

að hluta til glerjaðir mun minna sé miðað við önnur svæði og bendir það sterklega til þess 

að hlutfall basaltglers fari minnkandi er komið er upp fyrir sjávarborð. Lítið ummyndað 

berg er alveg á pari við önnur efnistökusvæði Kollafjarðar og gefur það til kynna að efni á 

botni og við strendur Kollafjarðar sé myndað úr bólstrabergi og ferskum basalthraunlögum 

líkt og er raunin er til að mynda í borholum á svæðinu.  

Séu niðurstöður fyrir bergsamsetningu malarsýnanna teknar saman virðist uppruni efnanna 

ekki vera frá landi heldur benda niðurstöður úr mati á bergsametningu til þess að uppruni 

bergsins sé næsta nágrenni og að efnið sé myndað við rof úr bólstrabergslögum af einhverri 

mynd sem og nærliggjandi hraunlögum. 

5.3  Kornarúmþyngd og mettivatn malarsýna 

Niðurstöður mælinga á kornarúmþyngd og mettivatni sem hér á eftir koma eru fengnar úr 

mælingum á þeim sömu sýnum og punktálag var mælt á. Fjöldi stakra steina í hverju sýni 

var um 50 talsins og var fjöldinn mjög svipaður milli sýna. 

5.3.1  Engey 

Rúmþyngd sýnanna við Engey mældist nokkuð breytileg eða 2,69-2,77 Mg/m
3 

að meðaltali 

og gefur það til kynna að nokkur dreifing sé í þéttleika efnisins. Það sýni sem mælist með 

hæstu rúmþyngdina inniheldur mest af þéttu basalti og það sýni sem mælist með lægstu 

rúmþyngdina hefur minnst af þéttu basalti. Rúmþyngd steinefnanna ræðst því klárlega af 

þéttleikanum. Hæstu mældu gildin fyrir hvern stakan stein voru dreifðari eða frá 2,93-3,06 

Mg/m
3
. Mun meiri breytileiki kom fram í lægstu gildunum á stökum steinum og mældust 

þau á bilinu 2,23-2,46 Mg/m
3
, (Tafla 17). Út frá hæstu og lægstu gildum rúmþyngdar er 

ljóst að bæði mjög þétt og mjög blöðrótt efni er til staðar við Engey. Þar sem svo mikill 

breytileiki greinist er sennilegt að ásýnd jarðlaga við Engey séu fremur fjölbreytt. 

 
Tafla 17. Rúmþyngdar og mettivatnsmælingar Engeyjarnámu 

 

Engey 1 
Rúm 

þyngd 

(Mg/m3) 

Mettivatn 

(%) 

Meðaltal 2,69 1,89 

Hæst 3,06 4,60 

Lægst 2,23 2,30 

Staðalfr. 0,21 1,09 

 

Engey 2 
Rúm 

þyngd 
(Mg/m3) 

Mettivatn 

(%) 

Meðaltal 2,77 1,97 

Hæst 2,93 4,27 

Lægst 2,46 0,88 

Staðalfr. 0,12 0,82 
 

Engey 3 
Rúm 

þyngd 

(Mg/m3) 

Mettivatn 

(%) 

Meðaltal 2,73 1,63 

Hæst 2,97 4,49 

Lægst 2,24 0,49 

Staðalfr. 0,19 1,02 

 

Mettivatnsgildin mældust að meðaltali á mjög þröngu bili eða 1,63-1,97%. Bendir það til 

þess að efnið við Engey sé nokkuð einsleitt á að lita. Hæstu stöku gildin voru einnig mjög 

áþekk eða frá 4,27-4,60%. Meiri breytileiki kom fram í lægstu stöku gildunum og mældust 

þau frá 0,49 til 2,30%. 

 

Rúmþyngdar og mettivatnsmælingar virðast gefa nokkuð misjafna mynd af efninu. 

Mælingar á rúmþyngd gefa það til kynna að efnið sé nokkuð fjölbreytt á að líta en aftur á 

móti þá virðast mælingar á mettivatni gefa það til kynna að efnið sé mun einsleitara. Segir 

það kannski meira um mæliaðferðina sjálfa vegna þess að við mat á mettivatni er það 

sjónmat sem ræður því hvenær steinar virðast vera yfirborðsþurrir en vatnsmettaðir. Einnig 

voru aðeins um 50 steinar mældir úr hverju sýni og það gæti haft áhrif. 

5.3.2  Viðeyjarflak 

Rúmþyngd mældist mjög svipuð að meðaltali á sýnunum frá Viðeyjarflaki eða 2,72-2,75 

Mg/m
3
. Á það mjög vel við bergsamsetninguna þar sem hlutföll milli þétts og blöðrótts 

efnis er alltaf nánast þau sömu að meðaltali og blöðrótt berg alltaf í nokkrum meirihluta. 

Þessar niðurstöður benda til þess að nokkuð minni breytileiki sé í ásýnd jarðlaga á 

Viðeyjarflaki en annarra svæða. Hæstu mældu gildin á stökum steinum voru einnig mjög 

lík og mældust þau á bilinu 2,94-2,97 Mg/m
3
. Aðeins meiri breytileiki kom fram í lægstu 

gildunum á stökum steinum og mældust þau á bilinu 2,18-2,32 Mg/m
3
, (Tafla 18). Á 

Viðeyjarflaki má því eins og við Engey eiga von á því að efnið þar sé mjög fjölbreytt að 

samsetningu sé miðað við öll stök gildi. Þó er vissulega aðeins meiri líkur á að blöðrótt 

efni sé í meirihluta.  

 
Tafla 18. Rúmþyngdar og mettivatnsmælingar steinefna Viðeyjarflaksnámu 

 

Viðeyjarfl. 1 
Rúm 

þyngd 

(Mg/m3) 

Mettivatn 

(%) 

Meðaltal 2,75 1,59 

Hæst 2,94 3,99 

Lægst 2,29 0,55 

Staðalfr. 0,16 0,79 
 

Viðeyjarfl. 2 
Rúm 

þyngd 

(Mg/m3) 

Mettivatn 

(%) 

Meðaltal 2,72 2,71 

Hæst 2,97 7,60 

Lægst 2,18 0,65 

Staðalfr. 0,19 1,59 
 

Viðeyjarfl. 3 
Rúm 

þyngd 

(Mg/m3) 

Mettivatn 

(%) 

Meðaltal 2,73 1,76 

Hæst 2,96 4,23 

Lægst 2,32 0,61 

Staðalfr. 0,15 0,89 

 

Mettivatnsgildin mældust að meðaltali 1,59-2,71% og bendir það til þess að efnið sé 

nokkuð fjölbreytt að þéttleika. Hæstu stöku gildin mældust frá 3,99-7,60%. Lægstu stöku 

gildin mældust frá 0,55-0,65%. Eru þetta nokkuð aðrar niðurstöður en mælingar á 

rúmþyngd gefa og benda þær til þess að meiri breytileiki sé innan svæðisins 

5.3.3  Lundey 

Nokkur breytileiki virðist vera til staðar í meðaltals rúmþyngd sýnanna frá Lundey eða frá 

2,62-2,80 Mg/m
3
, (Tafla 19) og var sýni 1 með lægst gildið enda var það sýni með mun 

meira af blöðróttu efni heldur en þéttu. Sýni 2 og 3 mælast með nokkuð svipuð gildi og í 

hærri kantinum enda eru þau sýni með nokkurn meirihluta sem þétt basalt. Því virðast 

talsverðar líkur vera á því að þétt efni sé í meirihluta innan svæðisins við Lundey og 

jarðlögin þar í kring sennilega nokkuð þéttari á að líta en á öðrum svæðum. Þar sem 

breytileikinn í ásýnd efnisins virðist vera mikill verður það að teljast sennilegt að einhver 

breytileiki sé til staðar í jarðlögum innan námunnar. 
 

Tafla 19. Rúmþyngdar og mettivatnsmælingar steinefna frá Lundeyjarnámu 

 

Lundey 1 
Rúm 

þyngd 

(Mg/m3) 

Mettivatn 
(%) 

Meðaltal 2,62 2,69 

Hæst 2,88 8,56 

Lægst 2,15 0,91 

Staðalfr. 0,18 1,30 

 

Lundey 2 
Rúm 

þyngd 
(Mg/m3) 

Mettivatn  

(%) 

Meðaltal 2,80 1,51 

Hæst 2,93 5,32 

Lægst 2,29 0,43 

Staðalfr. 0,13 0,95 
 

Lundey 3 
Rúm 

þyngd 

(Mg/m3) 

Mettivatn 
(%) 

Meðaltal 2,76 1,71 

Hæst 2,94 5,08 

Lægst 2,29 0,47 

Staðalfr. 0,19 1,16 

Eins og í mælingum á rúmþyngd þá er meðal mettivatnsgildi sýnanna nokkuð misjafnt eða 

frá 1,51-2,69%. Passar þetta mjög vel við niðurstöður á rúmþyngd vegna þess að það sýni 

sem er með hæsta mettivatnsgildið er einnig með lægstu rúmþyngdina. Einnig er það sýni 

sem er með hæstu rúmþyngdina að mælast með lægsta mælda mettivatnið. Eins og oft áður 

þá er nokkur breytileiki í hæstu og lægstu gildunum og þau raðast yfir nokkuð breytt bil. 

Hæstu mældu gildi rúmþyngdar eru frá 2,88-2,94 Mg/m
3
 og hæstu mettivatnstölu frá 5,08-

8,56%. Lægstu rúmþyngdar gildin eru frá 2,15-2,29 Mg/m
3
 á og lægstu mettivatnstölurnar 

eru frá 0,43-0,91%. Hæstu og lægstu gildi rúmþyngdar og mettivatns eru mjög áþekk 

öðrum svæðum og bendir það til sama uppruna. 

5.3.4  Þerney 

Að meðaltali er rúmþyngd sýnanna nánast sú sama eða frá 2,67-2,68 Mg/m
3
, (Tafla 20) 

enda er hlutfall milli þétts og blöðrótts basalts mjög áþekkt milli sýnanna þar sem blöðrótt 

efni er í nokkuð miklum meirihluta. Yfirleitt er einhver breytileiki til staðar í hæstu og 

lægstu gildunum þegar borin eru saman nokkur sýni en það á ekki við hér. Að vísu er 

aðeins um 2 sýni að ræða frá Þerney og vænta mætti meiri breytileika ef sýnunum yrði 

fjölgað. Þrátt fyrir það þá er hægt að halda því fram að svæðið við Þerney hafi að geyma 

blöðróttasta efni Kollafjarðar allavega í grófari hluta efnisins og þá hljóta jarðlögin við 

Þerney að vera frekar mikið blöðrótt á að líta. 
 

Tafla 20. Rúmþyngdar og mettivatnsmælingar sýna frá Þerneyjarnámu 

 

Þerney 1 
Rúm 

þyngd 

(Mg/m3) 

Mettivatn 

(%) 

Meðaltal 2,68 3,13 

Hæst 2,91 6,09 

Lægst 2,31 0,95 

Staðalfr. 0,16 1,32 

 

Þerney 2 
Rúm 

þyngd 
(Mg/m3) 

Mettivatn 
(%) 

Meðaltal 2,67 2,12 

Hæst 2,89 4,84 

Lægst 2,27 0,54 

Staðalfr. 0,17 1,00 

 

Hæstu mældu gildin á rúmþyngd í hverju sýni var 2,89-2,91 Mg/m
3
 og eru það nokkuð 

lægri gildi en frá öðrum svæðum. Lægstu gildin eru frá 2,27-2,31 Mg/m
3 

og eru það svipuð 

gildi og frá öðrum svæðum. Að meðaltali mælast sýnin með mettivatnstölu frá 2,12-3,13% 

og eru það með hæstu gildum sem mælast á öllu Kollafjarðarsvæðinu og gefur hæsta 

meðaltalsgildið fyrir öll efnistökusvæðin. Lægstu gildin á mettivatni eru 0,54-0,95% og 

þau hæstu eru frá 4,84-6,09% og eru það gildi sem eru mjög sambærileg við önnur svæði. 

Segja má að heilt yfir sé ekki mikill breytileiki innan námunnar hvað rúmþyngd varðar en 

aðeins meiri breytileiki virðist vera til staðar í mettivatns gildunum og gæti það að 

einhverju leyti skýrt þann styrkleika mun sem kemur frá mælingum á punktálagi sýnanna. 

Að vísu er bara um 2 sýni að ræða frá Þerney og getur það skipt máli.  

5.3.5  Saltvík 

Rúmþyngd sýnanna innan námunnar er mjög svipuð að meðaltali eða frá 2,80-2,84 Mg/m
3
. 

Þetta eru hæsta gildin sem mældust á öllu Kollafjarðarsvæðinu enda er þétt basalt í miklum 

meirihluta í grófum kornastærðum námunnar. Þessi mikli þéttleiki og háa rúmþyngd innan 

námunnar gerir efnistökusvæðið við Saltvík mjög frábrugðið öðrum svæðum. Hæstu stöku 

rúmþyngdar gildin eru frá 2,92-3,01 Mg/m
3
 og eru það mjög svipuð gildi og önnur svæði 

eru að mælast með. Lægstu gildin eru frá 2,40-2,60 Mg/m
3
 og eru þau gildi mjög 

frábrugðin gildum annarra svæða, (Tafla 21).  
 
Tafla 21. Rúmþyngdar og mettivatnsmælingar Saltvíkurnámu 

 

Saltvík 1 
Rúm 

þyngd 

(Mg/m3) 

Mettivatn 

(%) 

Meðaltal 2,80 1,41 

Hæst 2,98 3,06 

Lægst 2,60 0,42 

Staðalfr. 0,08 0,51 
 

Saltvík 2 
Rúm 

þyngd 

(Mg/m3) 

Mettivatn 

( %) 

Meðaltal 2,84 1,33 

Hæst 3,01 3,70 

Lægst 2,59 0,42 

Staðalfr. 0,08 0,58 
 

Saltvík 3 
Rúm 

þyngd 

(Mg/m3) 

Mettivatn 

(%) 

Meðaltal 2,81 1,15 

Hæst 2,92 2,74 

Lægst 2,40 0,36 

Staðalfr. 0,10 0,51 

 

Að meðaltali mælast sýnin með mettivatnstölu frá 1,15-1,41% og eru þau gildi aftur 

frábrugðin gildum annarra svæða. Lægstu mettivatnstölurnar eru frá 0,36-0,42% og þær 

hæstu eru frá 2,74-3,70%. Segja má að heilt yfir sé ekki mikill breytileiki í innan námunnar 

hvað rúmþyngd og mettivatnstölur varðar, (Tafla 21). Nánast öll þau gildi sem efnið úr 

Saltvík greinist með ýtir undir þann möguleika að það sé eitthvað í umhverfinu í og við 

Saltvík sem stuðli að meiri þéttleika. Hvort það er þéttari ásýnd uppruna bergs eða meira 

og öflugra niðurbrot sjávar sem stuðlar að meiri þéttleika skal ósagt látið.   

5.3.6  Landsýni 

Um rúmþyngdar mælinguna er það að segja að gildið sem sýnið úr fjörunni við Saltvík fær 

er vel undir meðallagi miðað við sjávarsýnin og aðeins 4 sýni innan Kollafjarðar sem 

mælast með gildi minna en 2,70 Mg/m
3
. Einnig má sjá út úr töflunni hér að neðan að 

breytileiki er í mælingum á rúmþyngd og von sé á mjög þéttu efni sem og mjög blöðróttu 

þar sem hæsta staka gildið er 2,92 Mg/m
3 

og það lægsta 2,10 Mg/m
3
, (Tafla 22). Eru þetta 

reyndar svipuð gildi og sjávarsýnin voru að fá og passa því vel við þau. Einnig er nokkur 

breytileiki til staðar í efninu hvað mettivatn varðar þar sem mæligildin lenda á milli 0,33-

4,67% og passar það einnig við sjávarsýnin. Meðaltalsgildi sýnisins í fjörunni er 1,62% og 

er það í lægra lagi sé miðað við önnur sýni. Þetta lága mettivatnsgildi er sérstakt fyrir þær 

sakir að sýnið var töluvert blöðrótt og í raun er það óvenju lágt miðað við það hversu lágan 

styrk efnið mælist með í punktálagsprófi. Því má ef til vill segja að mettivatns gildin segi 

ekki alla söguna þegar kemur að því að meta styrk og gæði steinefna og aðrir þættir spila 

þar einnig inn í.  

Tafla 22. Rúmþyngdar og mettivatnsmælingar á malarhluta landsýna. 

Saltvík 

strönd 

Rúm 
þyngd 

(Mg/m3) 

Mettivatn 

(%) 

Meðaltal 2,67 1,62 

Hæst 2,92 4,67 

Lægst 2,10 0,33 

Staðalfr. 0,18 0,83 
 

Leirvogstungum. 
Rúm 

þyngd 

(Mg/m3) 

Mettivatn 

(%) 

Meðaltal 2,69 1,97 

Hæst 2,97 8,80 

Lægst 2,25 0,50 

Staðalfr. 0,18 1,91 
 

 

Rúmþyngdarmælingarnar á sýninu frá Leirvogstungumelum eru í raun svipaðar og nokkrar 

mælingar á efni innan Kollafjarðar og sama er að segja um mettivatns gildin. Þrátt fyrir það 

er sýnið ekki að mælast með mikinn styrk miðað við önnur sýni Kollafjarðar og því hægt 

að halda því fram að efnið í Leirvogstungumel sé af öðrum toga heldur en það sem er til 

staðar á efnistökusvæðum Kollafjarðar. Að minnsta kosti er það að mörgu leyti mjög 

frábrugðið efninu sem finnst á hafsbotni.  

5.3.7  Samanburður á rúmþyngd og mettivatni 

Rúmþyngd og mettivatn var mælt á grófari hluta 14 sýna frá hafsbotni Kollafjarðar og til  

samanburðar voru 2 sýni tekin á landi í næsta nágreni við Kollafjörð, (Tafla 23).  

 

Rúmþyngd allra sýnanna mældist að meðaltali frá 2,62-2,84 Mg/m
3
, lægsta gildið er í sýni 

frá Lundey og það hæsta frá Saltvík. Nokkuð minni dreifing er til staðar þegar 

meðaltalsrúmþyngd innan hvers efnistökusvæðis er reiknuð en þá eru gildin á bilinu frá 

2,68-2,82 Mg/m
3
, þar sem Saltvík er með hærra gildið og Þerney það lægra. Meðaltalsgildi 

annarra efnistökusvæða eru mjög lík eða frá 2,73-2,74 Mg/m
3
. Hæstu stöku gildin innan 

hvers sýnis mældust 2,88-3,06 Mg/m
3
, hærra gildið frá Engey og það lægra frá Lundey. 

Einnig er nokkur dreifing í lægstu mældu gildum hvers sýnis eða frá 2,15-2,60 Mg/m
3
, þar 

sem hærra gildið er frá Saltvík og það lægra frá Lundey. 

Tafla 23. Niðurstöður rúmþyngdarmælingar allra sýna Kollafjarðar 

Sýni 

Rúmþyngd 

Sýnis 

(Mg/m3) 

Rúmþyngd 

námu 

(Mg/m3) 

Hæstu gildi 

(Mg/m3) 

Meðaltal 

hæstu gilda 

(Mg/m3)  

Lægstu gildi 

(Mg/m3) 

Meðaltal 

lægstu gilda 

(Mg/m3)   

Engey 1 2,69 
 

3,06 
 

2,23 
 

Engey 2 2,77 2,73 2,93 2,99 2,46 2,31 

Engey 3 2,73 
 

2,97 
 

2,24 
 

Viðeyjarfl. 1 2,75 
 

2,94 
 

2,29 
 

Viðeyjarfl. 2 2,74 2,74 2,97 2,96 2,18 2,26 

Viðeyjarfl. 3 2,73 
 

2,96 
 

2,32 
 

Lundey 1 2,62 
 

2,88 
 

2,15 
 

Lundey 2 2,80 2,73 2,93 2,92 2,29 2,24 

Lundey 3 2,76 
 

2,94 
 

2,29 
 

Þerney 1 2,68 2,68 2,91 2,90 2,31 2,29 

Þerney 2 2,67 
 

2,89 
 

2,27 
 

Saltvík 1 2,80 
 

2,98 
 

2,60 
 

Saltvík 2 2,84 2,82 3,01 2,97 2,59 2,53 

Saltvík 3 2,81 
 

2,92 
 

2,40 
 

Saltvík strönd 2,67 - 2,92 - 2,10 - 

Leirvogstunga 2,69 - 2,97 - 2,25 - 

 

Út frá niðurstöðum úr mælingum á rúmþyngd má segja að Saltvíkurnáman hafi að geyma 

þéttasta efnið og sker náman sig mjög mikið úr hvað það varðar og þess vegna virðist 

eitthvað í myndun efnisins gera það að verkum að það fær þéttari ásýnd. Sennilegt er að 

eitthvað í umhverfinu skýri þennan mun. Má þar nefna nálægð við strönd og þá ef til vill 

meiri áhrifa frá sjávarrofi sem gerir það að verkum að veikara og blöðróttara efni brotnar 

frekar niður og eykur þar með hlut efnis sem er þétt og sterkt. Einnig er það ekki útilokað 

að jarðlög sem efnið er myndað úr hafi aðra og þéttari ásýnd en önnur svæði og stuðli það 

að meiri þéttleika. Steinefnin frá öðrum efnistökusvæðum Kollafjarðar virðast vera nokkuð 

áþekk hvað þéttleika varðar og bendir það til þess að upprunaberg þeirra svæða sé það 

sama og ásýnd þess lík, þó vissulega sé dreifing til staðar í mældum gildum. Þó virðist sem 

svæðin við Engey, Viðeyjarflak og Lundey séu nokkuð svipuð ásýndar meðan að Þerney 

mælist með lægstu meðaltals rúmþyngdina og bendir það til þess að ásýnd bergsins við 

Þerney sé nokkuð blöðróttara en annarra svæða enda greinist mest af blöðróttu efni þar í 

grófari kornastærðum.    

 

Mettivatn stakra sýna mældist að meðaltali 1,15-3,13%, lægra gildið í efni frá Saltvík og 

það hærra í efni frá Þerney. Passar þetta mjög vel við niðurstöður úr mælingum á 

rúmþyngd, þar sem Saltvík mældist með hæstu gildin og Þerney þau lægstu. Nokkuð minni 

dreifing er til staðar þegar heildar mettivatn svæðanna er tekin saman en þá mælast 

efnistökusvæðin að meðaltali með 1,30-2,63% mettivatn, þar sem Saltvík er með lægra 

gildið og Þerney það hærra. Passar það aftur við mæld gildi rúmþyngdar svæðanna á þann 

veg að þau svæði sem greinast með hæstu rúmþyngdina mælast einnig með lægsta 

mettivatnið og öfugt. Meðaltalsgildi annarra efnistökusvæða en Saltvík og Þerney er mjög 

jöfn eða frá 1,83-2,02%. Hæstu stöku gildin innan hvers svæðis mældust frá 2,74-8,56% og 

hærra gildið frá Lundey og það lægra frá Saltvík. Einnig er nokkur dreifing í lægstu mældu 

gildunum eða frá 0,36-2,30% þar sem hærra gildið er frá Engey og það lægra frá Saltvík, 

(Tafla 24).  

Tafla 24. Niðurstöður mettivatnsmælinga allra sýna Kollafjarðar og samanburðarsýna 

Sýni 
Mettivatn 

sýnis     
(%) 

Mettivatn 

námu  
(%)           

Hæstu 

gildi      
(%) 

Meðaltal 

hæstu 

gilda   
(%) 

Lægstu 

gildi     
(%) 

Meðaltal 

lægstu 

gilda     
(%) 

Engey 1 1,89   4,60   2,30   

Engey 2 1,97 1,83 4,27 4,45 0,88 1,22 

Engey 3 1,63   4,49   0,49   

Viðeyjarfl. 1 1,59   3,99   0,55   

Viðeyjarfl. 2 2,71 2,02 7,60 5,27 0,65 0,60 

Viðeyjarfl. 3 1,76   4,23   0,61   

Lundey 1 2,69   8,56   0,91   

Lundey 2 1,51 1,97 5,32 6,32 0,43 0,60 

Lundey 3 1,71   5,08   0,47   

Þerney 1 3,13 2,63 6,09 5,47 0,95 0,75 

Þerney 2 2,12   4,84   0,54   

Saltvík 1 1,41   3,06   0,42   

Saltvík 2 1,33 1,30 3,70 3,17 0,42 0,40 

Saltvík 3 1,15   2,74   0,36   

Saltvík strönd 1,62 - 4,67 - 0,33 - 

Leirvogstunga 1,97 - 8,80 - 0,50 - 

 

Út frá niðurstöðum úr mælingum á mettivatni má segja að Saltvíkurnáman hafi án efa að 

geyma þéttasta efnið á Kollafjarðarsvæðinu og þar með efni með lægstu mettivatns-

gildunum. Þar á eftir kemur Engey og svo Lundey og Viðeyjarflak með mettivatn rétt um 

2,0%. Hæsta mettivatnið hefur efnið við Þerney og greindist það með meðaltalsgildi 

2,63%. Aftur er það Saltvík sem mælist með önnur gildi miðað við önnur svæði og líkt og í 

umfjöllun um rúmþyngd svæðanna hér að ofan bendir margt til þess að eitthvað í myndun 

efnisins geri það að verkum að það fái þéttari ásýnd. Sennilegt er að eitthvað í umhverfinu 

skýri þennan mun. Má þar nefna nálægð við strönd og þá ef til vill meiri áhrifa frá 

sjávarrofi sem gerir það að verkum að veikara og blöðróttara efni brotnar frekar niður og 

eykur þar með hlut efnis sem er þéttara og sterkara. Einnig er það ekki útilokað að 

upprunaberg lausu jarðlaganna á hafsbotni við Saltvík hafi aðra og þéttari ásýnd en til að 

mynda við eyjar Kollafjarðar og stuðli það að meiri þéttleika innan Saltvíkurnámunnar. 

Niðurstöður mælinga á rúmþyngd og mettivatni samanburðarsýna frá landi virðast ekki 

aðgreina þau frá sjávarsýnum rannsóknarinnar. Þess vegna virðast sem þessar mæliaðferðir 

henti ekki vel til að kortleggja mun milli ólíkra svæði nema að litlu leyti. 

5.4 Kornadreifing 

Af þeim fjölmörgu sýnum sem kornadreifing var mæld á má sjá að í meiri hluta sýnanna 

raða kornastærðarferlarnir sér nokkuð eins upp, þó svo að vissulega sé um 30-40% munur 

á einstaka sigtum. Hvort það sé mikill munur eða ekki er erfitt að segja til um en ætla má 

að 20-30% munur milli sýna á einstaka sigti sé ekki svo mikill munur. Eins og sjá má á 

mynd hér að neðan, (Mynd 23) er nokkuð snúið að bera saman stök efnistökusvæði vegna 

þess hve ferlarnir eru margir. Þess vegna kemur umfjöllun hér á eftir þar sem nokkur stök 

sigti eru borin saman til að fá betri heildarmynd af kornadreifingu efnistökusvæðanna. 

Einnig kemur umfjöllun um meðaltalsferla hvers efnistökusvæðis og samanburðarsýna. 

 

Mynd 23. Niðurstöður mælinga á kornadreifingu sýna frá Kollafirði og samanburðarsýna 

 

Í raun má segja að það séu bara 6 sýni sem skera sig mjög mikið frá meirihluta sýnanna. 

Um er að ræða 4 sýni í fínni hlutanum en það eru sýni 1 frá Álfsnesi, sýni 4 og A frá 

Þerney og sýni 4 frá Engey. Í grófari hlutanum eru það 2 sýni sem skera sig úr og eru það 

sýni 3 frá Saltvík og sýni A frá Viðeyjarflaki. 

Minnsta sigti rannsóknarinnar var 0,063 mm og það magn efnis sem smýgur í gegnum það 

sigti segir til um heildar fínefnamagn sýnanna, (Mynd 24). Stærsti hluti sýna 

rannsóknarinnar eru með nokkuð innan við 5,0% sem fer í gegnum 0,063 mm sigti og 

aðeins 4 sýni af þeim mikla fjölda sem sigtaður var sem eru með óeðlilega hátt fínefna-

magn miðað við hin sýni rannsóknarinnar. Um er að ræða eitt sýni frá Engey, 2 sýni frá 

Þerney og 1 sýni frá Álfsnesnámu sem er fínefnaríkasta sýnið með yfir 20% fínefni. Sé 

restin af sýnunum skoðuð sést að Viðeyjarflak er nokkuð hátt í fínefnamagni miðað við 

heildina með gildi frá 2-4% fínna en 0,063 mm. Einnig greinast einhverjir lágir toppar í 

efninu frá Leiruvogi og Lundey. Annars er restin af gildunum meira og minna innan við 

2,0%. Út frá þessu má segja með nokkurri vissu að efni frá hafsbotni Kollafjarðar er 

almennt séð fínefnasnautt og ekki miklar líkur á því að fá fínefnaríkt efni upp af 

hafsbotninum, nema þá á þeim stöðum sem fínefnaríkustu sýnin komu upp. Einnig skal 

hafa í huga að sýnunum var dælt upp af hafsbotni og við þann hamagang hefur án efa 

nokkuð af fínefnum skolast burt. Til samanburðar er áhugavert er að skoða landsýnin en 

svo virðist vera að þau skeri sig ekkert úr hvað fínefna magn varðar þrátt fyrir að sýnatakan 

á landi hafi verið á annan veg en á hafsbotni. Enda bæði sýnin tekin þar sem vatn/sjór hefur 

fengið að leika um efnið sem sýnin eru tekin úr, sjórinn í fjörunni við Saltvík og 

sjór/fallvötn í efninu við Leirvogstungumela og staðfestir skálögun setsins þar það. 

 

 

Mynd 24. Samanburður á kornadreifingu efnistökusvæða og samanburðasýna á 0,063 mm 
sigti 

Mikill munur er á öllum sýnum rannsóknarinnar á 4,0 mm sigti, (Mynd 23) og er hann 

mestur um 60% á fínasta og grófasta efni rannsóknarinnar. Alls eru það10 sýni frá öllum 

efnistökusvæðum nema fyrir utan Saltvík sem hafa 50% eða meira sem er fínna en 4,0 mm. 

Innan jarðfræðinnar er sandur nefndur sem efni fínna en 4,0 mm og möl eða fínmöl þar 

fyrir ofan. Það virðist alltaf vera svo að nokkur breytileika sé til staðar innan hvers 

efnistökusvæðis vegna þess að það eru nær alltaf mikill munur á hæstu og lægstu gildum 

hvers svæðis, (Mynd 25). Í Saltvík þar sem grófasta efni Kollafjarðar er að finna munar um 

35% á hæsta og lægsta gildi. Sömu sögu er að segja um efnið við Engey en þar munar hátt 

í 40% á hæsta og lægsta gildi, að vísu er einn áberandi hár toppur í dreifingunni á 4,0 mm 

en restin af sýnunum dreifist nokkuð jafnt. Efnistökusvæðið við Viðeyjarflak er einnig 

breytilegt og er munurinn yfir 50%. Nokkuð minni munur er við Lundey eða um 25%. 

Munurinn við Þerney er um 30%, en efnið þar virðist vera nokkuð fíngert þar sem 4 af 6 

sýnum námunnar eru með um og yfir 50% af efninu fínna en 4 mm, (Mynd 25). 

 

Mynd 25. Samanburður á kornadreifingu efnistökusvæðanna og landsýna á 4,0 mm sigti 

 

Innan Álfsnesnámunnar er munurinn um 35% og innan Leiruvogsnámu er hann nokkuð 

minni eða um 15%. Samanburðarsýnin frá landi virðast falla sæmilega vel inn í 

heildarmyndina, þar sem sýnið frá Leirvogstungumelum virðist vera nokkuð í meðallagi 

hvað grófleika varðar og sýnið úr fjörunni við Saltvík virðist falla í hóp með þeim grófustu 

inna  Kollafjarðar. 

Áhugavert er að bera saman kornadreifinguna á 16 mm sigti þar sem nokkur breytileiki er 

til staðar á því sigti og gefur samanburðurinn góða mynd af malarhluta efnanna. Sem fyrr 

eru nokkuð mikill breytileiki til staðar innan hvers efnistökusvæðis en þó virðist hann vera 

nokkuð minni, en á 4,0 mm sigti, (Mynd 26). Innan Saltvíkurnámunnar er um 35% munur 

og er hann mjög svipaður og á 4,0 mm. Við Engey er hann um 45% á hæsta og lægsta gildi 

og nokkuð meiri en á 4,0 mm. Munurinn á efninu frá Viðeyjarflaki er um 50% og nokkuð 

áþekkur því sem hann hvar á 4.0 mm. 20% munur er á efninu við Lundey og því nokkuð 

minni en hann var á fínna efni. Munurinn við Þerney er um 25% og því nokkuð minni en 

hann var á fínni sigtum. Munurinn á svæðinu við Álfsnes en 25% og því mun minni 

breyting á grófari sigtum en fínni innan þess svæðis. Munurinn er nokkuð meiri á 16 mm 

sigti heldur en 4,0 mm innan Leiruvogssvæðisins eða rúm 20%. 

Mynd 26 Samanburður á kornadreifingu efnistökusvæðanna og landsýna á 16,0 mm sigti 

Samanburðarsýnin eru í grófara lagi miðað við önnur sýni rannsóknarinnar og til að mynda 

eru aðeins 3 sýni innan alls Kollafjarðar sem eru grófari en sýnið úr fjörunni við Saltvík á 

16,0 mm sigti. Sýnið frá Leirvogstungumelum virðist vera í meðallagi gróft sem miðað við 

önnur sýni og nokkuð um efni sem er töluvert fínna. 

 

Til að einfalda samanburð efnistökusvæða hafa verð dregnir upp ferlar meðaltals korna-

dreifingar og landsýnin borin saman við þá ferla, ( 

Mynd 27). Þar má sjá að sýnið í fjörunni í Saltvík, fjólublár ferill er grófara en nánast allt 

efni Kollafjarðar nema fyrir utan efnið í sjálfri Saltvíkurnámunni. Áhugavert er að sjá að 

kornadreifingin á efninu úr fjörunni er mjög lík meðaltalskúrfunni úr Saltvíkurnámunni 

sem er staðsett nokkrum tugum metra frá sýnatökustaðnum í fjörunni. Því má á einhvern 

hátt ímynda sér það að ásýnd fjörunnar í Saltvík endurspeglar að einhverju leyti ásýnd 

hafsbotnsins sem er skammt frá landi. Einnig má draga þá ályktun að kornadreifing efnis 

frá hafsbotni Kollafjarðar sé að jafnaði mun fíngerðara en efnið í fjörunni við Saltvík og 

getur munur á stökum sigtum verið mestur um 30% sé miðað við meðaltalskúrfur hvers 

efnistökusvæðis. 

Mynd 27. Kornadreifing samanburðarsýna af landi og meðaltalskúrfur allra efnistökusvæða 

 

Sýnið frá Leirvogstungumelum var einnig borið saman við meðaltalskornadreifingu 

annarra svæða og er ferill sýnisins dökkbrúnn að lit. Á vissan hátt fellur ferillinn nokkuð 

jafnt milli meðaltalsferla hvers efnistökusvæðis fyrir sig, þó svo hann sé í fínna lagi neðan 

við 4 mm og í grófara lagi þar fyrir ofan 4,0 mm. Ofan við 4 mm nálgast ferillinn að vissu 

leyti meðaltalskúrfu Saltvíkurnámunnar. Ef við gefum okkur að fíngerðasti og grófasti 

meðaltalsferill efnistökusvæða Kollafjarðar marki hámark og lágmark svæðisins þá smellur 

ferill landsýnisins frá Leirvogstungumelum innan þeirra marka. 

5.5 Frostþol 

Mjög fjölbreyttar niðurstöður fengust út úr mælingum á frostþoli steinefnanna frá hafsbotni 

Kollafjarðar, þar sem lægsta niðurbrots gildið var undir 1,0% og þau hæstu um og yfir 

16,0%, (Mynd 28). Nokkur breytileiki er alltaf til staðar innan svæðanna því yfirleitt er 1 

sýni innan hvers svæðis sem kemur lang verst út og mikilvægt að hafa það í huga þegar 

meðaltalgildi svæðanna eru skoðuð. Sem dæmi um þann mikla breytileika má nefna 

Engeyjarsvæðið en þar eru 3 af 4 sýnum með niðurbrotsgildi um og yfir 2% og 1 sýni um 

16%. Fjöldi sýna frá hverju svæði var einnig breytilegur eða frá 2-6 sýni. Til að meta betur 

hvaða efnistökusvæði koma best út voru tekin meðaltöl fyrir hvert svæði fyrir sig, (Mynd 

29). 

Mynd 28. Niðurstöður úr frostþolsprófi allra sýna Kollafjarðar 

 

Þegar stök gildi rannsóknarinnar eru skoðuð, (Mynd 28) má segja að Saltvíkurnáman komi 

best út úr þessum rannsóknarþætti þar sem öll sýni námunnar eru með um eða undir 4% 

niðurbroti. Engeyjarnáman virðist koma þar á eftir þar sem meirihluti sýnanna er með 

undir 2% niðurbrot. Að vísu er eitt sýni innan námunnar sem kemur mjög illa út úr prófinu 

og var það mjög frábrugðið öðrum sýnum námunnar og þá aðallega vegna þess að hátt í 

70% af efninu er skel. Steinefnin við Þerney koma þar á eftir þar sem meirihluti sýnanna er 

með 2-3% niðurbrot. Efnið við Lundey kemur þar skammt á eftir, þar sem meirihluti sýna 

er um og undir 4% niðurbroti. Steinefnin frá Álfsnesi og Viðeyjarflaki koma þar á eftir 

með niðurbrot frá u.þ.b. 3-10%. Lakasta efnistökusvæðið hvað frostþol varðar virðist vera 

svæðið við Leiruvog en þar er niðurbrotið frá u.þ.b. 8-16%. Að vísu eru bara til 2 mælingar 

á frostþoli námunnar, en miðað við þau gildi verður að teljast sennilegt að illa frostþolið 

efni sé að finna þar í nokkrum meirihluta. Landsýnin sem tekin voru til samanburðar 

endurspegla það besta og það versta sem fyrir finnst á Kollafjarðarsvæðinu, Saltvík strönd 

það besta og Leirvogstunga það versta. Að því sögðu er lítið sem aðgreinir landsýnin frá 

öðrum sýnum rannsóknarinnar. 

Séu meðaltalsgildi hvers efnistökusvæðis skoðuð verða línurnar skýrari. Þar sem 

Saltvíkurnáman kemur best út með 2,1% niðurbrot. Þar á eftir kemur Þerney með 3,4%, 

næst Lundey með 4,1%. Þar á eftir kemur Engeyjarnáman með 5,2% niðurbrot. Næst koma 

efnistökusvæðin Viðeyjarflak og Álfsnes með 6,3-6,4% niðurbrot. lakasta efnistökusvæðið 

er Leiruvogssvæðið með 12,1% niðurbrot, (Mynd 29).  

Mynd 29. Niðurstöður úr frostþolsprófi, meðaltalsgildi (%) 

Frostþol efnisins í fjörunni við Saltvík er nánast það besta sem mælst hefur á öllu 

rannsóknarsvæðinu og aðeins 1 sýni sem kemur betur út og er það sýni 3 frá Saltvík. Þessi 

niðurstaða þarf ekki að koma á óvart þar sem efnið úr Saltvíkurnámunni stenst vel áraun 

frosts og vegalengdin milli sýnatökustaðanna alls ekki löng. Steinefnin í fjörunni og í 

Saltvíkurnámunni eru því mjög lík hvað frostþol varðar, þó svo að bergsamsetning og 

styrkur steinefnanna sé afar ólíkur. 

 

Frostþol sýnisins frá Leirvogstungumel er ekki mikið og sýnið brotnar mjög mikið niður 

og er heildar niðurbrotið þess er rúm 11%. Meirihluti sýnanna frá hafsbotni Kollafjarðar 

brotna mun minna niður en þó eru 2 sýni sem brotna meira niður en sýnið frá 

Leirvogstungumel. Slakt frostþoli sýnisins er í takt við það sem vænta má sé miðað við 

berggreiningu sýnisins vegna þess að hátt ummyndunarstig greinist í efninu og þar af 

leiðandi hátt hlutfall af 3. flokks og stuðlar það að lélegu frostþoli. Segja má með mikilli 

vissu að sýnið endurspegli alls ekki sýni frá hafsbotni Kollafjarðar og brotnar mun meira 

niður en algengt er að sjá og virðast lítil sem engin tengsl vera þarna á milli. 

Frostþol sýnanna er prófað á efni í kornastærðinni 8-16 mm og aðeins voru gerðar 5 

berggreiningar á nákvæmlega því kornastærðarbili og eru mælingar á fylgni byggðar á 

þessum 5 mælingum. Þetta eru sýni Engey 1, Lundey 3, Saltvík 1, Viðeyjarflak 3 og 

Þerney 2.  Vissulega eru þetta ekki margir punktar til að byggja fylgnina á en þeir gefa  

ákveðna hugmynd um hvaða ásýnd og eiginleikar það eru sem hafa mest áhrif á frostþol 

efnanna. Til gamans má nefna að fylgnin var athuguð við berggreiningar í kornastærðinni 

4-11,2 mm og reyndist ekki mögulegt að greina sterka fylgni milli niðurstaðna úr 

berggreiningu og úr frostþolsprófi. Hæsti fylgnistuðullinn var 0,44 milli skelja magns og 

frostþols sýna. Fylgnistuðullinn getur gefið einhverjar vísbendingar um að skeljar brotni að 

einhverju leyti niður í frostþolsprófinu eða eftir að prófinu var lokið þegar sýnin voru 

skoluð og hrist í nokkrar mínútur í hristara.  

Þeir þættir steinefnanna sem virðast ráða mestu um frostþol þeirra er í fyrsta lagi 

ummyndunarhúð eða veðrunarhúð á basaltgleri. Eftir því sem þessi efnisþáttur verður 

umfangsmeiri virðist það koma niður á frostþoli sýnanna og draga nokkuð úr því og er 

fylgnistuðullinn þar á milli 0,94, (Mynd 30). Eins og áður var nefnt eru þetta mjög fáir 

punktar sem fylgnin er byggð á og sérstaklega er það einn punktur á línuritinu sem er 

algerlega ráðandi um stefnu aðfallslínunnar og væri hann ekki til staðar væri fylgnin 

líklega töluvert minni. 

 

 

 
 

Eins og sjá má á mynd 30 þá getur veðrunar- eða ummyndunar húð á basaltglerinu verið 

nokkuð mikil og vel áberandi í fersku brotsári. Þó þessi þáttur virðist hafa mikil áhrif á 

frostþol efnanna er hann ekki stór hluti af því eða um 15% að hámarki og algengt að sjá 

gildi undir 4%.  

Í öðru lagi virðist magn mikið ummyndaðs basalts einnig hafa áhrif á frostþol efnisins, eftir 

því sem hlutfall þess er meira því lakara er frostþolið og fylgnistuðullinn þar á milli er 

0,83, (Mynd 31). Eins og fram hefur komið þá er mikið ummyndað basalt ekki stór hluti af 

efninu og um leið og mikið ummyndað efni greinist að einhverju leyti virðist  það koma 

niður á frostþolinu. Magnið þarf ekki að vera mikið til að það fari að bitna á gæðum 

efnisins. 

Mynd 30. Fylgni milli frostþols og umfangs ummyndunarhúðar basaltglers og basaltglerskorn með 
ummyndunarhúð í kornastærðinni 6,3-8,0 mm. 

Nefnt var í byrjun kafla 5.5 um niðurstöður frostþolsprófana að punktarnir sem fylgnin er 

byggð á eru afar fáir, sérstaklega einn punktur á línuritinu sem hefur mikil áhrif á stefnu 

aðfallslínunnar og nyti hans ekki við væri fylgnin mjög sennilega ekki svo sterk á milli 

þessara þátta. 

Einnig virðast sýnin koma verr út úr frostþolsprófi eftir því sem hlutfall basaltsglers er 

hærra, (Mynd 32) og fylgnistuðullinn þar á milli 0,78. Líklegt er að umfang ummyndunar- 

eða veðrunarhúðar í basaltglerinu ráði þar mestu. Vegna þess hversu stórt hlutfall af 

sýnunum er basaltgler er því nokkuð ljóst að ástand glersins (hversu mikið það er 

ummyndað eða veðrað) virðist ráða mestu um frostþol efnanna. Þéttleiki glersins virðist 

skipta minna máli í frostþolsprófi, enda er ekki sterk fylgni milli frostþols og þétts 

basaltglers annars vegar og milli frostþols og blöðrótts basaltsglers hins vegar. 

Mynd 31. Fylgni milli frostþols steinefnasýna og mynd af mikið ummynduðu basalti í kornastærðinni 6,3-8,0 
mm. 

Mynd 32. Fylgni milli frostþols steinefnasýna og heildarmagn basaltsglers. Einnig má sjá mola af 
basaltgleri í kornastærð 6,3-8,0 mm. 

Ekki reyndist hægt að tengja niðurstöður úr frostþolsprófi við aðrar bergásýndir eins og t.d. 

magn blöðrótts basalts. Umfang basaltglers,  ummyndun þess og veðrun virðast vera mjög 

ráðandi þættir í frostþoli efnanna. Eins og fyrr segir þá eru þessar athuganir á fylgni 

eingöngu byggðar á 5 greiningum og þyrfti að gera fleiri mælingar til að meta þessa þætti 

betur.  

Þrátt fyrir að steinefni Kollafjarðar séu frekar fersk á að líta brotna þau frekar mikið niður í 

frostþolsprófi. Hugsanlegt er að eldra og ummyndaðara berg sé að slæðast með í 

efnistökunni. Það sem styður það er að nánast alltaf er eitt eða fleiri sýni innan hvers 

svæðis sem kemur illa út úr prófinu. Mögulegt er að á stöku stað innan svæðanna komi 

fram eldra og ummyndaðara efni sem skili sér í lökum frostþolsgildum. Ummyndun í bergi 

er mikilvægur þáttur í frostþoli íslenskra steinefna á þann veg að eftir því sem hún er meiri 

kemur það niður á frostþoli efnanna. Í ljósi þess að búið er að taka mikið magn af efni í 

námum Kollafjarðar undanfarna áratugi þá verður þetta að teljast nokkuð sennileg kenning. 

Einnig gefur þetta til kynna að ferskt set komi fyrir í breytilegri þykkt innan 

efnistökusvæðanna.  

5.6 Los Angeles gildi 

Nokkur fjölbreytni er í niðurstöðum á LA gildi og mælast sýni með niðurbrot frá 16-35%, 

(Mynd 33). Séu allar niðurstöður bornar saman má segja að heilt yfir sé mælt LA gildi um 

og yfir 20% niðurbrot. Í niðurstöðunum er ekki mikil dreifing til staðar eins og til að 

mynda kom fram í niðurstöðum úr frostþolsprófi sömu sýna. Þetta gefur sterklega til kynna 

að mun minni breytileiki sé til staðar í styrkleika efnanna borið saman við frostþol þeirra.  

 

 
Mynd 33. Niðurstöður úr mælingum á LA gildi allra sýna rannsóknarinnar. 

Styrkleikamunur milli efnistökusvæðanna virðist ekki vera mikill vegna þess að mæld gildi 

eru áþekk og svæðin þar af leiðandi nokkuð svipuð hvað styrkleika varðar. Þó einhver 

munur sé á hæstu og lægstu gildunum er hægt að segja að efnið frá Saltvík sé það sterkasta 

og efnið frá Viðeyjarflaki það veikasta. Niðurstöður fyrir Engeyjarsvæðið vekja upp 

spurningar, vegna þess að mikill meirihluti sýna úr þeirri námu koma vel út úr LA prófinu 

með niðurbrotsgildi um 20. Þó kom eitt sýni innan námunnar mjög illa út og brotnaði 

mikið niður og mældist með hæsta niðurbrotsgildi rannsóknarinnar. Það sem einkenndi 

þetta sýni var mjög hátt skeljamagn eða um 70% af sýninu en það er óeðlilega hátt hlutfall 

miðað við öll sýni rannsóknarinnar. Áhugavert er að bera saman staðsetningar þeirra 

efnistökusvæða sem koma verst og best út úr LA prófinu. Við þann samanburð kemur í ljós 

að Viðeyjarflak kemur verst út og er hvað lengst frá landi og sýnin frá Saltvík sem koma 

best út eru næst landi. Styrkleiki steinefnanna á svæðinu virðist því vera mestur næst landi 

og fari minnkandi eftir því sem komið er utar í fjörðinn. Sýni frá öðrum efnistökusvæðum 

raðast á milli þessara sýna með mjög áþekkar niðurstöður.  Styrkur steinefnanna er fremur 

jafn heilt yfir og bendir það til þess að uppruni efnanna sé á einhvern hátt sá sami eða 

samsetning og uppbygging jarðlaga á svæðinu svipuð.  

Séu meðaltöl allra efnistökusvæðanna skoðuð og borin saman, (Mynd 34) fæst enn skýrari 

mynd af styrkleika efnistökusvæðanna. Eins og áður var komið inná þá gefur meðaltals-

gildið fyrir Engey ekki alveg nógu góða mynd af styrkleika efnisins þaðan og er sennilega 

nær 20% niðurbroti. Sé Engeyjarnámunni haldið utan við umfjöllunina þá sést greinilega 

að Viðeyjarflak og Leiruvogur eru veikustu svæðin með LA gildi um og yfir 23%. Þar á 

eftir koma svæðin við Lundey og Þerney með mjög svipuð gildið rétt um 21% niðurbrot. 

Álfsnes er svo næst sterkasta efnistökusvæðið með LA gildi um 20%. Að lokum er það 

Saltvíkurnáman sem inniheldur sterkasta efnið með LA gildi rétt undir 18. Samanburðar-

sýnin frá landi rúmast vel innan þessara gilda sem efnistökusvæðin eru að mælast með, 

sýnið frá Leirvogstungumel endurspeglar hæstu gildin og sýnið úr fjörunni við Saltvík 

passar vel við sterku efnitökusvæðin eins og Álfsnes og ef til vill Saltvík.  

 

Mynd 34. Meðaltöl úr mælingum á LA gildi allra efnistökusvæða 

Niðurbrot landsýnanna er ekki svo frábrugðið öðrum sýnum rannsóknarinnar og niðurbrot 

sýnisins úr fjörunni við Saltvík er nokkuð í takt við það sem önnur sýni innan Kollafjarðar 

greinast með og jafnast á við lægstu gildin. Eru þetta nokkuð áhugaverðar niðurstöður í 

ljósi þess að hlutfall blöðrótts basalts er nokkuð hátt í sýninu úr fjörunni, miðað við önnur 

sýni. Sennilega er minna hlutfall basaltglers ástæða þess að efnið brotnar ekki meira niður 

en þetta vegna þess að hlutfall basaltsglers virðist skipta miklu mál upp á styrkleikann eins 

og fjallað verður um síðar. Niðurbrot sýnisins frá Leirvogstungumelum er nokkuð gott sé 

miðað við berggreiningu og gæðaflokkun þess er álíka þeim gildum sem veikustu sýnin 

innan Kollafjarðar mældust með og í raun ekkert í niðurstöðunum sem aðgreinir sýnið frá 

Leirvogstungumelum frá efnum af hafsbotni þó svo allt bendi til þess að það sé af öðrum 

og ólíkum uppruna. Þar sem stór hluti efnisins er ummyndaður og mikið ummyndar þá 

verða þessar niðurstöður að teljast mjög góðar og hægt að draga þá ályktun að ummyndun 

steinefnanna í Leirvogstungumel sé ekki farin að hafa teljandi áhrif á styrk þeirra. Þessi 

mikla ummyndun í efninu kemur bara niður á frostþoli þess og kemur það að sjálfum sér 

ekki á óvart. 

 

LA gildi er mælt á efni í kornastærðinni 10-14 mm og aðeins voru gerðar 5 berggreiningar 

á því kornastærðarbili og eru mælingar á fylgni byggðar á þessum 5 mælingum eins og í 

umfjölluninni um frostþol efnanna. Vissulega eru þetta ekki margir punktar til að byggja 

fylgnina á en þeir gefa ákveðna hugmynd um hvað gæti ráðið mestu um styrkleika 

steinefna Kollafjarðar,  (Mynd 35). 

 

Eins og sést á mynd 35 þá er það í raun einn punktur sem hefur mikið að segja um fylgnina 

og án efa hefur lega hans mikið gera með það hvernig aðfallslínan liggur. Ef þessi punktur 

væri ekki til staðar þá væri sennilega engin fylgni þarna á milli. Í raun þyrfti töluvert fleiri 

punkta inn á línuritið til að útreikningar á fylgni yrðu áreiðanlegri. 

 

 

Þeir efnisþættir sem virðast ráða hvað mestu um niðurbrot efnisins í Los Angeles prófi 

tengjast báðir því mikla basaltgleri sem finna má í öllum sýnum Kollafjarðar sem og 

ummyndunar- eða veðrunarstigi þess. Að vissu leyti eru þetta þeir sömu eiginleikar og hafa 

áhrif á frostþol efnanna. Meiri fylgni virðist vera milli ummyndunar eða veðrunar á 

basaltglerinu þar sem fylgnistuðull er 0,95 heldur en magni þess, þar sem fylgnistuðull 

milli LA gildis og heildar basaltglers er 0,77. Aðrir þættir eins og þéttleiki sýnanna og 

magn skeljabrota hafa almennt séð áhrif á mælt LA gildi á þann veg að tilvist skeljabrota 

stuðlar að lægra LA gildi og eftir því sem efnið er þéttara kemur það fram í lægra LA gildi. 

Út frá niðurstöðum rannsóknarinnar reyndist ekki mögulegt að finna sterka fylgni milli 

þéttleika sýnanna sem og magni skeljabrota. Sá hluti berggreiningarinnar sem kemst næst 

þeim tveim mikilvægu þáttum sem komið var inn á hér að ofan er mikið ummyndað basalt. 

Fylgnistuðullinn milli LA gildis og mikið ummyndaðs basalts er 0,60 og er það í raun ekki 

sterk fylgni.  

Að þessu sögðu virðist efnið á Kollafjarðarsvæðinu vera mjög svipað að styrk þó með 

undantekningum. Niðurstöðurnar gefa sterklega til kynna að uppruni steinefna á hafsbotni 

sé sá sami og að ásýnd upprunabergsins sé keimlík. Saltvík er eina svæðið sem virðist 

skera sig úr hvað varðar ásýnd og styrkleika.  

5.7 Punktálag 

Framkvæmdar voru mælingar á punktálagi á 2-3 sýnum innan hvers efnistökusvæðis og 

voru um 50 steinar úr hverju sýni mældir. Hér á eftir verður fjallað um hvert 

efnistökusvæði fyrir sig. Mælt var punktálag á sýnum frá öllum efnistökusvæðum nema 

Álfsnesi og Leiruvogi. Ástæða þess er sú að upphaflega átti verkefnið eingöngu að að fjalla 

um þau sýni sem tekin voru í fyrstu sýnatökuferðinni en í þeirri ferð voru ekki tekin sýni í 

Álfsnesi og Leiruvogi. 

5.7.1 Engey 

Breidd steinanna var svipuð að meðaltali eða frá 38,9-45,9 mm. Meiri breytileiki var í 

lengd steinanna eða frá 59,9-71,3 mm. Einnig var einhver munur á hæð steinanna og 

mældust þeir að meðaltali 27,8-33,2 mm. Meðalhlutfall milli hæðar og breiddar var mjög 

svipað í öllum sýnunum eða frá 0,73-0,75 en mun meiri breytileiki var í stökum gildum. 

Leiðrétt meðaltals punktálagsgildi fyrir sýnin er svipað eða frá 7,6-8,7 MPa, en eins og oft 

áður þá er mikill breytileiki í stökum gildum. Hæstu stöku gildin eru frá 14,7-18,4 MPa en 

lægstu stöku gildin eru frá 2-3 MPa. Út frá punktálagsgildi er hægt að reikna einása 

brotstyrk steinefnisins á efnistökusvæðinu. Meðaltals brotstyrkur sýnanna var frá 132,7- 

153,7 MPa. Meiri munur er á hæstu gildunum eða frá 263,9-330,6 MPa og lægstu gildin 

voru frá 23,0-39,4 MPa, (Tafla 25). 
 

Við frekari athugun á sýnunum er hægt að skoða nánar hvaða afbrigði af basalti standa á 

bak við hæstu og lægstu gildin. Í sýni 1 frá Engey er það þétt, ferskt basalt sem er sterkasti 

steinninn og var kornarúmþyngd hans 2,81 Mg/m
3
 og mettivatnið 0,99%. Í sýni 2 er það 

einnig þétt, ferskt basalt sem er sterkasti steinninn og var kornarúmþyngd hans 2,84 Mg/m
3
 

og mettivatnið 1,80%. Í sýni 3 á það sama við þar sem þétt,ferskt basalt gefur hæsta gildið 

og kornarúmþyngd þess steins er 2,91 Mg/m
3
 og mettivatnið 0,75%. 

Tafla 25. Mælingar á punktálagi og áætlaður einásabrotstyrkur steinefna frá Engeyjarnámu 

Engey 1 
Breidd 

(W) 
Lengd  

(L) 
Hæð 
(D) 

D/W               
(0,30-1,00) 

Punktálags 

styrkur         

(Is) 

Leiðréttingar 
stuðull (F) 

Leiðréttur 

Punktálags 
styrkur        

(Is(50)) 

Einása 

brotstyrkur 

(MPa) 

Meðaltal 45,9 70,3 33,2 0,74 8,7 0,94 8,2 143,5 

Hæsta gildi 64,0 112,0 50,0 1,00 16,5 1,06 14,7 263,9 

Lægsta gildi 31,0 46,0 16,0 0,43 1,9 0,77 1,9 23,0 

Staðalfrávik 8,5 16,0 6,7 0,16 3,5 0,07 3,2 60,9 
 

 

Engey 2 
Breidd 

(W) 

Lengd  

(L) 

Hæð 

(D) 

D/W               

(0,30-1,00) 

Punktálags 
styrkur       

(Is) 

Leiðréttingar 

stuðull (F) 

Leiðréttur 

Punktálags 

styrkur        

(Is(50)) 

Einása 
brotstyrkur 

(MPa) 

Meðaltal 45,8 71,3 33,3 0,75 9,4 0,94 8,7 153,7 

Hæsta gildi 74,5 124,0 48,0 1,00 19,3 1,12 18,4 330,6 

Lægsta gildi 31,5 46,0 23,0 0,50 2,8 0,81 2,8 39,4 

Staðalfrávik 10,8 17,6 6,5 0,15 4,1 0,08 3,7 70,4 
 

 

Engey 3 
Breidd 

(W) 

Lengd  

(L) 

Hæð 

(D) 

D/W               

(0,30-1,00) 

Punktálags
styrkur        

(Is) 

Leiðréttingar 

stuðull (F) 

Leiðréttur 

Punktálag 

styrkur        
(Is(50)) 

Einása 
brotstyrkur 

(MPa) 

Meðaltal 38,9 59,9 27,8 0,73 8,9 0,87 7,6 132,7 

Hæsta gildi 60,5 95,0 45,0 1,00 21,4 1,04 16,0 288,2 

Lægsta gildi 24,5 39,0 17,0 0,43 2,0 0,75 2,1 28,7 

Staðalfrávik 7,8 14,2 6,5 0,17 4,5 0,07 3,5 67,77 
 

 

Í öllum sýnum úr Engeyjarnámunni eru það þéttir, ferskir steinar sem lausir eru við 

ummyndum og basaltgler sem gefa hæstu gildin með rúmþyngd frá 2,81-2,91 Mg/m
3
 og 

mettivatns tölum frá 0,75-1,8%. Út frá þessu má draga þá ályktun að sterkasta bergið sé  

það sem flokkast sem þétt, með háa rúmþyngd og lágt mettivatn og laust við ummyndun og 

basaltgler. 

 

Það kemur ekki á óvart að þeir steinar sem mælast með lægsta styrkinn eru af öðrum toga 

en þeir sem greinast með hæsta styrkinn. Í sýni 1 er það blöðrótt, lítillega ummyndað basalt 

sem kemur verst út og er rúmþyngd þess steins 2,58 Mg/m
3
 og mettivatnið 2,86%. Í sýni 2 

var það blöðrótt, ferskt basalt og var kornarúmþyngd þess steins 2,48 Mg/m
3
 og metti-

vatnið 2,52%. Í sýni 3 var það þétt, að hluta glerjað basalt sem kom lakast út og var 

kornarúmþyngd þess steins 2,85 Mg/m
3
 og mettivatnið var 1,14%. Í meirihluta sýnanna eru 

það blöðróttir og/eða lítið ummyndaðir steinar með rúmþyngd frá 2,48-2,58 Mg/m
3
 og 

mettivatns gildi frá 2,52-2,86% sem koma verst út. Í einu sýni er það þó þéttur og að hluta 

til glerjaður steinn með háa rúmþyngd og lágt mettivatn sem gefur lægsta gildið. Út frá 

þessum niðurstöðum má draga þá ályktun að tilvist basaltglers í bergi dragi nokkuð og 

jafnvel verulega úr styrk efnisins og passar það við niðurstöðurnar úr LA prófi.  

5.7.2  Viðeyjarflak 

Breidd steinanna var svipuð að meðaltali, 40,7-46,5 mm. Meiri breytileiki var í lengd 

þeirra eða frá 58,9-67,3 mm. Einnig var töluverður munur á hæð steinanna og mældust þeir 

að meðaltali 25,9-32,0 mm. Meðalhlutfall milli hæðar og breiddar var mjög svipað í 

sýnunum eða frá 0,65-0,70 en mun meiri breytileiki var í stökum gildum. Leiðrétt 

meðaltals punktálagsgildi fyrir sýnin er svipað eða frá 7,8-8,8 MPa, en eins og áður er 

mikill breytileiki í stökum gildum. Hæstu stöku gildin eru frá 15,4-17,7 MPa en lægstu 

stöku gildin eru um og yfir 3 MPa. Út frá punktálagsgildi er hægt að reikna einása 

brotstyrk steinefnisins á svæðinu. Meðaltals brotstyrkur sýnanna var frá 136,7-156,1 MPa. 

Meiri munur er á hæstu gildunum eða frá 277,7-319,2 MPa og lægstu gildin voru frá 32,5 

til 45,8 MPa, (Tafla 26). 
 

Tafla 26. Mælingar á punktálagi og áætlaður einásabrotstyrkur steinefna Viðeyjarflaksnámu 

 

Viðeyjarfl. 1 
Breidd 

(W) 

Lengd  

(L) 

Hæð 

(D) 

D/W               

(0,3 - 1,0) 

Punktálags 

styrkur        
(Is) 

Leiðréttingar 

stuðull (F) 

Leiðréttur 
Punktálags 

styrkur      

(Is(50)) 

Einása 

brotstyrkur 
(MPa) 

Meðaltal 40,7 58,9 25,9 0,65 10,4 0,86 8,8 156,1 

Hæsta gildi 70,0 125,0 42,0 1,00 21,9 1,06 17,7 319,2 

Lægsta gildi 27,5 40,0 13,0 0,32 3,9 0,71 3,3 45,8 

Staðalfrávik 9,6 17,5 7,3 0,18 4,3 0,08 3,3 63,5 

 

 

Viðeyjarfl.  2 
Breidd 

(W) 
Lengd  

(L) 
Hæð 
(D) 

D/W               
(0,3 - 1,0) 

Punktálags 

styrkur        

(Is) 

Leiðréttingar 
stuðull (F) 

Leiðréttur 

Punktálags 
styrkur    

(Is(50)) 

Einása 

brotstyrkur 

(MPa) 

Meðaltal 46,5 67,3 32,0 0,70 8,6 0,93 7,8 136,7 

Hæsta gildi 67,5 119,0 52,0 1,00 17,6 1,14 15,4 277,7 

Lægsta gildi 25,0 45,0 17,0 0,40 3,5 0,76 3,2 44,9 

Staðalfrávik 10,0 15,5 8,6 0,17 4,1 0,10 3,3 63,9 

 

 

Viðeyjarfl.  3 
Breidd 

(W) 

Lengd  

(L) 

Hæð 

(D) 

D/W               
(0,30-

1,00) 

Punktálags 
styrkur        

(Is) 

Leiðréttingar 

stuðull (F) 

Leiðréttur 

Punktálags 

styrkur     
(Is(50)) 

Einása 
brotstyrkur 

(MPa) 

Meðaltal 45,5 66,9 29,7 0,67 9,2 0,91 8,3 147,4 

Hæsta gildi 66,0 115,0 48,0 0,98 22,0 1,08 15,9 286,0 

Lægsta gildi 23,0 39,0 15,0 0,38 2,7 0,72 2,3 32,5 

Staðalfrávik 11,0 17,6 8,0 0,17 3,5 0,09 2,8 52,7 

 

Í sýni 1 er það þétt, ferskt basalt sem er sterkasta kornið og kornarúmþyngd þess er 2,82 

Mg/m
3
 og mettivatnið 1,48%. Í sýni 2 er það einnig þétt, ferskt basalt sem er sterkasta 

kornið og kornarúmþyngd þess er 2,91 Mg/m
3
 og mettivatnið er 1,55%. Í sýni 3 er það 

einnig þétt, ferskt basalt sem gefur hæsta gildið og kornarúmþyngd þess korns er 2,84 

Mg/m
3
 og mettivatnið 1,60%. Í öllum sýnum frá efnistökusvæðinu á Viðeyjarflaki eru það 

þéttir, ferskir steinar sem lausir eru við ummyndum og basaltgler sem gefa hæstu gildin 

með rúmþyngd frá 2,82-2,91 Mg/m
3
 og mettivatns tölum frá 1,48-1,6%. 

Í sýni 1 er það blöðrótt, að hluta glerjað basalt sem er lakast og er kornarúmþyngd þess 

steins var 2,78 Mg/m
3
 og mettivatnið var 1,28%. Í sýni 2 var það blöðrótt, lítillega 

ummyndað basalt sem var veikast og var kornarúmþyngd þess steins 2,48 Mg/m
3
 og 

mettivatnið 4,90%. Í sýni 3 var það blöðrótt, að hluta glerjað basalt sem kom lakast út og 

var kornarúmþyngd þess steins 2,72 Mg/m
3
 og mettivatnið var 1,44%. Í öllum sýnum eru 

það blöðróttir, lítið ummyndaðir eða að hluta til glerjaðir steinar með rúmþyngd frá 2,48-

2,78 Mg/m
3
 og mettivatns gildi frá 1,28-4,90% sem kemur lakast út.  

5.7.3  Lundey 

Breidd steinanna úr Lundeyjarnámu var nokkuð svipuð eða frá 39,5-45,9 mm að meðaltali. 

Lengd steinanna var frá 60,6-69,5 mm. Mun minni breytileiki er í meðalhæð steinanna eða 

frá 28,8-30,5. Hlutfall milli breiddar og lengdar var að meðaltali mjög svipað eða frá 0,69-

0,73. Leiðrétt punktálags gildi er frá 7,8-10,0 MPa. Hæstu gildin eru frá 14,9-19,6 MPa og 

lægstu gildin frá 2,2-4,0 MPa. Eins og áður segir þá er hægt að áætla einása brotstyrk 

steinanna út frá punktálagi sýnanna. Meðaltalsstyrkur var frá  um 136-178 MPa og hæstu 

gildin voru frá 268-353 MPa og þau lægstu voru frá 31-56 MPa, (Tafla 27). 

 

Í sýni 1 er það þéttur og að hluta glerjaður steinn sem fær hæsta gildið og rúmþyngd hans 

er 2,81 Mg/m
3
 og mettivatnið er 2,06%. Í sýni 2 er það aftur þéttur að hluta til glerjaður 

steinn sem kemur best út og rúmþyngd hans er 2,88 Mg/m
3
 og mettivatnið er 0,87%. Í sýni 

3 er það þéttur og ferskur steinn, með rúmþyngd 2,89 Mg/m
3
 og mettivatn 0,91%, sem er 

laus við gler og ummyndun sem mælist sterkastur. Hann er með nokkuð hærra gildi en 

sterkustu steinar í sýni 1 og 2. Í efninu við Lundey eru það steinar með rúmþyngd frá 2,81-

2,89 Mg/m
3
 og mettivatn frá 0,87-2,06% með hæsta styrkinn. Basaltgler í jöðrum steina 

hefur ekki teljandi áhrif á styrk líkt og kom fram í sumum sýnum rannsóknarinnar. Í tveim 

sýnum er það þéttur og að hluta til glerjaður steinn sem kemur best út. 

Tafla 27. Mælingar á punktálagi og áætlaður einásabrotstyrkur steinefna frá Lundeyjarnámu 

Lundey 1 
Breidd 

(W) 

Lengd  

(L) 

Hæð 

(D) 

D/W               

(0,30-1,00) 

Punktálags 
styrkur         

(Is) 

Leiðréttingar 

stuðull (F) 

Leiðréttur 

Punktálags 

styrkur      
(Is(50)) 

Einása 
brotstyrkur 

(MPa) 

Meðaltal 44,0 66,7 29,2 0,68 8,8 0,90 7,8 135,8 

Hæsta gildi 72,0 120,0 46,0 0,99 18,7 1,08 14,9 268,0 

Lægsta gildi 30,0 44,0 16,0 0,43 3,5 0,74 3,5 48,4 

Staðalfrávik 10,2 17,5 7,1 0,15 3,5 0,08 2,8 54,5 
 

 

Lundey 2 
Breidd 

(W) 
Lengd  

(L) 
Hæð 
(D) 

D/W               
(0,30-1,00) 

Punktálags 

styrkur        

(Is) 

Leiðréttingar 
stuðull (F) 

Leiðréttur 

Punktálags 
styrkur       

(Is(50)) 

Einása 

brotstyrkur 

(MPa) 

Meðaltal 45,9 69,5 30,5 0,68 10,9 0,92 10,0 178,2 

Hæsta gildi 65,5 119,0 55,0 1,00 18,5 1,14 16,4 295,3 

Lægsta gildi 33,0 40,0 15,0 0,37 4,8 0,74 4,0 55,8 

Staðalfrávik 9,9 20,4 7,9 0,16 3,6 0,08 3,2 59,3 
 

 

Lundey 3 
Breidd 

(W) 
Lengd  

(L) 
Hæð 
(D) 

D/W               
(0,30-1,00) 

Punktálags 

styrkur        

(Is) 

Leiðréttingar 
stuðull (F) 

Leiðréttur 

Punktálags 
styrkur    

(Is(50)) 

Einása  

brotstyrkur 

(MPa) 

Meðaltal 39,6 60,6 28,8 0,73 10,5 0,88 9,0 158,8 

Hæsta gildi 62,0 120,0 50,0 0,98 26,7 1,09 19,6 352,5 

Lægsta gildi 26,0 38,0 18,0 0,40 2,5 0,73 2,2 30,8 

Staðalfrávik 8,6 16,2 7,7 0,15 5,3 0,08 4,1 78,2 
 

 

Í sýni 1 er það blöðróttur og ferskur steinn með rúmþyngd 2,15 Mg/m
3
 og mettivatnstölu 

upp á 8,56% sem mælist með lægsta styrkinn. Í sýni 2 er það einnig blöðróttur og ferskur 

steinn sem skilar lægsta gildinu og rúmþyngd hans er 2,29 Mg/m
3
 og mettivatnið 5,32% og 

að lokum í sýni 3 er það blöðróttur steinn sem er að hluta glerjaður og lítið ummyndaður 

sem fær lægsta gildið og rúmþyngd hans er 2,37 Mg/m
3 

 og mettivatnið er  4,62%. Það eru 

því steinar með lága rúmþyngd frá 2,15-2,37 Mg/m
3
 og með hátt mettivatnsgildi frá 4,62-

8,56% sem mælast með lægsta styrkinn. Einnig má segja að það auki ekki styrk 

steinefnanna ef til staðar eru steinar sem eru að hluta til glerjaðir og lítið ummyndaðir. 

5.7.4  Þerney 

Einhver munur er á breidd, lengd og hæð steinanna og er sýni 1 alltaf með hærri gildi enda 

er það sýni mun grófara heldur en sýni 2 eins og greina má m.a. í samanburði á kornakúrfu 

sýnanna. Breidd steinanna var frá 38-46 mm. Lengd steinanna var frá 57-71 mm og hæð 

steinanna var frá 26-31 mm. Hlutfall milli breiddar og lengdar var það sama eða 0,69. 

Leiðrétt punktálags gildi eru frá 7,0-8,9 MPA. Hæstu stöku gildin eru frá 13-25 MPa og 

lægstu gildin eru frá 1-4 MPa. Einása brotstyrkur sýnanna var að meðaltali frá um 123-157 

MPa og hæstu gildin voru frá 235-447 MPa og lægstu gildin frá 12-50 MPa, (Tafla 28).  
 

Tafla 28. Mælingar á punktálagi og áætlaður einásabrotstyrkur steinefna frá 
Þerneyjarnámu 

Þerney 1 
Breidd 

(W) 

Lengd  

(L) 

Hæð 

(D) 

D/W               
(0,30-

1,00) 

Punktálags 
styrkur         

(Is) 

Leiðréttingar 

stuðull (F) 

Leiðréttur 

Punktálags 

styrkur      
(Is(50)) 

Einása 
brotstyrkur 

(MPa) 

Meðaltal 46,1 71,2 31,1 0,69 7,7 0,92 7,0 123,0 

Hæsta gildi 70,0 119,0 50,0 1,00 13,2 1,09 13,1 235,3 

Lægsta gildi 29,0 39,0 18,0 0,39 0,9 0,78 1,0 12,0 

Staðalfrávik 11,7 22,5 8,3 0,16 3,5 0,10 3,1 59,5 
 

 

Þerney 2 
Breidd 

(W) 

Lengd  

(L) 

Hæð 

(D) 

D/W               
(0,30-

1,00) 

Punktálags 
styrkur         

(Is) 

Leiðréttingar 

stuðull (F) 

Leiðréttur 

Punktálags 

styrkur       
(Is(50)) 

Einása 
brotstyrkur 

(MPa) 

Meðaltal 38,0 56,8 25,7 0,69 10,8 0,84 8,9 157,4 

Hæsta gildi 64,0 106,0 52,0 0,97 31,4 1,13 24,8 447,2 

Lægsta gildi 23,5 33,0 15,0 0,45 4,3 0,69 3,6 50,3 

Staðalfrávik 10,7 19,0 7,9 0,15 5,7 0,10 4,2 79,2 
 

 

Í sýni 1 er það þéttur og ferskur basaltsteinn sem mælist með hæsta gildið og rúmþyngd 

hans er 2,79 Mg/m
3
 og mettivatnið er 2,02%. Í sýni 2 er það aftur þéttur og ferskur steinn 

sem mælist með mesta styrkinn og er rúmþyngd hans 2,85 Mg/m
3
 og mettivatnið er 1,30%. 

Út frá þessu má sjá að steinar með rúmþyngd frá 2,79-2,85 Mg/m
3
 og mettivatn frá 1,30-

2,02% eru að mælast með mesta styrkinn 

 

Í sýni 1 er það blöðróttur og lítillega ummyndaður steinn með rúmþyngd 2,31 Mg/m
3
 og 

mettivatnstölu upp á 5,61% sem mælist með lægsta styrkinn. Í sýni 2 er það einnig 

blöðróttur og lítillega ummyndaður steinn sem skilar lægstu gildunum og rúmþyngd hans 

er 2,33 Mg/m
3
 og mettivatnið er 3,57%. Út frá þessu má segja að blöðróttir steinar með 

lága rúmþyngd frá 2,31-2,33 Mg/m
3
 og með hátt mettivatnsgildi frá 3,57-5,61% sem eru 

veikustu steinarnir. Einnig virðist það ekki auka styrk efnisins að til staðar séu lítillega 

ummyndaðir steinar. Í báðum tilvikum eru það lítillega ummyndaðir steinar sem mælast 

með lægsta styrkinn. 

5.7.5  Saltvík  

Steinarnir mælast með frekar svipaða breidd, lengd og hæð. Breidd steinanna var frá 42-46 

mm. Lengd þeirra var frá 64-73 mm og hæðin var nánast sú sama eða um 31 mm. Hlutfall 

milli breiddar og hæðar var mjög svipað milli sýnanna eða frá 0,68-0,74. Leiðrétt 

punktálags gildi er frá 8,8-10,8 MPa. Hæstu stöku gildin eru frá 17-19 MPa og lægstu 

gildin eru frá 2-5 MPa. Einása brotstyrkur sýnanna var frá um 156-194 MPa og hæstu 

gildin voru mjög svipuð eða frá 320-344 MPa og lægstu gildin voru frá 23-86 MPa, (Tafla 

29). 
Tafla 29. Mælingar á punktálagi og áætlaður einásabrotstyrkur steinefna frá Saltvíkurrnámu 

Saltvík 1 
Breidd 

(W) 

Lengd  

(L) 

Hæð 

(D) 

D/W               

(0,30-1,00) 

Punktálags 
styrkur        

(Is) 

Leiðréttingar 

stuðull (F) 

Leiðréttur 

Punktálags 

styrkur     
(Is(50)) 

Einása 
brotstyrkur 

(MPa) 

Meðaltal 42,1 64,0 30,5 0,74 9,8 0,90 8,8 155,8 

Hæsta gildi 61,0 126,0 50,0 0,99 22,2 1,07 17,8 319,9 

Lægsta gildi 26,5 37,0 19,0 0,46 2,0 0,75 1,9 22,8 

Staðalfrávik 8,2 17,7 6,8 0,14 3,7 0,07 3,1 58,4 
 

 

Saltvík 2 
Breidd 

(W) 

Lengd  

(L) 

Hæð 

(D) 

D/W               

(0,30-1,00) 

Punktálags 
styrkur      

(Is) 

Leiðréttingar 

stuðull (F) 

Leiðréttur 

Punktálags 

styrkur        
(Is(50)) 

Einása 
brotstyrkur 

(MPa) 

Meðaltal 43,2 68,9 31,1 0,73 12,1 0,91 10,8 194,3 

Hæsta gildi 71,5 131,0 51,0 1,00 24,9 1,15 19,1 343,5 

Lægsta gildi 30,5 45,0 15,0 0,33 5,2 0.75 5,4 85,7 

Staðalfrávik 9,9 18,8 7,7 0,14 4,4 0,09 3,5 63,7 
 

 

Saltvík 3 
Breidd 

(W) 
Lengd  

(L) 
Hæð 
(D) 

D/W               
(0,30-1,00) 

Punktálags 

styrkur        

(Is) 

Leiðréttingar 
stuðull (F) 

Leiðréttur 

Punktálags 
styrkur        

(Is(50)) 

Einása 

brotstyrkur 

(MPa) 

Meðaltal 46,2 72,6 31,2 0,68 10,3 0,93 9,5 169,6 

Hæsta gildi 66,5 146,0 45,0 0,89 21,1 1,06 17,9 321,6 

Lægsta gildi 30,5 47,0 22,0 0,49 3,7 0,80 3,8 52,6 

Staðalfrávik 8,5 20,4 6,0 0,11 3,5 0,07 2,9 53,3 
 

 

Í sýni 1 er það þéttur og ferskur basaltsteinn með rúmþyngd upp á 2,95 Mg/m
3
 og 

mettivatnið upp á 1,13% sem mælist með mesta styrkinn. Í sýni 2 er það aftur þéttur og 

ferskur steinn sem mælist með hæsta styrkinn og er rúmþyngd hans 2,87 Mg/m
3
 og 

mettivatnið er 1,52%. Í sýni 3 er það einnig ferskur þéttur basaltsteinn sem mælist 

sterkastur og rúmþyngdin hans er 2,87 Mg/m
3
 og mettivatnið 0,80%. Út frá þessu má sjá 

að steinar með rúmþyngd frá 2,87-2,95 Mg/m
3
 og mettivatn frá 0,80-1,52% eru að mælast 

með hæsta styrkinn.  

 

Í sýni 1 er það þéttur og að hluta til glerjaður steinn með rúmþyngd 2,80 Mg/m
3
 og 

mettivatnstölu upp á 1,24% sem mælist með lægsta styrkinn. Í sýni 2 er það þéttur ferskur 

steinn sem er laus við basaltgler sem skilar lægsta styrknum og rúmþyngd hans er 2,86 

Mg/m
3
 og mettivatnið er 1,31%. Í sýni 3 er það blöðróttur ferskur steinn sem skorar lægst 

og er rúmþyngd hans 2,40 Mg/m
3
 og mettivatnið er 2,57%. Þar sem þéttir basaltsteinar í 

kornastærðinni 32-64 mm eru mjög algengir í námunni við Saltvík eru góðar líkur á að þeir 

sýni einnig lægstu gildin og var það raunin í 2 af 3 sýnunum. Séu niðurstöðurnar teknar 

saman má segja að þéttir eða blöðróttir steinar með rúmþyngd frá 2,40-2,86 Mg/m
3
 og með 

mettivatnsgildi frá 1,24-2,57% eru veikustu steinarnir. Einnig virðist það hafa áhrif á styrk 

efnisins ef steinarnar eru að hluta til glerjaðir. 

5.7.6  Landsýni 

Niðurstöður úr punktálagsprófum landsýna gefa til kynna að þau séu ekki eins sterk og 

sjávarsýnin. Þrátt fyrir það þá virðist sýnið úr fjörunni við Saltvík vera af sama uppruna og 

efnin á hafsbotni. Sýnið frá Leirvogstungumelum er ennþá veikara en sýni Kollafjarðar, 

það ásamt niðurstöðum úr öðrum rannsóknarþáttum benda eindregið til annars uppruna. 

Styrkur efnisins úr fjörunni við Saltvík er á skjön við það sem kom út úr prófunum á 

sýnum frá hafsbotni Kollafjarðar. Sýnið mældist með mun minni styrk en önnur sýni 

svæðisins og var leiðrétt punktálagsgildi sýnisins 6,5 MPa. Reiknaður einása brotstyrkur er 

um 112 MPa og munar töluverðu þar sem meðal einásabrotstyrkur annarra sýna 

Kollafjarðar liggur á bilinu 140-170 MPa og í raun fá sýni sem mælast með svipaðan styrk. 

Það sýni sem er næst styrk sýnisins úr fjörunni við Saltvík er sýni 1 frá Þerney með 

reiknaðan einásabrotstyrk upp á 123 MPa. Bæði þessi sýni eiga það sameiginlegt að hlutur 

blöðrótts basalts er um 60% í malarhlutanum og er það ástæða þess að styrkur efnis úr 

þessum sýnum er þetta lítill. Einnig er rúmþyngd malarhluta efnanna svipuð eða frá 2,67-

2,68 Mg/m
3
, (Tafla 30). 

 
Tafla 30. Mælingar á punktálagsgildi og áætlaður einásabrotstyrkur landsýna 

 

Saltvík 

Strönd 

Breidd 
(W) 

Lengd  
(L) 

Hæð 
(D) 

D/W               
(0,30-1,00) 

Punktálags 

styrkur         

(Is) 

Leiðréttingar 
stuðull (F) 

Leiðréttur 

Punktálags 
styrkur       

(Is(50)) 

Einása 

brotstyrkur 

(MPa) 

Meðaltal 49,0 74,0 36,0 0,74 6,8 0,97 6,5 111,7 

Hæstu gildi 68,0 99,0 52,0 0,96 12,7 1,13 11,5 207,1 

Lægstu gildi 34,0 50,0 23,0 0,47 1,3 0,85 1,5 17,6 

Staðalfrávik 7,7 12,3 7,5 0,15 2,8 0,07 2,6 52,2 
 

 

Leirvogs 

tungumelar 

Breidd 

(W) 

Lengd  

(L) 

Hæð 

(D) 

D/W               

(0,30-1,00) 

Punktálags 

styrkur        
(Is) 

Leiðréttingar 

stuðull (F) 

Leiðréttur 
Punktálags 

styrkur       

(Is(50)) 

Einása 

brotstyrkur 
(MPa) 

Meðaltal 47,1 65,4 35,0 0,75 5,5 0,95 5,3 89,3 

Hæstu gildi 74,5 96,0 51,0 1,02 15,0 1,15 14,3 258,1 

Lægstu gildi 27,0 40,0 14,0 0,35 0,4 0,69 0,3 3,4 

Staðalfrávik 10,1 15,7 8,2 0,15 3,5 0,09 3,4 64,3 

 

Áhugavert er að sjá hversu mikill munur er á styrkleika sýnisins úr fjörunni í Saltvík 

samanborið við mæld gildi á sýnum frá Saltvíkurnámunni. Sé miðað við meðaltalsgildi 

mælinganna munar um 60 MPa á einásastyrk sýnanna og verður það að teljast nokkuð 

mikill munur. Í sjálfu sér kemur ekki á óvart að það skuli vera einhver munur ef skoðaðar 

eru bergsamsetningar efnisins í kornastærðinni 32-64 mm, en þar kemur fram mikill munur 

á þéttleika sýnanna. Það kemur meira á óvart að munurinn skuli vera svona mikill þar sem 

allt bendir til þess að styrkur efnanna sé sæmilegur ef miðað er við niðurstöðuna úr LA 

prófinu sem ekki er sem verst eða um 20% niðurbrot.     

 

Miðað við önnur sýni sem fóru í punktálagsmælingu þá mælist sýnið frá Leirvogstungu-

melum með lægsta styrkinn eða 5,3 MPa og reiknaður einásabrotstyrkur er um 89 MPa. 

Það sem skýrir þennan lága styrk er sennilega hátt ummyndunarstig og þá er einnig 

mögulegt að ummyndunin sé farin að hafa áhrif á styrk efnisins. Einnig er nokkuð um 

setberg í sýninu og eykur það ekki styrk sýnisins. Út frá þessum niðurstöðum á styrk 

efnisins virðist sá rannsóknar þáttur engan vegin tengja sýnið við sýnin af hafsbotni 

Kollafjarðar og miklar líkur á því að uppruni steinefnanna þar sé annar eða að steinefnin 

hafi orðið fyrir öðrum utanaðkomandi áhrifum sem sýni af hafsbotni hafa ekki orðið fyrir. 

5.7.7  Samanburður punktálagsmælinga 

Punktálagspróf voru ekki framkvæmd á sýnum frá öllum efnistökusvæðum 

rannsóknarinnar. Þau svæði sem ekki voru með í þessum prófhluta voru Álfsnes og 

Leiruvogur. Punktálagsmælingar voru framkvæmdar á 14 sýnum af hafsbotni Kollafjarðar 

og á tveim samanburðarsýnum af landi í nágrenni Kollafjarðar. Leiðrétt stök 

punktálagsgildi stakra sýna mældust frá 7,0-10,8 MPa og meðaltalsgildi hvers 

efnistökusvæðis eru frá 8,0-9,7 MPa. Einása brotstyrkur stakra sýna reiknaðist að meðaltali 

frá 123,0-194,3 MPa og meðaltalsgildi allra sýna innan hvers efnistökusvæðis voru frá 

140,2-173,2 MPa. Hæstu stöku reiknuðu gildin voru frá 235,3-447,2 MPa og 

meðaltalsgildi hæstu gilda voru frá 294,2-341,3 MPa. Lægstu stöku reiknuðu gildin voru 

frá 12,0-85,7 MPa og meðaltalsgildi lægstu gilda var frá 30,4-53,7 MPa, (Tafla 31).  

Tafla 31. Punktálag og áætlaður einásabrotstyrkur steinefnasýna rannsóknarinnar. 

Meðaltals 

styrkur 

(MPa) 

Punktálags 

styrkur         

(Is(50)) 

Punktálags 

styrkur    

meðaltal  

(Is(50)) 

Einása  

brot 

styrkur 

Einása 

brot 

styrkur 

meðaltal  

Einása 

brot 

styrkur 

hæstu 

gildi  

Einása 

brot 

styrkur 

hæstu 

gildi 

meðaltal 

Einása 

brot 

styrkur 

lægstu  

gildi  

Einása 

brot 

styrkur 

lægstu  

gildi  

meðaltal  

Engey 1 8,2   143,5   263,9   23,0   

Engey 2 8,7 8,2 153,7 143,3 330,6 294,2 39,4 30,4 

Engey 3 7,6   132,7   288,2   28,7   

Viðeyjarflak 1 8,8   156,1   319,2   45,8   

Viðeyjarflak 2 7,8 8,3 136,7 146,7 277,7 294,3 44,9 41,1 

Viðeyjarflak 3 8,3   147,4   286,0   32,5   

Lundey 1 7,8   135,8   268,0   48,3   

Lundey 2 10,0 8,9 178,2 157,6 295,3 305,3 55,8 45,0 

Lundey 3 9,0   158,8   352,5   30,8   

Þerney 1 7,0 8,0 123,0 140,2 235,3 341,3 12,0 31,2 

Þerney 2 8,9   157,4   447,2   50,3   

Saltvík 1 8,8   155,8   319,9   22,8   

Saltvík 2 10,8 9,7 194,3 173,2 343,5 328,3 85,7 53,7 

Saltvík 3 9,5   169,6   321,6   52,6   

Saltvík strönd 6,5 - 111,7 - 207,1 - 17,6 - 

Leirvogstungu. 5,3 - 89,3 - 258,1 - 3,4 - 

 

Út frá upplýsingum um styrkleika sem fjallað hefur verið um hér má með vissu segja að 

efnið frá Saltvík er án efa sterkasta efnið og virðist skera sig talsvert frá hinum sýnunum. 

Þar á eftir kemur efnið frá Lundey með næst mesta styrkinn. Ekkert efni er áberandi 

veikast vegna þess að efnin frá Engey, Viðeyjarflaki og Þerney eru öll mjög svipuð að 

styrkleika. Eins og sjá má hér að ofan, (Tafla 31) eru bæði landsýnin sem tekin voru til 

samanburðar mjög frábrugðin öðrum sýnum rannsóknarinnar hvað styrk varðar. Þrátt fyrir 

það þá er margt sem bendir til þess að sýnið úr fjörunni við Saltvík sé að sama uppruna og 

annað efni Kollafjarðar og að efnið í Leirvogstungumelum af öðrum toga. 

Áhugavert er að sjá hvaða efnisþættir það eru sem hafa áhrif styrk steinefnanna, (Mynd 

36). Það sem hefur neikvæð áhrif á styrkinn er aukið mettivatn og hærra hlutfall af 

blöðróttu basalti. Þetta kemur í raun ekki á óvart þar sem báðir þessir þættir eru nátengdir 

vegna að þess að mettivatn eykst eftir því sem efnið verður blöðróttara. Í framhaldi af því 

má segja að styrkur steinefna minnki eftir því sem efnið verður blöðróttara. 

Mynd 36. Yfirlit yfir þá efnisþætti sem hafa hvað mest áhrif á styrk steinefna og fylgni milli þeirra 

 

Að sama skapi er áhugavert að sjá hvaða efnisþættir það eru sem hafa jákvæð áhrif á styrk 

steinefna, en  þeir þættir eru hærri rúmþyngd og aukið hlutfall af þéttu basalti. Enn og aftur 

kemur þetta ekki óvart þar sem þessir þættir haldast í hendur vegna þess að aukin 

rúmþyngd steinefnanna fæst með þéttari ásýnd bergsins.  

Ekki er mikið til af eldri rannsóknum á punktálagsgildi fyrir steinefni Kollafjarðar. Þær 

rannsóknir sem gerðar hafa verið (Hafsteinn Hilmarsson, 1994) sýna að steinefnin þaðan 

hafa mælst með punktálagsgildi 10,4 og er það nokkuð hærra en sýnin eru að mælast með 

hér í þessari rannsókn. Að vísu var bergsamsetning sýnisins frá 1994 mjög þétt og í raun 

mun þéttara en sýnin sem fjallað er um hér í þessari  rannsókn. Þétt, ferskt, basalt var um 

77% af sýninu, þétt, ferskt og glerjað var 14%, lítillega ummyndað 5% og basaltgler 4%. 

Þessi munur á bergsamsetningu sýnanna gefur ef til vill til kynna að gæði efnanna frá 

Kollafirði hafi breyst og hreinlega hrakað eða að þetta þétta sýni hafi verið sérvalið fyrir 

þessa rannsókn á sínum tíma. Miðað við nýlegar berggreiningar má segja með nokkurri 

vissu að mestar líkur séu á því að þetta eina sýni hafi komið frá Saltvíkurnámunni vegna 

þess hversu þétt ásýnd þeirrar námu er og eitt sýni þessarar rannsóknar mældist með 

punktálagsgildi upp á 10,8 MPa. Kornastærð sýnisins frá 1994 var töluvert minni en prófað 

var í þessari rannsókn og því getur það ef til vill haft einhver áhrif í samanburð. 

 

Niðurstöður á punktálagi sýnanna minna um margt á niðurstöður úr LA prófi, sem er 

einnig styrkleikapróf að því leyti að styrkurinn virðist vera nokkuð jafn með sínum 

frávikum þó. Sú staðreynd að styrkur efnanna á botni Kollafjarðar sé þetta jafn bendir 

sterklega til þess að uppruni efnanna sé sá sami 

6 Samantekt og umræður 

6.1 Bergfræðileg samsetning 

Vissulega er nokkur munur á bergfræðilegri samsetningu efnistökusvæða Kollafjarðar þó 

hann sé í mörgum tilfellum síður en svo mikill. Einnig virðist það vera svo að flestar 

berggreiningar á sýnum rannsóknarinnar séu mjög áþekkar og þá sérstaklega meðaltöl fyrir 

hvert efnistökusvæði. Innbyrðis hlutföll milli bergásýnda eru nánast alltaf þau sömu eða 

mjög áþekk í það minnsta og er það einkennandi fyrir öll efnistökusvæðin. Þó eru alltaf 

einhver frávik innan hvers svæði. Munurinn milli svæða felst aðallega í hlutfallslegum 

mun innan hverrar bergásýndar eins og t.d. milli þétts, ferskt basalts og blöðrótts, fersks 

basalts eða þétts og blöðrótts basaltsglers. Í minni kornastærðum, 4,0-11,2 mm greinist 

alltaf mest af basaltgleri og þá er þétt gler alltaf í meirihluta fram yfir það blöðrótta. Sömu 

sögu er að segja um þétt, ferskt basalt en oftast er það meira en blöðrótt, ferskt basalt. Í 

megin dráttum virðast efnistökusvæðin hafa að geyma svipað efni þó með frávikum. 

Bendir það eindregið til þess að upprunaberg efnistökusvæðanna sé það sama. 

Þar sem basaltgler er stór hluti af efnum Kollafjarðar í fínni kornastærðum verður það að 

teljast mjög sennilegt að efnið sé myndað við niðurbrot á bólstra- og bólstrabrota bergi 

vegna þess að basaltgler er alltaf til staðar á bólstrum. Nokkrar líkur eru á því að bólstrarnir 

séu misjafnir að stærð vegna þess að í fjörunni við Saltvík til að mynda má greina bólstra 

af misjafnri stærð þó svo að minni bólstrar, 20-30 cm í þvermál hafi verið meira áberandi. 

Hlutfall skeljabrota stakra efnistökusvæða er breytilegt sem og innan hvers svæðis fyrir 

sig. Þann breytileika má ef til vill rekja til þess að skeljalinsur séu í lausu jarðlögunum á 

hafsbotni eða hreinlega að skeljar hafi sest til í dældir og lægðir á mismunandi dýpi sem 

myndast hafa við efnistöku undanfarna áratugi. Í það minnsta virðast skeljarnar vera 

misjafnlega dreifðar milli svæða og innan hvers svæðis fyrir sig.  

Ummyndun innan efnistökusvæðanna er almennt ekki mikil en þó greinist hún í nokkru 

magni í sumum sýnum. Virðist hún vera mest við Þerney og á svæðunum þar í kring næst 

landi. Ummyndunin virðist vera nokkuð minni við Engey og Lundey. Þar sem ummyndun 

er ekki stór hluti af efninu verður það að teljast sennilegt að upprunabergið sé fremur ferskt 

á að líta. Aðrir þættir í berggreiningum svæðanna eins og mikið blöðrótt basalt, setberg, 

líparít og önnur korn greinast ekki í miklu magni og því er erfitt að greina mikinn mun á 

milli svæða hvað þessa hópa varðar. Þó skal tekið fram að á Viðeyjarflaki er að finna 

mesta magn setbergs allra efnistökusvæðanna eða um 5% að meðaltali. Sérstaklega var það 

eitt sýni innan námunnar sem setberg var stór hluti af. Þar sem almenna reglan er sú að 

setberg sé síður en svo stór hluti af efninu og ekki algengt, má telja sennilegt að á 

Viðeyjarflaki sé að koma upp eldra efni í einhverri mynd. Annað sem gæti stutt þá 

kenningu er að efnið á Viðeyjarflaki brotnar nokkuð meira niður í frostþolsprófi en efni frá 

nærliggjandi svæðum og gæti tilvist setbergs skipt þar miklu máli vegna þess að setberg er 

almennt séð ekki endingargóð bergtegund. 

Samanburðarsýnin af landi hafa að sumu leyti nokkuð aðra ásýnd en sýni af hafsbotni, þó 

minnir sýnið í fjörunni mjög mikið á sjávarsýnin og virðist því vera sterk tenging þar á 

milli og mjög sennilega er upprunabergið það sama. Sýnið sem er ofar í landinu við 

Leirvogstungumela virðist eiga lítið sameiginlegt með sjávarsýnunum. Þetta styður þá 

tilgátu að uppruni efnisins virðist vera nokkuð staðbundinn og að efnið sé myndað við 

staðbundið rof úr jarðlögum við eyjar og strendur Kollafjarðar. 

6.2 Gæðaflokkun 

Gæðaflokkun steinefna efnistökusvæðanna bæði fyrir steinsteypu og bundin slitlög er mjög 

einsleit og raðast gæðaflokkarnir nánast eins upp milli efnistökusvæðanna þó svo að 

einhver breytileiki sé innan hvers gæðaflokks fyrir sig. Flokkunin fyrir steinsteypu er til að 

mynda alltaf á þann veg að mest er af 2. flokks efni (65-78%), næst er það 1. flokks efnið 

(18-31%) og svo er það 3. flokks (3-8%) efnið sem alltaf er minnst af. Flokkunin fyrir 

bundin slitlög er ekki eins einsleit og hún var fyrir steypuefnið vegna þess að flokkarnir 

skarast fyrir efnið frá Saltvíkurnámunni og gefur það til kynna að bergfræðileg ásýnd þess 

sé önnur þó uppruninn sé mjög sennilega sá sami og annarra efna frá botni Kollafjarðar. 

Þrátt fyrir þessa skörun er þriðja flokks efnið alltaf stærsti flokkurinn (53-60%). Næst í 

röðinni er annars flokks efni (13-36%) en efnið frá Saltvík brýtur upp mynstrið með 

óvenjulega lágu gildi. Minnst er nánast alltaf fyrsta flokks efnið (11-27%) og sem fyrr er 

það Saltvíkurnáman sem brýtur upp mynstrið með óvenju háu gildi. Gæðaflokkun 

samanburðarsýna af landi er nokkuð frábrugðin flokkun sjávarefnanna. Þó virðist efnið í 

fjörunni vera af sama uppruna og sjávarefnin og sýnið frá Leirvogstungumelum af öðrum 

toga. 

6.3 Kornadreifing 

Vissulega er munur á kornadreifingu efnistökusvæðanna. Þau svæði sem hafa að geyma 

fínasta efnið eru Þerney, Álfsnes og Leiruvogur öll með mjög svipaða meðaltals 

kornadreifingu. Þessi efnistökusvæði eiga það sameiginlegt að vera öll nokkuð nálægt 

landi og 10 m jafndýptarlínunni nema fyrir utan Þerneyjarnámuna. Áhugavert er að sjá að 

Viðeyjarflak, sem er með nánast eins kornadreifingu og Þerney, Álfsnes og Leiruvogur, er 

staðsett lengst frá landi og töluvert langt frá næstu eyjum. Engey og Lundey eru næst 

grófustu svæðin þar á eftir þeim sem hafa að geyma fíngerðasta efnið. Grófasta efnið er 

svo að finna í Saltvík sem staðsett er norðarlega á Kollafjarðarsvæðinu. Sjávardýpi 

sýnatökustaða er ekki nógu vel þekkt og ekki frá öllum svæðum. Sé miðað við þá staði þar 

sem sýnatökudýpið er þekkt má sjá að þar sem minnsta dýpið (16-17 m) er skráð er einmitt 

fíngerðasta efnið að finna eins og t.d. við Þerney og Viðeyjarflak. Einnig ber að hafa í huga 

að sýnatökudýpið er sett fram með frávikum upp á ± 3 m sem verður að teljast frekar breitt 

bil. Kornadreifing landsýnanna virðist vera nokkuð lík dreifingu sjávarsýnanna og eru þau 

á engan hátt frábrugðin kornadreifingu efnistökusvæðanna.. 

6.4 Frostþol 

Frostþol efnanna frá öllum svæðum rannsóknarinnar er mjög mismunandi allt frá mjög 

frostþolnu efni yfir í illa frostþolið. Niðurbrotsgildin eru frá um 1-16% séu öll sýni 

rannsóknarinnar tekin saman og verður það að teljast mikill breytileiki. Einnig virðist oft 

vera breytileiki í frostþolsgildum innan hvers svæðis vegna þess að það er algengt a.m.k. 

eitt sýni innan hvers svæðis komi áberandi verst út úr frostþolsprófi og brotni mikið niður. 

Samanburðarsýnið frá Leirvogstungumelum kom mjög illa út úr frostþolsprófi og aðeins 

tvö sýni frá botni Kollafjarðar hafa hærra niðurbrotsgildi, sýni frá Engey og Leiruvogi. 

Frostþol samanburðarsýna af landi endurspeglar vel frostþol nærliggjandi efnistökusvæða. 

Sýnið í fjörunni við Saltvík stenst vel áraun frosts eins og efni í Saltvíkurnámunni og 

virðast því vera sterk tengsl þar á milli, þó svo efnið virðist vera ólíkt hvað 

bergsamsetningu og styrkleika varðar, enda er það ummyndunarstig steinefna frekar en 

þéttleiki þeirra sem hefur áhrif á frostþolið. Sýnið frá Leirvogstungumelum kemur mjög 

illa út úr frostþolsprófi líkt og efnið í námunum næst landi eins og Álfsnes og Leiruvogur. 

Þess vegna er ekki hægt að útiloka að einhver tenging sé á milli þessara svæða, erfitt er að 

fullyrða hvort það eru áhrif frá jarðhita eða framburður á illa frostþolnu efni til sjávar. 

6.5 Styrkleiki 

Breytileiki er í styrkleika efnanna á svæðunum en þó virðist hann ekki vera svo gríðarlega 

mikill. Í Los Angeles prófinu sem metur styrkleika efnisins í fínni kornastærðum greinast 

sýnin með gildi frá 16-35 séu allar niðurstöður teknar saman og er það frekar breitt bil. Eitt 

sýni brotnar áberandi mikið niður og sker sig mjög frá öðrum sýnum rannsóknarinnar en 

svo hátt LA gildi endurspeglar ekki steinefni Kollafjarðar. Sé þessu eina sýni haldið utan 

við umfjöllunina má segja með mikilli vissu að dreifing gilda sé 20 ± 4% niðurbrot fyrir 

allt Kollafjarðarsvæðið og er það í sjálfu sér ekki mikil dreifing og styður þá kenningu að 

efni Kollafjarðar hafi sama upprunann. 

Ef niðurstöður úr LA prófi eru borin saman við niðurstöður úr punktálagsprófi kemur í ljós 

að fylgnin þar á milli er ekki sterk, (Mynd 37). Þó virðast þau sýni sem mælast með lágt 

punktálagsgildi vera líklegri til að mælast með hærra LA gildi. Mikill munur er á 

bergsamsetningu í fínni og grófari hluta efnanna svo það kemur ekki á óvart að fylgnin sé 

ekki svo serk þarna á milli.  

Mynd 37. Fylgni milli Los Angeles gildis og Punktálagsgildis 

Í grófari kornastærðum eða frá 32-64 mm er það punktálags prófið sem metur styrk 

efnanna. Saltvíkursvæðið hefur áberandi hæsta styrkinn líkt og í LA prófinu. Önnur svæði 

virðast vera nokkuð áþekk hvað varðar styrk í grófum kornastærðum og bendir það til þess 

að berg á Kollafjarðarsvæðinu sé af sama uppruna og að ásýnd efnisins frá Saltvík sé 

þéttara en annað efni. Líkleg skýring á þessum áberandi háa styrk í Saltvík getur að 

einhverju leyti falist í því að sjávarrofið sé öflugra þar en á öðrum svæðum og að það skili 

sér í mun þéttara og endingarbetra efni. Styrkur landsýnanna er ekki svo frábrugðinn 

sjávarefninu sé miðað við niðurstöður úr LA prófi. Aftur á móti er styrkurinn allt annar í 

grófari kornastærðum og var hann áberandi lægstur í efninu frá Leirvogstungumelum. Sú 

staðreynd styður við þá kenningu að efni ofar í landinu sé af öðrum uppruna en efni 

Kollafjarðar. 

6.6 Þéttleiki 

Rúmþyngd og mettivatn sýnanna helst í hendur við þéttleikann eins og komið var inná fyrr 

í ritgerðinni. Þétti hluti efnanna í fínni kornastærðum er meiri heldur en sá blöðrótti hvort 

sem um er að ræða kristallað berg eða basaltgler. Áhugavert er að sjá að hlutfall þétts 

basalts hvort sem það er ferskt eða lítið ummyndað eykst í grófari kornastærðum þá á 

kostnað basaltsglers og skelja fyrst og fremst. Aukningin í þéttu basalti er 22-48% að 

meðaltali fyrir stök efnistökusvæði, mesta aukningin var í Saltvíkurnámu og minnst við 

Þerney. Fyrir allt Kollafjarðarsvæðið er aukningin í þéttu basalti um 35% að meðaltali fyrir 

öll efnistökusvæðin. Aukning er líka í blöðróttu basalti eða um 16-45% að meðaltali fyrir 

stök efnistökusvæði, mest á Viðeyjarflaki og minnst við Saltvík. Fyrir allt Kollafjarðar- 

svæðið er aukningin í blöðróttu basalti um 33% að meðaltali fyrir öll efnistökusvæðin. 

Þannig að aukningin er mjög svipuð milli þétta og blöðrótta basaltsins. 

Rúmþyngd landsýnanna er lægri miðað við öll sjávarsýnin en þó ekki svo langt frá þeim 

gildum sem efnið við Þerney var að mælast með. Mettivatn samanburðarsýnanna virðist 

vera svipað og sjávarsýnanna en ekkert í þeim mælingum aðskilur landsýnin frá sjávar-

sýnunum. Þannig að mælingar á rúmþyngd virðast henta betur til að meta þéttleika sýna 

frekar en mælingar á mettivatni. 

7 Ályktanir 

Eftir yfirgripsmiklar og fjölbreyttar rannsóknir á steinefnum frá hafsbotni Kollafjarðar 

vakna upp spurningar um uppruna efnisins. Áður en rannsóknin hófst voru hugmyndir uppi 

um að efnið væri að stórum hluta ættað frá svæðum nokkuð hærra og innar í landinu í 

næsta nágreni við Mosfellsdal og hafi ef til vill borist til hafs með fallvötnum og jöklum. 

Eftir á að hyggja þegar búið er að kortleggja efnisgæðin virðast líkurnar á því að allt efnið 

sé ættað frá svæðunum við Mosfellsdal vera mun minni eða nánast hverfandi. Í það 

minnsta er mjög stór hluti efnisins ekki ættaður þaðan. Þessar ályktanir eru dregnar út frá 

niðurstöðum á sýninu úr Leirvogstungumel. Að vísu var bara eitt samanburðarsýni tekið 

þetta langt inn í landi en miðað við niðurstöður úr rannsóknum á því er lítið í þeim sem 

getur gefið til kynna að einhver skyldleiki sé milli steinefnanna þetta langt inn í landi og 

þeirra sem liggja á hafsbotni Kollafjarðar nema þá kannski steinefnanna næst land og þá í 

formi lágs frostþols.  

Út frá öllum rannsóknar niðurstöðunum má sjá það fyrir sér að uppruni lausu setlaganna á 

hafsbotni sé nokkuð staðbundinn og að uppruna bergið sé bólstraberg, bólstrabrotaberg og 

hraunlög í næsta nágrenni efnistökusvæðanna. Ef til vill eru þau misjafnlega blöðrótt og 

hafa brotnað niður vegna sjávarrofs. Breytileikann í þéttleika efnanna má ef til vill rekja til 

misþykkra hraunlaga og bólstra eða hreinlega til þess að bergið hafi einfaldlega nokkuð 

blöðrótta og óþétta ásýnd. Eftir því sem hraunlög eru þykkari virðast vera auknar líkur á 

því að meira sé um þétt basalt heldur en blöðrótt vegna þess að blöðrótt berg virðist vera 

bundið við efra og neðra borð hvers hraunlags. Niðurbrot á misstórum bólstrum gæti 

komið fram í berggreiningu sem misblöðrótt efni vegna þess að blöðrur í bólstrunum hafa 

tilhneigingu til að vera algengari út við jaðra hvers bólstra. Einnig getur niðurbrot á minni 

bólstrum komið fram sem mikið magn basaltglers vegna þess að fleiri og minni bólstrar 

skila sér í meira yfirborðsflatarmáli basaltsglers og þar af leiðandi í meira magni 

basaltsglers þegar bólstrarnir eru rofnir niður af sjónum.  

Það sem styður enn betur við þær hugmyndir að efni Kollafjarðar sé ekki ættað frá efri 

landsvæðum er að seinna samanburðarsýnið sem tekið var í fjörunni við Saltvík er án efa 

myndað á staðnum við niðurbrot á nærliggjandi jarðlögum. Ásýnd efnisins í fjörunni er að 

mörgu leyti nánast eins og efnið á hafsbotni utar í firðinum þó með sínum 

undantekningum. Annað sem styður þessa hugmynd enn betur er ásýnd strandsvæða á 

rannsóknarsvæðinu og þeirra berghamra sem eru við strendur rannsóknarsvæðisins. Eins 

og fyrr segir er bólstraberg sem glerjað er á jöðrum bólstra mjög algengt í fjöruhömrum á 

rannsóknarsvæðinu. Einnig er stórstuðlað óglerjað berg að finna ofan við bólstrabergslagið 

og þar ofan við er að finna hraunlög sem eru hluti af Reykjavíkurgrágrýtinu. Algengt er að 

sjá stuðlaða og óglerjaða bergið slúta fram yfir glerjaða bólstrabergslagið sem sjórinn er 

búinn að vinna á og brjóta niður. Á nokkrum stöðum liggur við að greina megi grunna 

hellisskúta sem sjórinn hefur rofið inn í bólstrabergslagið. Á fjölmörgum stöðum m.a. í 

fjörunni við Saltvík er greinilegt að stuðlaða og óglerjaða bergið hefur hrunið niður úr 

hömrum og liggur í flæðarmálinu þar sem sjórinn fær að leika um það að vild og brjóta 

niður. Sennilega er mjög stór hluti ef ekki allur hluti efnisins á hafsbotni myndaður við rof 

á bólstrabergs- og grágrýtislögum sem greina má víða við strendur Kollafjarðar.  

Lykilatriðið í þeirri kenningu er tilvist basaltglers í miklu magni í fínni kornastærðum. 

Þetta eru hugmyndir og vangaveltur um það sem lesa má út úr niðurstöðum 

rannsóknarinnar og vettvangsferðum um rannsóknarsvæðið. 

Það sem einkennir öll steinefnin af hafsbotni Kollafjarðar er hversu hátt hlutfall af 

basaltgleri má greina í fínni kornastærðum efnisins. Hlutfallið er oftar en ekki í kringum 

50% af efninu í kornastærðum minni en 11,2 mm og alltaf er þétta glerið mun meira 

áberandi heldur en það blöðrótta. Áhugavert er að sjá að um leið og komið er ofan 

sjávarborðs og í fjöruna við Saltvík, virðist sem hlutfall basaltsglers fari minnkandi og sé 

farið enn ofar í landið er það nánast horfið sé miðað við samanburðarsýni frá 

Leirvogstungumel. Annað sem einkennir steinefnin frá hafsbotni Kollafjarðar áberandi 

mikið er að í kornastærðinni 32-64 mm er basaltglerið alveg horfið og aðeins einn steinn af 

þeim nokkuð hundruð steinum sem skoðaðir voru í þessari kornastærð sem er glerjaður í 

gegn og var hann að finna í einu sýni frá Viðeyjarflaki. Þó er að finna mjög þunna 

glerjunarhúð á sumum steinum sem eru stærri en 32 mm. Að vísu voru ekki öll sýni 

rannsóknarinnar skoðuð í þessari kornastærð. Miðað við það hversu sýnin sem skoðuð 

voru höfðu einsleita ásýnd hvað tilvist basaltglers varðar má sterklega áætla að svona sé 

almenn ásýnd steinefnanna á hafsbotni Kollafjarðar í grófari hluta efnisins. 

Hvað veldur þessum mun á basaltgleri í fínni og grófari kornastærðum virðist óneitanlega 

tengjast niðurbroti á bólstrabergi og bólstrabrotabergi. Basaltglerið myndar þunna skán eða 

himnu á bólstrum og er glerið töluvert veikara og stökkara í sér en kristallað berg og 

brotnar því frekar niður en kristallaða bergið. Einnig er alltaf eitthvað um bergmola í fínni 

kornastærðum sem eru að hluta til glerjaðir og styður það enn frekar kenninguna um 

niðurbrot á bólstrabergslögum. 

Bólstrarnir sem greina má t.d. í fjörunni við Saltvík eru mismunandi af stærð allt frá 20-30 

cm í þvermál og upp í meira en 100 cm í þvermál þó eru minni bólstrar mun meira 

áberandi. Basaltgler er ávallt að finna í jöðrum bólstanna og á milli þeirra í bólstrabrota-

berginu. Myndun á basaltgleri getur átt sér stað á nokkra mismunandi vegu og má þar 

nefna utan á bólstrum, yst í göngum, á yfirborði hrauna og þegar hraun rennur yfir votlendi 

eða út í vatn eða sjó. Mjög sennilegt er að þetta mikla basaltgler sem greina má í fínni hluta 

efnisins hafi myndast við rof á hraunlögum sem runnið hafa út í sjó og snöggkælst við það 

og myndað bólstra. Leiða má líkum að því að þetta hafa verið víðáttumikil hraun og 

sennilega náð eitthvað út fyrir núverandi strendur Kollafjarðar. Miðað við þá staðreynd að 

basaltglerið sé horfið úr efninu ofan við 32 mm kornastærð má sjá það fyrir sér að þykkt 

basaltglersins hafi sennilega ekki verið mikið meiri en 60 mm á og líklega nokkuð þynnri 

og var það einmitt þannig sem bólstarbergið kom fyrir sjónir í vettvangsferðum um 

strandsvæði rannsóknarinnar.  

Gæðaflokkun efnisins frá hafsbotni með sínum undantekningum virðist styðja það að öll 

efnistökusvæðin hafi sama eða svipaðan uppruna vegna þess að þau flokkast öll nánast eins 

bæði sem efni fyrir steinsteypu og bundin slitlög. Saltvíkurnáman virðist vera eina svæðið 

sem sker sig mikið frá hinum þó aðallega sé litið á gæðaflokkunina fyrir bundin slitlög. 

Sennilega er ásýnd jarðlaga á svæðinu eitthvað frábrugðin og gæti munurinn legið í 

misjafnri þykkt hraunlaga eða miklu umfangi bólstrabergs. Niðurbrot sjávar við Saltvík er 

sennilega öflugra en á öðrum svæðum og virðist það skila sér í meiri gæðum og annarri 

gæðaflokkun. Gæðaflokkun samanburðarsýnanna af landi er að mörgu leyti nokkuð 

frábrugðin flokkuninni fyrir sjávarefnið. Sennilega eru sterk tengsl milli efnisins í fjörunni 

og þeirra sem eru á hafsbotni. Gæðaflokkun efnisins frá Leirvogstungumel virðist 

eindregið benda til þess að efnið þaðan sé af allt öðrum uppruna. 

Nokkur munur er á kornadreifingu efnistökusvæðanna sé grófasta og fínasta efnið borið 

saman. Hvað veldur þessum mun í kornadreifingu er ekki gott að segja en svo virðist vera 

að sjávardýpi hafi áhrif á grófleikann. Líklegra er að fínna efni sé á þeim svæðum sem eru 

á minna dýpi og með auknu dýpi verður meira um grófara efni. Það sem styður þessar 

vangaveltur eru jafndýptarlínur og sjávardýpi sýnatökustaða. Einnig er mögulegt að 

sýnatökuaðferðir á efni frá botni Kollafjarðar hafi einhver áhrif á kornadreifinguna. 

Almennt eru efnistökusvæðin fínefnasnauð og sýnatökuaðferðin hefur þar sennilega 

einhver áhrif og á þá leið að fínefni skolist burt við dælingu á efninu frá hafsbotni. Einnig 

er það þannig að allra grófasta efnið sem kom í lest dæluskipsins var að einhverju leyti 

ekki tekið með í sýnatökunni vegna þess að erfitt er að meðhöndla stóra steina og 

hnullunga. 

Grófasta efni Kollafjarðar er að finna í námunni við Saltvík sem er staðsett lengst frá 

eyjum Kollafjarðar og hvort sú staðreynd geti skýrt þennan mikla grófleika skal ósagt látið. 

Efnið við eyjarnar er mun blöðróttara og minna þétt í sér en Saltvíkurefnið. Leiða má 

líkum að því að jarðlög séu mun blöðróttari við eyjar Kollafjarðar og að ásýnd jarðlaga nær 

landi þéttari á að líta. Eins getur vel verið að niðurbrot sjávar sé á einhvern hátt öflugra á 

Saltvíkursvæðinu sem skili sér í meiri þéttleika og meiri gæðum. 

Eins og nefnt var í umfjöllun um niðurstöður frostþolsprófs hér framar í ritgerðinni er það 

basaltglerið og ummyndun eða veðrun þess sem virðist skipta mestu um frostþol efnisins 

ásamt hlutfalli af mikið ummynduðu basalti. Eftir því sem þessir þættir verða algengari 

virðist það koma niður á frostþolinu. Einnig er mjög áhugavert að sjá að þau svæði sem 

hafa að geyma fíngerðasta efnið eru oftar en ekki með lakasta frostþolið en svæðið við 

Þerney er aðeins frábrugðið hvað þetta varðar. Fínkorna efnistökusvæði greinast með 

frostþolsgildi frá um 6-12% meðan að efnistökusvæði með grófara efni er með frostþols-

gildi frá u.þ.b. 2-4%. Þetta á vel við þá staðreynd að efnisgæði verða oftar en ekki lakari 

með minni kornastærð. Einnig er rétt að ítreka að þéttleiki eða hlutur blöðrótts basalts 

virðist ekki hafa nein áhrif á frostþol efnisins. Þegar allt þetta er dregið saman virðist vera 

að ummyndunarstig og grófleiki svæðanna skipti mestu máli hvað frostþol varðar. 

Samanburðarsýnið frá Leirvogstungumelum kom mjög illa út úr frostþolsprófi. Í því ljósi 

er áhugavert að sjá að þau sýni frá hafsbotni Kollafjarðar sem brotna mest niður í 

frostþolsprófi eru einmitt staðsett næst landsýninu í Leirvogstungumelum sem brotnar 

mikið niður. Hvort það sé mögulegt að einhver tengsl séu þarna á milli og að illa frostþolið 

efni hafi borist til sjávar með fallvötnum eða jökli og mengað ferskt efni á svæðinu er 

ekkert hægt að fullyrða  um og er í raun alls ekki útilokað. Eins er líka mögulegt að áhrif af 

völdum jarðhita í formi ummyndunar hafi sett sinn svip á efni á þessum svæðum næst 

ströndinni. Einnig er mögulegt að eldra og þá lakara efni hvað frostþol varðar geti slæðst 

með við efnistöku og komið fram sem hámark eða toppur í frostþolsniðurstöðu viðkomandi 

svæða. 

Í grófari kornastærðum greinist nánast ekkert af basaltgleri og því nokkuð ljóst að það er 

ekki það sem hefur mest áhrif á styrk efnanna. Þó er það oftar en ekki að hluta til glerjaðir 

steinar sem greinast með lægsta styrkinn innan hvers svæðis. Sú staðreynd að í grófari 

hluta efnisins má alltaf greina glerhúð eða glerskán í jöðrum steina í einhverjum mæli 

styður enn frekar við þá hugmynd að efni Kollafjarðar sé myndað við rof á bólstra- og 

bólstrabrotabergi. Í grófu efni er það hlutfall blöðrótts basalts sem skiptir mestu máli hvað 

styrkleika varðar ásamt hlutfalli þétts basalts. Aukið magn þétts efnis eykur styrkinn og 

aukið magn blöðrótts efnis lækkar styrkinn. Enda eru það svæðin sem hafa mest af þéttu 

efni í grófari kornastærðum sem innihalda sterkasta efnið og þau svæði sem hafa mest af 

blöðróttu efni innihalda veikasta efnið. Styrkur samanburðarsýna af landi er töluvert lakari 

en þeirra á hafsbotni. Þrátt fyrir það er mjög sennilegt að efnið í fjörunni við Saltvík sé af 

sama uppruna og sjávarsýnin og er styrkur þess nokkuð nálægt blöðróttustu sýnum 

Kollafjarðar. Uppruni efnisins í Leirvogstungumelum er mjög sennilega annar þar sem 

styrkur efnisins er áberandi lægstur. Í fínni kornastærðum er það basaltglerið og 

ummyndun og veðrun þess sem virðist hafa mest áhrif á LA gildi sýnanna og þar af 

leiðandi styrkinn. Eftir því sem þessir þættir verða algengari skilar það sér í hærra LA 

gildi. Sem fyrr er það Saltvíkurnáman sem sker sig úr með sterkasta efnið. 

Áhugavert er að sjá að hlutfall þétts basalts, hvort sem það er ferskt eða ummyndað eykst í 

grófari kornastærðum þá á kostnað basaltsglers og skelja fyrst og fremst. Aukningin í þéttu 

basalti er 22-48% að meðaltali fyrir stök efnistökusvæði, mesta aukningin var í 

Saltvíkurnámu og minnst við Þerney. Fyrir allt Kollafjarðarsvæðið er aukningin í þéttu 

basalti um 35%. Aukning er líka til staðar í blöðróttu basalti og er hún 16-45% að 

meðaltali fyrir stök efnistökusvæði, mest á Viðeyjarflaki og minnst við Saltvík.  Fyrir allt 

Kollafjarðarsvæðið er aukningin í blöðróttu basalti um 33% að meðaltali fyrir öll 

efnistökusvæðin. Heilt yfir virðist aukningin vera jöfn í hvorum efnisþættinum fyrir sig. 

Það gæti stutt þá fullyrðingu að áraun og rof á efni Kollafjarðar er svipað milli svæða og 

ekki teljandi munur þar á milli. 

Rúmþyngd og mettivatn efnanna innan svæðanna endurspeglar vel þéttleika þeirra, þau 

svæði sem hafa hæstu rúmþyngdina og lægsta mettivatnið innihalda mest af þéttu efni og 

öfugt. Rúmþyngd samanburðarsýna frá landi er lægri sé miðað við meðaltalsgildi 

efnistökusvæða. Bendir þetta til þess að ásýnd þeirra sé önnur og ekki eins þétt og efnið á 

hafsbotni. Uppruni landsýnanna virðist ekki vera sá sami, sýnið í fjörunni er klárlega 

myndað á staðnum en sýnið í Leirvogstungumel af öðrum toga vegna þess að fjölmargir 

rannsóknarþættir aðgreina það frá öðrum sýnum rannsóknarinnar. Mettivatn samanburðar-

sýnanna virðist vera svipað og sjávarsýnanna og ekkert í þeim mælingum sem aðskilur 

landsýnin frá sjávarsýnunum eins og er svo algengt þegar niðurstöður á hverjum eiginleika 

fyrir sig er skoðaður. Er þetta áhugaverð staðreynd í ljósi þess að landsýnin eru að mörgu 

leyti frábrugðin sjávarsýnunum. Segir þetta kannski meira um rannsóknaraðferðina á 

mettivatni, en hún byggir að hluta til á sjónrænu mati.  

